МОНГОЛ УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ 

11 ДҮГЭЭР САРЫН 17-НЫ ӨДӨР ТӨРИЙН БАЙГУУЛАЛТЫН БАЙНГЫН ХОРООНЫ ХУРАЛДААНЫ ТОВЬЁГ
	№
	Баримтын агуулга
	Хуудасны дугаар

	1.
	Хуралдааны товч тэмдэглэл:  
	2-5

	2.
	Хуралдааны дэлгэрэнгүй тэмдэглэл:

  1.Ард нийтийн санал асуулга явуулах тухай хуульд өөрчлөлт оруулах тухай хуулийн төсөл /Улсын Их Хурлын гишүүн Н.Батбаяр 2015.11.06-ны өдөр өргөн мэдүүлсэн, хэлэлцэх эсэх/
   2.“Ард нийтийн санал асуулга явуулах тухай” Улсын Их Хурлын тогтоолын төсөл /Улсын Их Хурлын гишүүн Н.Батбаяр нарын 48 гишүүн 2015.11.06-ны өдөр өргөн мэдүүлсэн, хэлэлцэх эсэх/
   3.Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Х.Тэмүүжин нарын 5 гишүүн 2015.11.06-ны өдөр өргөн мэдүүлсэн, хэлэлцэх эсэх/
  4.Сонгуулийн тухай болон холбогдох бусад хуулийн төслүүд /Улсын Их Хурлын гишүүн Р.Бурмаа нарын 8 гишүүн 2015.11.06-ны өдөр өргөн мэдүүлсэн, хэлэлцэх эсэх/, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Сундуйн Батболд нарын 6 гишүүн 2015.11.06-ны өдөр өргөн мэдүүлсэн, хэлэлцэх эсэх/, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн О.Баасанхүү нарын 8 гишүүн 2015.11.13-ны өдөр өргөн мэдүүлсэн, хэлэлцэх эсэх/
	2-12

13-37

59-60

61-63


Монгол Улсын Их Хурлын 2015 оны намрын ээлжит чуулганы Төрийн 
байгуулалтын байнгын хорооны 11 дүгээр сарын 17-ны өдөр 

/Мягмар гараг/-ийн хуралдааны гар тэмдэглэл
 

 

            Төрийн байгуулалтын байнгын хорооны дарга А.Бакей ирц, хэлэлцэх асуудлыг танилцуулж, хуралдааныг даргалав.
 

            Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэйгээр 12 цаг 01 минутад Төрийн ордны “А” танхимд эхлэв. 
 
            Чөлөөтэй: Д.Лүндээжанцан, Л.Цог;
            Тасалсан: Н.Алтанхуяг.

Хэлэлцэх асуудалтай холбогдуулан Улсын Их Хурлын гишүүн М.Энхболд, Н.Энхболд, Ц.Нямдорж нарын тавьсан асуултад Төрийн байгуулалтын байнгын хорооны дарга А.Бакей, Улсын Их Хурлын гишүүн Н.Батбаяр нар хариулж, тайлбар хийв.

Нэг. Ард нийтийн санал асуулга явуулах тухай хуульд өөрчлөлт оруулах тухай хуулийн төсөл /Улсын Их Хурлын гишүүн Н.Батбаяр 2015.11.06-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Ч.Содномцэрэн, мөн хорооны Ажлын албаны дарга Д.Баяндүүрэн нар оролцов.

Хуралдаанд Төрийн байгуулалтын байнгын хорооны ажлын албаны ахлах зөвлөх Ч.Ариунхур, зөвлөх Ж.Бямбадулам нар байлцав. 

Хууль санаачлагчийн илтгэлийг Улсынх Их Хурлын гишүүн Н.Батбаяр танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн О.Содбилэг, Н.Энхболд нарын тавьсан асуултад Улсын Их Хурлын гишүүн Н.Батбаяр хариулж, тайлбар хийв.



Хуулийн төслийг хэлэлцэх эсэх талаар Улсын Их Хурлын гишүүн Ж.Батзандан, Ц.Нямдорж, М.Энхболд, Г.Уянга, М.Батчимэг, Р.Гончигдорж, Ц.Дашдорж, Х.Тэмүүжин, С.Баярцогт, Н.Энхболд, Н.Батбаяр, А.Бакей нар үг хэлэв.


А.Бакей: -Ард нийтийн санал асуулга явуулах тухай хуульд өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцүүлэхийг дэмжье гэсэн санал хураалт явуулъя.

Зөвшөөрсөн:
  9


Татгалзсан: 

  7


Бүгд:


16


56.2 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Р.Гончигдорж Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 13 цаг 50 минутад завсарлаж, 15 цаг 22 минутад үргэлжлэв.

Хоёр. “Ард нийтийн санал асуулга явуулах тухай” Улсын Их Хурлын тогтоолын төсөл /Улсын Их Хурлын гишүүн Н.Батбаяр нарын 48 гишүүн 2015.11.06-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Ч.Содномцэрэн, мөн хорооны Ажлын албаны дарга Д.Баяндүүрэн нар оролцов.

Хуралдаанд Төрийн байгуулалтын байнгын хорооны ажлын албаны ахлах зөвлөх Ч.Ариунхур, зөвлөх Ж.Бямбадулам нар байлцав. 

Хууль санаачлагчийн илтгэлийг Улсынх Их Хурлын гишүүн Н.Батбаяр танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн О.Баасанхүү, М.Энхболд нарын тавьсан асуултад Улсын Их Хурлын гишүүн Н.Батбаяр, Төрийн байгуулалтын байнгын хорооны дарга А.Бакей нар хариулж, тайлбар хийв.



Хуулийн төслийг хэлэлцэх эсэх талаар Улсын Их Хурлын гишүүн О.Баасанхүү, М.Энхболд, Г.Уянга, М.Батчимэг, Сундуйн Батболд, Р.Гончигдорж, Ц.Дашдорж, С.Баярцогт, Н.Энхболд, Н.Батбаяр, Ж.Батзандан  нар үг хэлэв.


Хууль санаачлагч Улсын Их Хурлын гишүүн Н.Батбаяр санал хэлэв.


А.Бакей: -Улсын Их Хурлын гишүүн С.Баярцогтын гаргасан асуудлыг нээлттэй үлдээж, намын бүлгүүд зөвшилцсөний дараа хэлэлцэх нь зүйтэй гэсэн горимын саналыг дэмжье гэсэн санал хураалт явуулъя.

Зөвшөөрсөн:
 10


Татгалзсан: 

  6


Бүгд:


16


62.5 хувийн саналаар горимын санал дэмжигдлээ.


“Ард нийтийн санал асуулга явуулах тухай” Улсын Их Хурлын тогтоолын төслийн хэлэлцүүлгийг түр нээлттэй үлдээв.

Уг асуудлыг 16 цаг 38 минутад хэлэлцэж дуусав.


Улсын Их Хурлын гишүүн С.Баярцогт Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай 3 хуулийн төслийг нэгтгэн  хэлэлцэн, ажлын хэсэг байгуулах санал гаргав.

Улсын Их Хурлын гишүүн Ц.Дашдоржийн тавьсан асуултад хууль санаачлагч, Улсын Их Хурлын гишүүн Р.Бурмаа хариулав.


Улсын Их Хурлын гишүүн М.Энхболд Улсын Их Хурлын гишүүн С.Баярцогт гишүүний саналыг дэмжиж үг хэлэв. Мөн Сонгуулийн ерөнхий хорооны байр суурийг сонсох санал хэлэв.


Гурав. Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Х.Тэмүүжин нарын 5 гишүүн 2015.11.06-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Ч.Содномцэрэн, мөн хорооны Ажлын албаны дарга Д.Баяндүүрэн нар оролцов.

Хуралдаанд Төрийн байгуулалтын байнгын хорооны ажлын албаны ахлах зөвлөх Ч.Ариунхур, зөвлөх Ж.Бямбадулам нар байлцав. 

Хууль санаачлагчийн илтгэлийг Улсынх Их Хурлын гишүүн Х.Тэмүүжин танилцуулав.

Хуулийн төслийг хэлэлцэх эсэхтэй холбогдуулан Улсын Их Хурлын гишүүдээс асуулт, санал гараагүй болно.


А.Бакей: -Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцүүлэхийг дэмжье гэсэн санал хураалт явуулъя.

Зөвшөөрсөн:
15


Татгалзсан: 

  1


Бүгд:


16


93.8 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Сундуйн Батболд Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 16 цаг 48 минутад хэлэлцэж дуусав.


Сонгуулийн ерөнхий хорооны дарга Ч.Содномцэрэн Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай 3 хуулийн төсөлтэй холбогдуулан үг  хэлэв.

А.Бакей: -Улсын Их Хурлын гишүүн С.Баярцогтын  гаргасан Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай 3 хуулийн төслийг хамтад нь хэлэлцэж, санал хураалтаа тусад нь хураах горимын саналыг дэмжье гэсэн санал хураалт явуулъя.

Зөвшөөрсөн:
14


Татгалзсан: 

  1


Бүгд:


15


93.3 хувийн саналаар горимын санал дэмжигдлээ.


Дөрөв. Сонгуулийн тухай болон холбогдох бусад хуулийн төслүүд /Улсын Их Хурлын гишүүн Р.Бурмаа нарын 8 гишүүн 2015.11.06-ны өдөр өргөн мэдүүлсэн, хэлэлцэх эсэх/, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Сундуйн Батболд нарын 6 гишүүн 2015.11.06-ны өдөр өргөн мэдүүлсэн, хэлэлцэх эсэх/, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн О.Баасанхүү нарын 8 гишүүн 2015.11.13-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Ч.Содномцэрэн, мөн хорооны Ажлын албаны дарга Д.Баяндүүрэн нар оролцов.

Хуралдаанд Төрийн байгуулалтын байнгын хорооны ажлын албаны ахлах зөвлөх Ч.Ариунхур, зөвлөх Ж.Бямбадулам нар байлцав. 

Хуулиудын төсөлтэй холбогдуулан Улсын Их Хурлын гишүүдээс асуулт, санал гараагүй болно. 

А.Бакей: -1.Улсын Их Хурлын гишүүн Р.Бурмаа нарын санаачилсан Сонгуулийн тухай болон холбогдох бусад хуулийн төслийг чуулганы нэгдсэн хуралдаанаар хэлэлцүүлэхийг дэмжье гэсэн санал хураалт явуулъя.

Зөвшөөрсөн:
14

Татгалзсан: 

  0

Бүгд:


14

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Х.Тэмүүжин Улсын Их Хурлын чуулганы нэгдсэн хуралдаанд танилцуулахаар тогтов.


2.Улсын Их Хурлын гишүүн Сундуйн Батболд нарын санаачилсан Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцүүлэхийг дэмжье гэсэн санал хураалт явуулъя.

Зөвшөөрсөн:
13

Татгалзсан: 

  1

Бүгд:


14

92.9 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн М.Батчимэг Улсын Их Хурлын чуулганы нэгдсэн хуралдаанд танилцуулахаар тогтов.

3.Улсын Их Хурлын гишүүн О.Баасанхүү нарын санаачилсан Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцүүлэхийг дэмжье гэсэн санал хураалт явуулъя.

Зөвшөөрсөн:
14

Татгалзсан: 

  0

Бүгд:


14

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Сүхбаатарын Батболд Улсын Их Хурлын чуулганы нэгдсэн хуралдаанд танилцуулахаар тогтов.
           Хуралдаан 3 цаг 25 минут үргэлжилж, ирвэл зохих 19 гишүүнээс 16 гишүүн ирж, 84.2 хувийн ирцтэйгээр 16 цаг 57 минутад өндөрлөв.
      

Тэмдэглэлтэй танилцсан:


ТӨРИЙН БАЙГУУЛАЛТЫН 


БАЙНГЫН ХОРООНЫ ДАРГА 




А.БАКЕЙ
            

Тэмдэглэл хөтөлсөн:
           ПРОТОКОЛЫН АЛБАНЫ 


ШИНЖЭЭЧ 






           М.НОМИНДУЛАМ
МОНГОЛ УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ

ТӨРИЙН БАЙГУУЛАЛТЫН БАЙНГЫН ХОРООНЫ 11 ДҮГЭЭР САРЫН

17-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ 

А.Бакей: -Ингээд Төрийн байгуулалтын байнгын хорооны хуралдаан үргэлжлүүлж хуралдана. Тус Байнгын хорооны гишүүдийн ирц 63.2 хувьтай байна. Өнөөдрийн хуралдааны ирц бүрдсэн учраас Төрийн байгуулалтын байнгын хорооны өнөөдрийн хуралдаан нээснийг мэдэгдье. Эхлээд  хэлэлцэх асуудлаа танилцуулна. 

1.Ард нийтийн санал асуулга явуулах тухай хуульд өөрчлөлт оруулах тухай хуулийн төсөл. Улсын Их Хурлын гишүүн Нямжавын Батбаяр өргөн мэдүүлсэн хууль байгаа. Хэлэлцэх эсэхийг шийдвэрлэнэ. 

2.“Ард нийтийн санал асуулга явуулах тухай” Улсын Их Хурлын тогтоолын төсөл. Мөн Улсын Их Хурлын гишүүн Нямжавын Батбаяр нарын санаачилсан тогтоолын төсөл байгаа.

3.Сонгуулийн тухай болон холбогдох бусад хуулийн төслүүд Улсын Их Хурлын гишүүн Р.Бурмаа нарын 8 гишүүний өргөн мэдүүлсэн хууль, хэлэлцэх эсэхийг нь шийднэ. 


4.Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл. Улсын Их Хурлын гишүүн Сундуйн Батболд нарын 6 гишүүний өргөн мэдүүлсэн хууль, хэлэлцэх эсэхийг нь шийдвэрлэнэ. 

5.Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл. Улсын Их Хурлын гишүүн Х.Тэмүүжин нарын 5 гишүүний өдөр өргөн мэдүүлсэн хууль, мөн хэлэлцэх эсэхийг шийдвэрлэнэ. 


6.Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл. Улсын Их Хурлын гишүүн О.Баасанхүү нарын 10 гишүүний өргөн мэдүүлсэн, хэлэлцэх эсэхийг шийдвэрлэнэ. 

Ингээд өнөөдрийн хуралдаанаар нийтдээ 6 асуудал хэлэлцүүлэхээр оруулж байгаа. Эхний хоёр нь ард нийтийн санал асуулгатай холбоотой асуудал. Үлдсэн 4 нь сонгуулийн хуультай холбоотой хуулийн төслүүд байна. Ингээд хэлэлцэх асуудалтай холбоотой саналтай гишүүд байна уу? Нэрээ өгье. Кнопоо дараарай. Болсон уу? Нэр авч байгаа шүү. Зарим нь ороод зарим нь орохгүй байна. Тэмүүжин гишүүнээр тасаллаа. Батчимэг гишүүнийг оруулъя. Миеэгомбын Энхболд гишүүн хэлэлцэх асуудлаар санал байна гэнэ. 


М.Энхболд: -Өглөөний амгаланг айлтгая. Би хэлэлцэх асуудлын дарааллыг Бакей даргын хэлснийг сонсоод бас нэг юм тодруулмаар санагдлаа л даа. Өнөөдөр 4 сонгуулийн хуульд нэмэлт, өөрчлөлт оруулах асуудлыг хэлэлцэх юм байна л даа. Энэ дарааллыг нь яаж тогтоож байгаа юм бэ? Олон гишүүн өргөн барьснаар  нь тогтоож байгаа юм уу, эсвэл олонхоос өргөн барьсан, цөөнхөөс өргөн барьсан гэдгээр нь тогтоож байгаа юм уу, уг нь өргөн барьсан дарааллаар нь он сар өдрөөр нь, цагаар нь ч юм уу хэлэлцэх дараалал нь байвал зүгээр юм уу? Тэгвэл хэн хэндээ ойлгомжтой байх юм болов уу гэж бодоод байх юм. Та дараалал дээр өөрчлөх боломж байна уу?

А.Бакей: -Яах вэ, дарааллын хувьд бол ер нь Улсын Их Хурлын дэгийн тухай хуулиар дараагийн 7 хоногт Байнгын хороо, чуулганаар хэлэлцэх асуудлын нэр, дарааллыг Улсын Их Хурлын даргын дэргэдэх зөвлөлийн хурлаар хэлэлцээд, тэгээд тогтоодог дэгтэй. Тэгээд өнгөрсөн 5 өдрийн даргын дэргэдэх зөвлөлийн хурал дээр би оролцоогүй ажилтай байсан. Тэр үедээ энэ дараалал тогтсон байна. Тэр дарааллын дагуу явж байгаа. Түүнээс биш түрүүлж өргөн барьсан гэдэг ч юм уу, эсвэл олон хүн барьсан гэдэг юм уу тийм дэг дээр тэгж зохицуулсан асуудал байхгүй. Яах вэ миний бодож байгаа саналаар энэ өргөн баригдсан 4 хуулийг дөрвүүлэнг нь бид нар хэлэлцээд хэлэлцэх эсэхийг нь шийдээд цаашдаа зөвшилцөөд хугацаа бага учраас богино хугацаанд аль болох зөвшилцөх замаар батлаад явах нь зүйтэй байх гэсэн бодолтой байгаа шүү. Миеэгомбын Энхболд гишүүн.

М.Энхболд: -Бакей дарга түрүүний 5 дахь өдөр даргын зөвлөлийн хурал дээр байгаагүй учраас ингээд шийдчихсэн гэж байна. Би тодорхой санал оруулъя. Өргөн баригдсан дарааллаар нь явчихвал яасан юм бэ? Сундуйн Батболд, Тэмүүжин, Бурмаа, Баасанхүү гэсэн ийм дарааллаар энэ 4 хуулиа хэлэлцээд явъя гэсэн санал оруулж байна. Та хэлэлцэх асуудал дээрээ саналыг нь хураалгаад шийдэж өгөөч. 

А.Бакей: -Горимын санал гаргаж байгаа юм уу? Тэгвэл горимын саналаар санал хураалт явуулъя. Хэлэлцэх дарааллыг өргөн мэдүүлсэн цаг хугацааны дарааллаар хэлэлцээд явъя гэсэн ийм саналыг Миеэгомбын Энхболд гишүүн горимын санал гаргаж байна. Энэ саналыг дэмжье гэдгээр санал хураалт явуулна. Санал хураалт явагдах гэж байгаа. Гишүүд саналаа өгье. 

15-аас 7 нь зөвшөөрсөн, 8 нь татгалзсан байна. Энэ дарааллаар явахаар боллоо. Мэдэхгүй. Түрүүний нэр яагаад гарахгүй байна вэ, нэрээ гаргаарай. 15-аас 7 нь зөвшөөрсөн, 15-аас 8 нь татгалзсан гэж. Энэ бол ач  холбогдол багатай зүйл шүү дээ гишүүд минь. Үүнийг би өөрчлөхгүй шүү дээ, техникийн үйлчилгээний хүмүүс нэрээ гаргаад байх. Энэ бол мэдэн будилаад байх шаардлага байхгүй. Наад талдаа Нямдорж гишүүн манай Байнгын хорооны гишүүн биш учраас санал хураалтад оролцохгүй. Үлдсэн 7 хүн бол өгсөн байна шүү дээ. Ойлгомжтой. Түрүүний нэрээ гарга. Нөгөө саналтай гишүүдийн хоёр дахь нь хэн байлаа. Нямаагийн Энхболд гишүүн саналаа хэлье.


Н.Энхболд: -2 асуулт байгаа юм. Батбаяр нарын өргөн мэдүүлсэн 48 гишүүний гарын үсэг чинь түрүүчийн Их Хурлын үеэр ийм юмнууд яваад байсан түүнийх биш биз дээ? Шинэ Их Хурлын үед зурсан 48 уу? 48 гишүүн зурсан санал асуулгын юм байна. Хоёрдугаарт, сая Энхболд дарга ч ярилаа. Даргын зөвлөл дээр ярихдаа энэ асуудлаа зөвшилцөж байж явуулъя гээд аль аль нь тэгэхгүй бол явахгүй асуудлууд шүү дээ. Үндсэн хууль ярих гэж байгаа тохиолдолд Их Хурлын сонгууль хууль ярих гэж байгаа тохиолдолд Үндсэн хуультайгаа холбогдуулан ард нийтийн санал асуулга явуулж байгаа болохоор энэ талаар намуудын удирдлагууд ямархуу ойлголцолд хүрсэн юм бол Байнгын хороонд танилцуулсан юм байна уу, эсвэл хүчээр ямар ч байсан 8:7 юм байна, 8-аараа түрээд явна гээд ингэж байгаа юм. Энэ нь өөрөө нарийн хуулиуд шүү дээ. Зүгээр нэг удаагийн арга хэмжээ зохион байгуулах гэж байгаа хуулийн зохицуулалтын тухай зүйл биш. Улс орны хувь заяатай холбоотой хуулиуд шийдэх гэж байгаа учраас энэ тал дээр ямар зөвшилцөл, ямар ойлголт явсан бол даргын зөвлөл дээр юу гэж ярьсан юм бол, тэндээс Байнгын хороонд ямар нэгэн чиглэл ойлголт өгсөн зүйл байна уу гэж асуух гэсэн юм. 

А.Бакей: -Хэнээс асууж байгаа юм бэ? Байнгын хорооноос уу? Ер нь энэ Ард нийтийн санал асуулга явуулах тухай хууль бол батлагдсанаас хойш огт хэрэглэгдээгүй ийм хуулийн төсөл байна. Тэгээд мэдээж Үндсэн хуульд өөрчлөлт оруулна гэдэг чинь өөрөө яах аргагүй зөвхөн төрийн байгууллагын асуудал биш, энэ бол Монгол Улсын иргэн бүрийн амин чухал асуудал учраас ард түмнээсээ асуух нь зүйтэй гэж төсөл санаачлагчид үзсэн байна. Тэгээд төсөл санаачлагч гишүүд Байнгын хороонд албан ёсоор танилцуулсан. Энэ хуулийг бид хэлэлцэж явахын тулд зайлшгүй Ард нийтийн санал асуулгын хуулийг илүү боловсронгуй болгож, өөрчлөлт оруулъя, дээр нь ард түмнээс асууя, Үндсэн хуульд өөрчлөлт оруулах эсэх асуудлаар ийм зайлшгүй шаардлага байгаа учраас үүнийг оруулах нь зүйтэй гэсэн ийм танилцуулга хийсэн. Дээр нь даргын дэргэдэх зөвлөлийн хурал дээр би түрүүн хэлсэн өнгөрсөн 7 хоногт байгаа. Тэгэхдээ тэр дээр яригдаад энэ 7 хоногийн хэлэлцэх асуудлын дараалалд энэ асуудлыг оруулсан байна. 

Гарамгайбаатар гишүүн. Нямаагийн Энхболд гишүүн тодруулъя. 


Н.Энхболд: -Түрүүн манайх бас нэг Ард нийтийн санал асуулга явуулах тухай тогтоолын төсөл орсон. Тэрийг чинь ямар шалтгаанаар хойшлуулаад байлаа даа. Манай Байнгын хороо?

А.Бакей: -Тэр тухайн өдөр сонгуулийн тогтолцооны талаар ард нийтээс санал асуулт явуулъя гэж гишүүд хууль санаачилсан байсан. Тэгэхдээ тэр үедээ чуулган завсарлах дөхсөн байсан. Түүнээс хойш санаачлагчдын асуудлыг заавал оруул гэж санал шаардлага тавиагүй. Тэгэхдээ Сонгуулийн хууль санаачлагдаад өргөн барьсан учраас үүн дээр тийм шаардлага гарсангүй гэж байгаа. Төсөл санаачлагчаас асуусан юм уу? Нямжавын Батбаяр гишүүн. Хариулъя. 

Н.Батбаяр: -Нямаагийн Энхболд гишүүний асуултад хариулъя. Одоо Улсын Их Хурлын гишүүдээс 76 гишүүнээс Ард нийтийн санал асуулга явуулах тухай тогтоолын төслийг 48 гишүүн санаачилсан байна. Энэ шинэ юм уу, хуучин юм уу гэж асууж байна л даа. Энэ бол шинэ. Өмнө нь Монгол Улсад ард нийтийн санал асуулгыг 1945 онд нэг удаа явуулсан. Түүнээс өмнө явуулж байгаагүй. Таны шинэ юм уу, хуучин юм уу гэж байгаа  нь түрүүчийн Их Хурал дээр та бид нар  хамтраад бүгдээрээ 40 гаруй гишүүн Үндсэн хуульдаа болон Сонгуулийн хуульд өөрчлөлт оруулж байсантай та андуурч асууж байх шиг байна. Саяын тэр ер нь яагаад энэ санал асуулгаар Ардын намын санаачилсан хуулийг яагаад хэлэлцэхгүй байна вэ гэж асууж байна шүү дээ. Яагаад вэ  гэхээр энэ санал асуулга, тогтоолыг хэлэлцье гэвэл Санал асуулгын тухай хуулиа өөрчилж байж шилжих ёстой юм байна лээ. Яагаад вэ гэхээр Санал асуулгын тухай хууль 1995 онд батлагдаад хэрэглэгдээгүй. Хэрэглэгдээгүй мөртлөө одоо ашиглах боломжгүй болчихсон. Өөрөөр хэлбэл, түүнээс хойш Сонгуулийн хуульд заалтууд нь сонгуулийн хууль өөрчлөгдсөнтэй холбогдуулан өөрчлөгдсөн учраас энэ хууль үйлчлэх чадваргүй болчихсон учраас яригдаагүй юм байна лээ. Тийм учраас танай тавьсан асуудлыг хэлэлцэхийн тулд саяын 48 гишүүнтэй асуудлыг хэлэлцэхийн тулд зайлшгүй санал асуулгын хуульдаа өөрчлөлт оруулж байж тэр хоёр санал асуулгын асуудлыг шийдэх эрх зүйн орчин үүсэх юм. Баярлалаа.

А.Бакей: -Гарамгайбаатар гишүүн больсон байна. Нямдорж гишүүн. Хэлэлцэх асуудалтай холбоотой саналаа хэлж байгаа шүү дээ тийм ээ? Нямдорж гишүүн саналаа хэлэх гэж байна хоорондоо ярихаа боль.

Ц.Нямдорж: -Үндсэн хуульд нэмэлт, өөрчлөлт оруулах асуудлаар ард нийтийн санал асуулга явуулах ийм тогтоолын төсөл хамт өргөн баригдсан юм байна лээ. Тэгээд Үндсэн хуульд өөрчлөлт оруулах хуулийн төсөлд гарын үсэг зурсан зарим гишүүд нь бид нарын мэдээгүй байгаа хоёр гурван юмыг  нэмээд биччихсэн байна лээ, 99-ийг байгаагүй, 5 жил байгаагүй гэх мэтээр тайлбар хийгээд  эхэлцгээсэн л дээ. Тэгээд би үүнийг гайхаад байгаа юм. 48 дотор орж гарын үсэг зурсан хүмүүс нь өөрсдөө ийм тайлбар хийгээд байгааг чинь юу гэж ойлгох юм бэ? Үүнийг Байнгын хорооны хуралдаж удирдаж байгаа хүн юу гэж үзэж байгаа юм бэ? Энэ чинь хууль ёсоор хэлэлцэх төсөл мөн үү, биш үү? 

2010 оны 12 дугаар сарын 23-ны өдөр батлагдсан Үндсэн хуульд нэмэлт, өөрчлөлт оруулах журмын тухай хууль гэж байна л даа. Энэ хууль дотор хоёр гурван заалт байгаа. 1.2-т энэ хуулиас гадуур Монгол Улсын Үндсэн хуульд өөрчлөлт оруулахыг завдах, хуйвалдан оруулах аливаа үйлдлийг Монгол Улсын Үндсэн хуульт байгууллагад халдсан гэж үзнэ гэж биччихсэн байгаа юм. Энэ өргөн мэдүүлсэн Санал асуулгын тогтоолын төсөл нь яг энэ хуультайгаа зөрчилдөж байгаа юм. Тэгээд энэ хуулийн тодорхойлолтоор наадах чинь хэрэг болоод байгаа юм нэгдүгээрт. 


Хоёрдугаарт, тэр санал асуулга явах заалт нь мөн хуулийн 17 дугаар зүйлд байгаа юм. Гуравны хоёроос доошгүйн саналаар асуулга явуулах  нь зүйтэй гэж үзвэл доор дурдсан журмаар явуулна гээд 2 дахь хэлэлцүүлгээр зүйл, хэсэг, заалт бүрээр санал хурааж, шийдвэрлэсэн төслийг ард нийтийн санал асуулгад оруулах эх болгон баталж, уг эхээр ард нийтийн санал асуулга явуулна гээд заачихсан байгаа юм. Өөрөөр хэлбэл, 2 дугаар хэлэлцүүлэг явуулаад Их Хурлын гишүүдийн тоо 99 байна гээд Их Хурал дээр тогтчих юм бол энэ 99-ийг зөвшөөрч өг гэж санал асуулга явуулъя гээд хууль дотор нь заачихсан байгаа юм. Гэтэл санал асуулгын тогтоолд нь юу гэж бичсэн байна вэ гэхээр 11 гишүүний санаачилсан төслийг Их Хурлаар хэлэлцэх нь зүйтэй гэж үзэв гээд зөвшөөрсөн, эс зөвшөөрсөн гээд асуулт тавьчихсан байгаа юм. Ингээд наад санал асуулгын тогтоолын чинь томьёолол 17 дугаар зүйлийн 17.7 дугаар зүйлтэй бүхэлд нь тэгээд дотор нь 17.3-тай шууд зөрчилдөөд байгаа юм. Ийм тохиолдолд энэ асуудлыг цааш Улсын Их Хурал,Байнгын хороон дээр дээр хэлэлцүүлэг явуулж болох юм уу, үгүй юм уу? Энэ Тамгын газраас лавлагаа авмаар байх юм. 3 дугаарт, Үндсэн хуульд оруулах өөрчлөлтийн асуудлыг Их Хурлын нэгдсэн чуулганаар хэлэлцэнэ гээд тогтчих юм бол энэ хэлэлцүүлгийн явцад Их Хурал зохион байгуулалтын шинжтэй ямар нэгэн юм ярьж болно, өөр ямар нэгэн хуулийн төсөл хэлэлцэж болохгүй гээд энэ хуульд заачихсан байгаа. Одоо энэ чинь цаашаа яваад хэлэлцэнэ гээд тогтоод явах юм бол Их Хурлын бүх үйл ажиллагаа зогсох хэлбэр рүүгээ явна даа. Үүн дээр Байнгын хорооны удирдлага юу гэж үзэж байгаа юм бэ гэсэн ийм ерөнхий чанартай асуудлууд байх юм. Нэг л болж өгөхгүй байна даа.


А.Бакей: -Эхлээд төсөл санаачлагч.

Ц.Нямдорж: -Би тэр 11.3.6-г нь уншаад өгье. Хэлэлцүүлэг тасралтгүй явуулна. Төслийг чуулган нэгэнт хэлэлцэж эхэлсэн бол эцсийн шийдвэр гартал Улсын Их Хурал өөр асуудал хэлэлцэхгүй гээд хатуу заачихсан байгаа юм. Ийм хэдэн хуулийн заалтууд байна. Ер нь ажлын хэсэг энэ Үндсэн хуульд нэмэлт, өөрчлөлт оруулах журмын тухай хуульд өөрчлөлт оруулах төсөл санаачилсан байна уу, үгүй юу? Бид Ард нийтийн санал асуулгын хуульд оруулах 1995 оны хуульд өөрчлөлт оруулах төслийг нэг бүрчлэн үзсэн, хоногийг нь багасгасан тийм саналууд байна лээ. Энэ хуульд өөрчлөлт оруулах санал харагдахгүй байгаа юм. 

А.Бакей: -Эхлээд төсөл санаачлагч Нямжавын Батбаяр гишүүн Нямдорж гишүүний асуултад хариулъя. 

Н.Батбаяр: -Нямдорж гишүүний асуултад хариулъя. Улсын Их Хурлын нэр бүхий гишүүд Үндсэн хуульд нэмэлт, өөрчлөлт оруулах төслийг өргөн барьсан байгаа. Үүнтэй уялдуулаад энэ асуудлыг бүх нийтээрээ хэлэлцүүлэх нь илүү зөв гэж үзсэн учраас хэлэлцүүлгийг явуулах үүднээс Үндсэн хуульд өөрчлөлт оруулах эсэх асуудлыг хэлэлцэх эсэх асуудлаар бүх нийтийн санал асуулга явуулъя гэж тогтоол санаачилсан байгаа. Тэр тогтоолоо хэрэгжүүлэхийн тулд өнөөдрийн мөрдөгдөж байгаа Санал асуулгын хууль маань батлагдаад 20 жил болж байгаа боловч хэрэглэгдээгүй байж байгаад сүүлд батлагдсан Сонгуулийн хуультай зөрчилтэй болсон учраас түүнд зайлшгүй өөрчлөлт оруулж байж энэ санал асуулгыг явуулах бололцоотой болох үүднээс санал асуулгын хуульд өөрчлөлт оруулахыг давхар оруулж ирсэн байгаа. Энэ дээр ямарваа нэг Монгол Улсын хууль, цаашилбал Үндсэн хууль зөрчсөн асуудал байхгүй гэдгийг албан ёсоор мэдэгдэхийг хүсэж байна.

Манай ажлын хэсэгт Үндсэн хуулийг 1992 онд баталсан 430 депутатаас одоо өнөөдрийн 76 гишүүний бүрэлдэхүүнд байгаа 7 Үндсэн хууль баталсан  гишүүн бүгдээрээ оролцсон. Тийм учраас бид нар өөрсдийнхөө баталсан Үндсэн хуулийг зөрчих түвшний хүмүүс биш гэдгийг та бүхэн мэдэж ойлгож байгаа байх гэж бодож байна. Тийм учраас үүн дээр Үндсэн хуулийн зөрчил байхгүй. Үндсэн хуулийн 68 дугаар зүйлд Үндсэн хуулийг өөрчлөх тухай тусгасан байдаг. Үүнийг Их Хурал өөрчилж батална гэсэн заалттай. Ингэж хийхдээ бүх нийтийн санал асуулга явуулж болно гэсэн заалттай. Бүх нийтийн санал асуулга явуулахдаа Үндсэн хуулийн 25 дугаар зүйлийн 1.16-ийн дагуу явуулна. 1.16 гэдэг дээр нь энэ санал асуулга нь нийт сонгогчдын 50-аас дээш хувь нь оролцсон байх ёстой. Тэгээд саналыг 50-аас дээш хувь нь дэмжсэн байвал саналыг хүчинтэйд тооцно. Тэр санал асуулгаар дэмжигдсэн асуудлыг тухайн асуудал шийдэгдсэн гэж үзнэ гэж байгаа. Тэгэхээр бид нар санал асуулгаа асуухдаа Улсын Их Хурлаар энэ Үндсэн хуулийн өөрчлөлтийн төслийг хэлэлцэх эсэхийг дэмжиж байна гэж автоматаар явуулах гэж байгаа. Түүнээс олонх нь дэмжих юм бол энэ Их Хуралд энэ удаа уг асуудлаар хэлэлцэх мандатыг ард түмэн өгч байгаа гэсэн утгаар үүнийг оруулж ирсэн юм. Тэгээд бид нар санал асуулга явуулахдаа тодорхой хугацааны өмнө олон нийтэд орж ажиллаад үүнийгээ ард түмэндээ тайлбарлан таниулаад ард түмнээсээ энэ Үндсэн хуулийг яаж өөрчилмөөр байна, ямар өөрчлөлт оруулмаар байна гэдгийг нь асууя. Хэзээ хийх вэ, хэнээр хийлгэх вэ гэдгээ асууя. Ингээд олон түмний дэмжлэг авсан, олон түмний хүлээн зөвшөөрсөн тэр асуудлыг оруул гэж хэлж байгаа юм. Тэгж хийхийн тулд нэг санал дээр ярих ёстой учраас одоогийн төслөө суурь болгож байгаа, үүн дээрээ нэмэх хасахын зарчмаар явъя. Ард түмэн дэмжсэн асуудал дэмжигдээд цаашаа явна, дэмжээгүй асуудлууд нь дэмжигдэхгүй үлдээд явна. Яагаад вэ гэхээр Үндсэн хуулийг хэлэлцэхдээ зүйл, заалт нэг бүрээр нь хэлэлцэх заалттай. Тэр дээр нийт гишүүдийн дөрөвний гурав буюу 57 хүн нь дэмжсэн байж энэ Үндсэн хуульд өөрчлөлт оруулах учраас үүн дээр олон нийтийн дэмжлэг аваагүй асуудлууд орох үүд хаалгыг Үндсэн хуулиар бид нар түгжчихсэн юм. Тийм учраас бид нар энэ асуудлыг олон нийтээрээ хэлэлцүүлье.


Үндсэн хуулийн 3 дугаар зүйлд байгаа Монгол Улсад засгийн бүх эрх мэдэл ард түмний мэдэлд байна гээд заачихсан байгаа. Тэгвэл тэр эрхийг нь анх удаа Үндсэн хууль батлагдсанаас хойш 23 жилийн дотор ард түмэндээ эдлүүлье. Энэ санал асуулгын хуулийг гаргаад 25 жил болсон юм бол ганц удаа ард түмнээс асуугаагүй шүү дээ. Тэгвэл одоо асууя. Ер нь олон түмний дунд анхаарал татсан улс төрийн намуудын талцаад байгаа олон нийтийн санаа бодлыг зовоогоод байгаа асуудлыг олон түмнээсээ шийдүүлдэг болъё гэсэн үндсэн дээр энэ асуудлыг оруулж ирж байгаа юм. Түүнээс энэ ширээний ард сууж байгаа аль нэг нам юм уу, аль нэг гишүүн үүнийг ард түмнээс шийдэх ёсгүй. Өмнө нь тэгж явсан бол одоо больё. Тийм утгаар ард түмнээрээ асуудлыг шийдүүлье гэсэн утгаар энэ хуулийг өргөн барьж байгаа юм. Хууль зөрчсөн асуудал байхгүй гэдгийг дахин давтан хэлье. 


А.Бакей: -Ингээд ер нь Үндсэн хуульд өөрчлөлт оруулах шаардлага байна уу, үгүй юу гэдгийг бид нар Улсын Их Хурлын даргын захирамжаар Улсын Их Хурлын дэд даргаар ахлуулж ажлын хэсэг ажиллуулсан. Мөн хөндлөнгийн судлаачид ажиллаад Үндсэн хуульд зарим заалтууд дээр боловсронгуй болгох чиглэлээр өөрчлөлт оруулах зайлшгүй шаардлагатай байна гэж ийм дүгнэлт гаргасан. Тэр дүгнэлт дээрээ тулгуурлаад Нямжавын Батбаяр гишүүнээр ахлуулаад  анхны 1992 оны Үндсэн хуулийг батлалцсан гишүүдээс бүрдсэн нам, эвслийн төлөөлөл оролцсон ажлын хэсэг ажиллаад нэлээд удаан хугацаанд ажиллаад Үндсэн хуулийн өөрчлөлтийн төслийг боловсруулсан байгаа шүү дээ. Тэгэхээр аль ч Улсын Их Хуралд, аль ч нам эвсэл улс төрчдийн Үндсэн хуульд өөрчлөлт оруулах зайлшгүй шаардлагатай гэдгийг хүлээн зөвшөөрөөд байх шиг байгаа юм. Яагаад вэ гэхээр зэрэг өнөөдрийн байгаа зарим төрийн тогтолцоо дахь гажгийг өнөөдөр засахгүй бол бид 2016 оны сонгуулийн дараа ч гэсэн энэ бахь байдгаараа байх ийм асуудал байна. Тийм учраас үүн дээр үнэхээр хэлэлцүүлгийн асуудлыг бусад асуудлыг түр хойшлуулаад зөвшилцөж чадах юм бол амжиж болох ийм зүйл гэж үзэж байгаа учраас хэлэлцүүлэгт оруулж байна. Тэмүүжин гишүүн. Батчимэг гишүүн. Ингээд хэлэлцэх эсэх асуудлаар гишүүдийн санал асуултыг сонслоо. Ингээд хэлэлцэх асуудалдаа оръё. Эхний асуудал бол 

Нэг. Ард нийтийн санал асуулга явуулах тухай хуульд өөрчлөлт оруулах тухай хуулийн төсөл /Улсын Их Хурлын гишүүн Н.Батбаяр 2015.11.06-ны өдөр өргөн мэдүүлсэн, хэлэлцэх эсэх/

Хууль санаачлагчийн төслийг Нямжавын Батбаяр гишүүн танилцуулна.


Н.Батбаяр: -Улсын Их Хурлын эрхэм гишүүд ээ,

Монгол Улсын Их Хурлын даргын захирамжаар Монгол Улсын Үндсэн хуульд нэмэлт, өөрчлөлт оруулах тухай төслийг боловсруулах үүрэг бүхий ажлын хэсгийг энэ оны эхээр байгуулсан. Манай ажлын хэсэг өнгөрсөн хугацаанд энэ асуудлыг тал бүрээс судлан үзээд олон талт үзлийг уралдуулан эрдэмтэн судлаач, ард иргэд олон хүмүүсийн саналыг авсны үндсэн дээр төслийг боловсруулсан. Тэгээд төслийг боловсруулаад Улсын Их Хуралд өргөн барихаар бэлтгэсэн. Тэр явцдаа өнөөдрийн Монгол Улсын Үндсэн хуулийн дагуу бол Үндсэн хуулийг өөрчлөлт хийх бүрэн эрхийг нь Их Хуралд байгаа. Гэхдээ бид нар өнөөдрийн Их Хурлын нэр хүндийн асуудал ямар байгаа вэ гэдгийг анзаарч, энэ асуудал маань нөгөө талдаа нийт монголчуудын хувь заяаны асуудал учраас үүнийг зөвхөн Улсын Их Хурлын гишүүд дангаараа Үндсэн хуульд орсон эрхийн дагуу батлах нь учир дутагдалтай гэж үзсэн учраас энэ асуудлыг бүх нийтийн хэлэлцүүлэг болгох нь зүйтэй гэж үзсэн юм. 


Түүнийхээ дагуу энэ асуудлыг энэ удаагийн Улсын Их Хурлаар энэ ондоо багтаагаад иймэрхүү өөрчлөлт хийх үү гэдэг асуудлыг ард түмнээсээ асууж шийдэх  нь зөв болно гэж үзсэн юм. Тэр утгаараа Үндсэн хуульд нэмэлт, өөрчлөлт оруулах тухай асуудлыг үзэл баримтлалыг дэмжиж, уг асуудлыг Улсын Их Хурлаар дэмжиж байна уу, дэмжихгүй байна уу гэдэг асуудал бүхий бүх нийтийн санал асуулгыг явуулах тогтоолын төслийг өргөн барихаар шийдээд өргөн барьсан болно. 


Ингээд Үндсэн хуулийнхаа төслийг боловсруулаад өргөн барьж байна. Үндсэн хуулийнхаа төслийг хэлэлцүүлэхдээ бүх нийтийн санал асуулгаар шийдвэрлэе гээд бүх ард түмний хэлэлцүүлгийг өргөн барьж байна. Бүх ард түмний санал асуулгыг шийдвэрлэх шаардлагатай болоход асуудал үүсэж байна. Монгол Улсад түүхэндээ 1945 онд тусгаар тогтнолынхоо тухай нэг удаа бүх нийтээр санал асуулга явуулсан байдаг. Өөр явуулаагүй. Энэ бол орчин үеийн түүхэнд хоёр дахь нь болох гэж байгаа зүйл. Санал асуулгын тухай хууль маань 1995 онд гарсан байдаг юм байна. 20 жил өнгөрч байгаа, гэхдээ Санал асуулгын хуулиа хэрэглээгүй ирсэн байна, түүнээс хойш олон удаагийн хуулиудаар Сонгуулийн хууль болон бусад холбогдох хуулиудад өөрчлөлт оруулсан байна. Тэгж хийхдээ энэ Санал асуулгын хуульдаа тэр өөрчлөгдсөн хуулиудынхаа дагуу өөрчлөлт хийгээгүй орхигдуулсан явдал нь өнөөдрийн Санал асуулгын тогтоолыг явуулахад тулд Санал асуулгын хуульд зайлгүй өөрчлөлт оруулах шаардлагыг бий болгож байна. 


Би нэг жишээ уншъя гэж бодож байна. Жишээ нь яагаад энэ хуулийг өөрчлөх зайлшгүй шаардлага болов? Одоо мөрдөгдөж байгаа хуулийн 15 дугаар зүйл байна. Нэрсийн жагсаалт гэсэн энэ заалтыг уншиж өгье. Санал асуулгад оролцох иргэдийн нэрийн жагсаалтыг Монгол Улсын Их Хурлын сонгуулийн хуулийн 16 дугаар зүйлд заасан журмын дагуу үйлдэж, санал авах өдрөөс 20 хоногийн өмнө санал авах хэсгийн хороонд өгнө гэсэн байгаа. Энэ тухайн үеийнхээ Сонгуулийн хуулийнхаар хийсэн. Гэтэл одоогийн мөрдөгдөж байгаа Сонгуулийн хуульд болохоор 16 дугаар зүйлд тойргийн хорооны бүрэн эрхтэй холбоотой асуудал болчихсон байгаа. Тэр утгаараа энэ санал асуулгын хуульд зайлшгүй өөрчлөлт хийж байж Монгол Улсад санал асуулгыг явуулах тийм эрх зүйн орчин бүрдэх юм. Тийм учраас өмнө нь гаргаж байсан энэ шийдвэртэйгээ уялдуулаад энэ асуудлыг оруулж ирсэн байж байгаа.


Сая Миеэгомбын Энхболд дарга Ардын нам асууж байна. Манай хавар өргөн барьсан Сонгуулийн хуулийн зарчимтай холбогдсон асуудлыг яагаад ярихгүй байгаа юм бэ гэж, манай Ардын намын нөхөд 26-уулаа бас Санал асуулгын хуулийг өргөн барьсан байж байгаа. Тэр асуудал нь одоо хүртэл яагаад Их Хурлаар хэлэлцэхгүй байх шалтгаан гэх юм бол тэр санал асуулга явуулах аливаа тогтоолыг хэлэлцэн шийдвэрлэхийн өмнө энэ Санал асуулгын хуулийг өөрчилж байж явуулахгүй бол өнөөдөр эрх зүйн орчин нь  хаагдмал болчихсон байгаа юм. Тийм учраас хаачихсан юм байна лээ. Тийм учраас өмнө нь өргөн барьсан 26 гишүүний санал байж байна, одоо 48 гишүүний өргөн барьсан санал байж байна. Энэ бүх нийтийн санал асуулга юмаа хууль эрх зүйг нь өнөөдрийн хуулийн шаардлагад нийцүүлэхийн тулд энэ хуулийн төслийг өргөн барьж байгаа юм. Тэгээд энэ хуулийн төсөл өргөн баригдсанаараа санал асуулгыг Үндсэн хуулийн асуудлыг бүх нийтээрээ хэлэлцэх санал асуулга явуулах боломжтой болж байгаа юм. Үүнийг өөрчлөхгүй бол Үндсэн хуулиар олгогдсон ард түмний эрхийг өнөөдөр Их Хурал хаачихсан юм шиг байдалд орчих гээд байгаа учраас энэ хуулийг төслийг өргөн барьсан юм. Хэлэлцэн шийдвэрлэж өгөхийг хүсье. Анхаарал тавьсанд баярлалаа. 


А.Бакей: -Баярлалаа. Ингээд хууль санаачлагчийн илтгэлтэй холбогдуулж асуух асуулттай гишүүд байвал нэрээ өгье. Санал байгаа. Болсон уу? Батзандан гишүүнээр асуултыг тасаллаа. Содбилэг гишүүн асуулт асууя.

О.Содбилэг: -Үндсэн хуульд өөрчлөлт оруулах Ард нийтийн санал асуулгын хуулийн томьёолол дээр нь асуулт байна. Үндсэн хуульд өөрчлөлт оруулах юм бол оруулж байгаа зүйл болгоноор нь ард түмний дунд хэлэлцүүлэг явуулж асуух ёстой юм биш үү? Зөвхөн Их Хуралд Үндсэн хуульд өөрчлөлт оруулна гэдэг ганцхан зүйл дээр тийм, үгүй гэсэн хариулт авах нь зөв юм уу? Хоёрдугаарт, Үндсэн хуулийг өөрчлөх шаардлагатай гэж ярьж байна. Өөрчлөгдөх шаардлагатай зүйлүүд байх шиг байгаа юм. Тэгэхдээ бүх зүйл болохгүй байгаагийн асуудал нь Үндсэн хуулиас болж байна гэж яриад байна шүү дээ. Яагаад тэгж яриад байгаа юм бэ? Өмнө нь Засгийн газар, Улсын Их Хурал, Ерөнхийлөгч энэ гурван институци хоорондоо ажиллаж болоод байсан шүү дээ. Өнөөдөр Ардчилсан нам эрх барьж байгаа, төрийн гурван өндөрлөг гурвуулаа Ардчилсан намаас байгаа үед Үндсэн хууль болохгүй байгаа учраас бид нар хэл амаа олохгүй байна, асуудлаа шийдэж чадахгүй байна, эдийн засгийнхаа хямралыг шийдэж чадахгүй байна, хямралд орууллаа, энэ Үндсэн хуулиас болоод байна гэдэг зүйл яагаад яригдаад байгаа юм бэ гэдгийг асуумаар байна. 

А.Бакей: -Содбилэг гишүүний эхний асуултын хувьд дараагийн тогтоол хоёр дахь асуудалд хамаарах асуудал байх шиг байна. Нямжавын Батбаяр гишүүн хариулт өгье.

Н.Батбаяр: -Содбилэг гишүүний асуултад хариулъя. Үндсэн хуулийн асуудлууд ганцхан өнөөдөр яригдаж байгаа биш. 1992 онд Үндсэн хууль батлагдсан. Тэр цагаас хойш энэ асуудал яригдаж байгаа. Манай Их Хурлын хувьд гэж яривал манай ажлын хэсгийг энэ оны эхээр байгуулсан бол үүний өмнө Улсын Их Хурлын дэд дарга Цогоор ахлуулсан ажлын хэсгийг 2012 оны сонгуулийн дараахан байгуулсан байгаа. Тэр ажлын  хэсгийн үүрэг нь юу байсан бэ гэхээр Үндсэн хуульд өөрчлөлт оруулах шаардлагатай юу, үгүй юу гэдэг дүгнэлт гаргах үүрэг бүхий ажлын хэсэг байгуулж ажилласан. Тэгээд 2013, 2014, 2015 он гэж хоёр жил гаруй ажиллаад дүгнэлтээ гаргасан. Үндсэн хуульд өөрчлөлт оруулах зайлшгүй шаардлагатай гэж дүгнэлт гаргасан байж байгаа. Тэр бүрэлдэхүүнд 20-оод гишүүн оролцсон байгаа. Тэр ажлын хэсэг Монгол орон даяар ардынхаа санаа бодлыг сонсож, тодорхой хэмжээнд судалгаа хийж тэр дүгнэлтийг гаргасан байгаа. Тэр дүгнэлтийн үндсэн дээр манай ажлын хэсэг Үндсэн хуульд нэмэлт, өөрчлөлт оруулах төслийг боловсруулж оруулах үүрэгтэйгээр байгуулагдсан. Тийм учраас өмнө нь та бүхэн мэдэж байгаа, Байнгын хорооны хурал дээр ч ярьж байсан энэ асуудал бол шаардлагатай гэж үзсэн учраас ингэсэн юм нэг талаасаа эрх зүйн талаасаа.

Нөгөө талаасаа Үндсэн хууль батлагдсанаас хойш 23 жил өнгөрч. Монгол Улс  зах зээл, ардчиллын харьцаанд ороод 25 жил өнгөрч, тэгвэл бид энэ хугацаагаа эргэж харж, дүгнэх цаг болж. Эргээд дүгнээд харвал 25 жилийн хугацаанд Монгол Улс ямар амжилтад хүрсэн байна вэ гэдгийг аваад үзэх юм бол тэрийгээ бусад оронтой харьцуулаад үзэх юм бол 25 жилийн хугацаа гэдэг бол их хугацаа юм байна, бусад орнуудын хувьд 25 жилийн хугацаа илүү амжилтад хүрч болдог юм байна, гэтэл манайх тэр амжилтад хүрч чадаагүй байна гэсэн дүгнэлт гарч ирж байгаа. Тэгвэл яагаад ийм болов гэдэг асуудал гарч ирж байгаа юм. Тодорхой жишээ ярьж байгаа л даа. Жишээ нь, 25 жилийн хугацаанд хөл дээрээ босчихсон улсын жишээ гэвэл Сингапур улс байна, энэ улс бол 1965 онд үүсгэн байгуулагдсан улс, газар нутаг багатай хот улс шүү дээ. Тэгээд хүн ам цөөтэй, баялаг байхгүй, тэр битгий  хэл цэвэр ус байхгүй ийм улс. Гэтэл тэр улс 25 жилийн хугацаанд дэлхийн хамгийн баян гурван орны тоонд хүрч чадсан байна. 1990 онд Азийн бар болоод манайх 1990 онд гадагшаа явдаг болох үедээ бид нар очиж үзсэн улс Сингапур шүү дээ. Тэгвэл Герман, Япон улс байж байна. 1945 оны дайны дараагаар тэр хоёр улс маш хүнд байдалд орчихсон улс орны эдийн засаг сөнөчихсөн байсан бол 1970 он гэхэд 25 жилийн дотор тэр улсууд хөл дээрээ босоод ирж чаджээ. Манай урд хөрш байж байна. 1990 онд ямар байсныг бид нар бүгдээрээ мэднэ, одоо ямар болоод байгааг бүгдээрээ  харж байгаа. Тэгэхээр бусад орнуудын хувьд 25 жилийн хугацаа бол хөл дээрээ босоод ирэх энэ хугацаа юм байна. Тэгвэл манайх яагаад ийм болоогүй байгаа юм бэ гээд үзвэл тэр бусад орны жишээг харвал тогтвортой төр, тогтвортой бодлого зөв бодлого, зөв бүтэц хэрэгтэй юм байна. Тэгээд ухаантай удирдагч. Гэтэл энэ нөхцөлүүд нь манай бүрдэж чадаагүй байна. Түүний илэрхийлэл нь юу юм бэ? Өнгөрсөн хугацаанд Бямбасүрэн гуайгаас авхуулаад 14 Засгийн газар ажилласан байна. Тэгээд үзэх юм бол нэг Засгийн газрын ажиллах хугацаа 2 жил хүрэхгүй байна. 14 Засгийн газрын 7 Засгийн газрыг нь бид нар огцруулжээ. Тэгэхээр дээдэх нь суудлаа олохгүй бол доодох нь гүйдлээ олохгүй гэдгийн үлгэрээр явж.


Тэгэхээр бид нар төр засгаа тогтвортой байлгадаг, төр засаг нь засаг шиг ажилладаг тэр тогтолцоог өнгөрсөн хугацаанд хийж чадаагүй учраас ийм байдалд хүрчээ гэдэг дүгнэлтэд хүрч байгаа учраас үүнийгээ засахын тулд Үндсэн хуульдаа өөрчлөлт хийж, тогтолцооны асуудлыг шулуухан болгоё гэж хэлж байгаа юм. Дэлхийг бүгдийг нь судалж үзлээ. Манайх маш олон төрлийн судалгаа хийж үзсэн. Дотооддоо ч бүх төрлийн судалгаа хийж үзсэн, гадаадаас судалгаа хийж үзсэн. Тэгэхэд дэлхийн зуун хэдэн орноос манайх шиг парламентат засаглалтай орон 50 байна. 50 дотроос  нь гэвэл манайх шиг Ерөнхийлөгчөө ард түмнээс сонгодог 11.


А.Бакей: -Болчихсон уу тийм ээ? Содбилэг гишүүн тодруулъя.

О.Содбилэг: -Би асуултаа тодруулж дахиад асууя. Үндсэн хууль болохгүй байна гээд байгаа зүйлээ зөв тайлбарлаж өгөөч. Зөв Үндсэн хуультай байсан учраас Сингапур гэдэг юм уу бусад орон хөгжсөн гэж яриад байна шүү дээ. Тэр улсууд чинь зөвхөн тэр цаасан дээр биччихсэн Үндсэн хуулиасаа биш хүмүүсийнхээ ёс суртахуун ухамсраасаа болж хөгжсөн гэж би хараад байгаа юм. Өнөөдөр болохоор эдийн засгаа унагаасан, энэ засаглал дээрээ гурван төрийн тэргүүн танай намаас байна шүү дээ. Хоорондоо хэл амаа олж чадахгүй байгаа чинь хүмүүсээс болоод байгаа юм биш үү гэж асуултаа тодруулж асуумаар байна. Болохгүй болохоор Үндсэн хууль руу орж байгаа харагдаад байгаа юм. Бас нөгөө юм нь манай эдийн засгийн томоохон асуудал байна. Тэр Дубайн төлөвлөгөө гээд яригдаж байна. Тэндээс гарах үр дагавар нь манай цаашид явах эдийн засаг, үндэсний аюулгүй байдал гэх мэт асуудлуудад яаж нөлөө.

А.Бакей: Нямжавын Батбаяр гишүүн хариулъя.

Н.Батбаяр: -Тэгэхээр манайхтай адилхан улс 11 гэж хэллээ. Ерөнхийлөгчөө ард түмнээсээ шууд сонгодог манайхтай адилхан 11 улсыг судлаад үзэхэд манай Монгол Улс шиг ерөнхийлөгч шиг ийм өргөн дэлгэр эрхтэй улс тэнд байхгүй байна. Ингэсэн утгаар бид өнөөдрийн Монголын төрийн тогтолцоотой адилхан улс эрх зүйн хуваарилалттай улс дэлхий дээр нэг ч байхгүй байна гэсэн үг. Энэ утгаараа бид нар өнгөрсөн 25 жилийн хугацаанд төрийн бүтэц зохион байгуулалтын хувьд дэлхий дээр шинэ дугуй бүтээх гэж оролдож, тэр оролдлого маань тодорхой хэмжээгээр талаар болж байна гэсэн дүгнэлтэд хүрсэн учраас үүнийг хийж байгаа юм. Энэ асуудалд Содбилэг гишүүн ээ, өнөөдөр Ардчилсан намаас төрийн гурван өндөрлөг гарч ирээд ийм юм болж байгаа юм биш. Энэ бол эртний уламжлалтай. 1992 онд шинэ Үндсэн хууль батлагдаад гарсан цагаасаа эхэлж зөрчил гарсан. Та бүхэн санаж байгаа байх. 1992 онд шинэ батлагдсан Үндсэн хуулийн дагуу гарсан олонх маань Засгийн газрын Ерөнхий сайдаа томилохдоо. 

А.Бакей: -Нямжавын Энхболд гишүүн. Нямаагийн Энхболд гишүүн.

Н.Энхболд: -Саяын Батбаяр гишүүний хэлж байгаа тайлбараас надад ийм сэтгэгдэл төрлөө л дөө. Ерөөсөө манай улс төрийн тогтолцоо бол болохгүй байна. Үүн дээр болохгүй байгаа зүйлүүд бий. Гэхдээ саяын ярьснаас Сингапурыг дурдаж байна, үндсэндээ нэг намын засаглалтай, манайхаас шал өөр улс төрийн тогтолцоотой шийдвэр гаргадаг механизм нь өөр ийм улстай харьцуулж яриад, тийм болгох гэж байгаа юм шиг ярихаар ерөөсөө үүний цаад утга нь олон намын систем элдэв юмаа байхгүй болгоод 1992 онд батлагдсан Үндсэн хууль маань анхнаасаа буруу байсан, мөрдөгдөж эхлэнгүүтээ зөрчилд орсон гэдэг үгнүүд гарч байна. Тэгэхээр энэ тогтолцоогоо бүхэлд нь өөрчлөөд шийдвэр гаргадаг механизм, тогтолцоогоо эргээд бүр тодорхой хэлбэл, Ерөнхийлөгчийн маягийн юм уу тогтолцоо руу явуулах ийм юм уруу оруулах гэж байгаа юм шиг ийм тайлбар өгч байна шүү дээ. Тэгэхээр энэ бол Монголын ард түмэн ийм юмыг хүлээж авахгүй байх нэгдүгээрт.

Хоёрдугаарт, асуулт ийм байна. Тогтоолтой холбоотой юмыг би одоо асууя. Энэ чинь хоёулаа нэг л юманд зүглэж байгаа юм чинь саяын өөрийн чинь хэлээд байгаа өөр тогтолцоо руу чирэх гээд байгаа юм байна шүү дээ. Бид нар тогтолцоог боловсронгуй болгох тухай ярих болохоос биш, тогтолцоог өөрчлөх тухай асуудал огт яриагүй. Үүний түрүүчийн Их Хурлын үеэр ч гэсэн. Тэгээд энэ санал асуулга дээр Их Хурлын гишүүдийн санаачилсан өчнөөн олон өөрчлөлттэй ийм төсөл байгаа. Битүү хар уутанд юм үзүүлээд үүнийг та нар дэмжиж байна уу, үгүй юу гэж байгаа юм шиг болох гээд байна шүү дээ. Уг нь нарийн зохицуулалтаар орж байгаа өөрчлөлт болгоны талаар ард түмний саналыг авах ёстой. Түүнээс тэр олон санал дотор чинь ард түмний дэмжих ч юм бий, дэмжихгүй ч юм байгаа. Тэгэхээр цанаа нь юу харагдаж байна вэ гэхээр дэмжиж байна гэдэг санал гарлаа гэж бодоход тэр дотор нь байгаа дэмжихгүй юмнуудыг нь хүчээр энэ Их Хурал олонх хийх гэж байгаа юм байна, тэгж зүтгүүлж байна гэж харж байна. Үндсэн хуульд нэмэлт, өөрчлөлт оръё гэвэл заалт болгоноор ийм заалт орохоор ийм өөрчлөлт орох юм, үүнийг та дэмжиж байна уу, үгүй юу гэж асууж байж тэрийгээ баталгаажуулах ёстой. Түүнээс битүү энэ чинь бараг 80-аад өөрчлөлт байгаа шүү дээ. 50 хувийг нь хүн зөвшөөрөхгүй байвал яах юм бэ? Ганцхан асуулт дээр дэмжиж байна гэж хариулж болохгүй шүү дээ. Тэгэхээр үүний цаана юу харагдаж байна вэ гэхээр болохгүй юм хийх гэж оролдох гээд байна. Яагаад ийм юм хийж байгаа юм бэ, яагаад нэг нэгээр асууж болдоггүй юм бэ? Тийм бололцоо ч байхгүй байна шүү дээ. Тэгэхээр Үндсэн хуульд өөрчлөлт оруулна гэдэг бол түрүүчийн Их Хурлаас гарсан хурлын дагуу үнэхээр болгоомжтой хандахгүй бол болохгүй гэдэг нь ойлгомжтой болсон учраас бид нар хамт байлцаж байгаад тийм хууль хийсэн. Нэмэлт, өөрчлөлт оруулахдаа ийм нарийн дэгээр явна гээд түүнээс олон асуулт бөөнд нь тавиад таалагдах, таалагдахгүйг нь асуухгүйгээр бөөнөөр дэмжинэ гэхээр олон нийтэд таалагдахгүй байгаа зүйлүүдийг нь дэмжүүлэх тухай асуудал байхгүй. 


Хоёрдугаарт, тэр зарим хүмүүс ярьж байна лээ, энэ олон өөрчлөлтийн тухай асуудлаар Үндсэн хуульд нэмэлт, өөрчлөлт оруулах тухай биш, бараг шинэчилсэн найруулгын хэмжээнд хүрэхээр олон заалт байгаа юм биш үү гэж. Ийм будилаантай ойлгомжгүй сэдвээр тийм том төслөөр ганцхан дэмжиж байна, дэмжихгүй байна гэдэг хариултаар энэ асуудлыг шийдэх болохгүй. Үүнийг өөрөө Үндсэн хууль батлалцсан хүн ойлгож байгаа байх гэж бодож байна. Өргөн барьсан бусад хүмүүстэй чинь ярихад олон янзын санаатай болсон байна лээ шүү. Тэр байтугай бид нарын анхнаасаа оруулаагүй гарын үсэг зурсан юм дээрээ сүүлд нь хоёр гурван юм нэмээд оруулчихсан байна лээ. Тийм учраас бид нар үүнтэй санал нийлэхгүй гэж ярьж байгаа хүн ч байгаа. Ийм асуудлаар бөөнд нь ард түмнээс дэмжиж байна уу, дэмжихгүй байна уу гэж асууж болохгүй. Асууя гэж байгаа бол нэг нэгээр ийм тогтолцоотой ингэх гэж байгаа үүний цаана ийм юм байгаа, ингэж явна уу гэхээс наадах чинь бараг шинэчилсэн найруулга шиг юм болчих гээд байна шүү дээ. Төрийн эргэлт хийх гэж байгаа юм шиг харагдаад байна шүү дээ. Өөрийн чинь тайлбараас би тийм л юм сонслоо. Манай Үндсэн хууль болохгүй байгаа учраас.


А.Бакей: -Нямжавын Батбаяр гишүүн хариулъя.

Н.Батбаяр: -Нямаагийн Энхболд гишүүний асуултад хариулъя. Тэгэхээр үндсэндээ Үндсэн хуулийн асуудал бол Монгол Улсад анх 1992 онд Үндсэн хууль батлаад 1992 онд анхны сонгууль болоход энэ асуудал эхэлсэн гэж. Олон хүмүүс мартсан байж сануулъя л даа. 1992 онд Ардын нам 70 хүнтэй сонгуульд ялсан, тэгээд тухайн үед Ерөнхийлөгч байсан хүн Ерөнхий сайдад санал дэвшүүлэхэд тухайн нам нь хүлээж авахгүй гээд маргаан үүсээд нам нь дэвшүүлэх ёстой юм уу, Ерөнхийлөгч дэвшүүлсэн маргаан гараад тэгээд завсарлаж байгаад хэлэлцээр явж байгаад хэлэлцээр явагдаж байгаад тэгээд хоорондоо асуудал шийдэж байсан түүхтэй. Тэр утгаараа гэвэл энэ асуудлууд өнөөдөр үүсээгүй, тийм асуудал үүссэн учраас 2000 оны өөрчлөлтийг та нар 70-уулаа байхдаа хийсэн шүү дээ. Тийм учраас энэ шинэ асуудал биш нэг. Гэхдээ олон түмний өнөөдөр болгоомжилж байгаа асуудал бол ард түмнээр хэлэлцүүлэхгүй хийж болохгүй шүү. Үндсэн хуульд чинь Монгол Улсын засгийн бүх эрх мэдэл ард түмний гарт байгаа шүү гэдгийг хэлж байгаа юм. Тийм учраас Үндсэн хуульд өөрчлөлт оруулах гэж байгаа бол хэдийгээр өнөөдрийн парламент хамгийн олон намын төлөөлөлтэй боловч энэ хангалтгүй гэж үзээд ард түмнээс асуу гэж хэлж байгаа юм. Ард түмнээс асуухад өнөөдрийн мөрдөж байгаа Санал асуулгын хуулиар 2-оос илүүгүй асуулт асуухгүй гэсэн хуулийн зохицуулалттай байдаг. Энэ бол дэлхий нийтийн жишиг, тэр дагуу асууж байгаа юм. Тэгээд асуулт нь ганц юм шиг боловч хариултаа бид нар гурван янзаар авах гэж байгаа юм гэж хэллээ шүү дээ. Ямар өөрчлөлт хийхийг та дэмжиж байгаа юм бэ? Хэнээр хийлгэхийг дэмжиж байгаа юм бэ, хэзээ  хийлгэхийг дэмжиж байгаа юм бэ гэдэгт хариулт авах гэж байгаа юм. 

Тэгэхийн тулд яах гэж байна вэ энэ Санал асуулгынхаа хуульд өөрчлөлт хийгээд, Санал асуулгынхаа тогтоолыг батлаад Их Хурал завсарлаад гишүүд маань тойрог дээрээ ажиллацгаая, түмэн олонтой уулзацгаая. Сонгууль хийж байгаа юм шиг иргэдтэйгээ уулзъя, нэг өдөрт бид нар 3-4 уулзалт хийдэг шүү дээ. Тэгвэл хүн болгон 3-4 уулзалт хийе, ард иргэдийнхээ саналыг сонсъё, Үндсэн хуулийнхаа үзэл баримтлал төслийг танилцуулаад энэ асуудлыг та дэмжиж байна уу, дэмжихгүй байна уу? Би таныг төлөөлж байгаа хүний хувьд яах ёстой вэ гэж асуугаад явъя гэж байна. Тэгээд 20-30 уулзалт хийсний дараагаар энэ асуудлыг олон түмэн дэмжиж байгаа юм байна, тийм учраас би дэмжих ёстой юм байна, энэ асуудлыг дэмжихгүй байгаа учраас би энэ асуудлыг эсэргүүцэх ёстой юм байна, энд ийм өөрчлөлт оруулах ёстой гэсэн үүргээ аваад та бүхэн ирнэ. Түүний үндсэн дээр Их Хурал дээр хэлэлцэхэд нэгэнт миний сонгогч түмэн надад ийм итгэл хүлээлгэсэн, үүрэг өгсөн учраас үүнийг нь би дэмжиж байна, үүнийг нь дэмжихгүй байна гээд хууль батлагдана. Өөрөөр хэлбэл, ард түмний дэмжсэн хууль явна, дэмжээгүй саналууд явахгүй. Тэр утгыг Үндсэн хуульд хатуу хийж өгсөн байдаг. Энэ бол нийт 76 гишүүний дөрөвний гурав буюу 57 хүнээр шийдэгдэж байгаа. Одоо тэгэхээр танай манай хоёр талаасаа нэг нь явуулна гээд, нөгөөдөх нь явуулахгүй гэж ярьж байна. Энэ дундаас чинь аль нэгэн давамгайлах юм байхгүй, бид нар бүгдээрээ Монголын төлөө сэтгэл нэгдэж байж ард түмнийхээ саналыг сонсож байж тэдний маань хүлээн зөвшөөрсөн юмыг бид нар батална. Түүнээс ард түмний хүлээн зөвшөөрөөгүй юмыг энд ард түмний эсрэг дардаг тийм толгойтой Их Хурлын гишүүн байхгүй. Яагаад вэ гэхээр Их Хурлын гишүүд ард түмнээс сонгогддог, эргээд буцаад тойрогтоо очдог, ард түмнээсээ үнэлгээ дүгнэлт авдаг учраас ард түмний дэмжээгүй нэг ч асуудалд энэ Үндсэн хуульд өөрчлөлт маягаар орох үүд хаалгыг манай Үндсэн хууль маань дөрөвний гурав гэдэг босгоороо хаачихсан юм гэдгийг дахин хэлэхийг хүсэж байна.


Тэгээд сая хэллээ. Засаглалыг хувьд аваад үзвэл өнөөдөр бид нар аливаа Ерөнхийлөгчтэй улсад бүгдээрээ гол эх нь ерөнхийлөгч бүх ард түмний эв нэгдлийн бэлгэ тэмдэг гэж ярьдаг юм байна лээ. Тэр хүний үндсэн үүрэг тэр байдаг юм байна. Тэрийгээ хадгалж үлдэх явдал, улсаа улс шиг байлгачих, төрөө төр шиг байлгачих. Төр, түмэн хоёроо дундуур нь хуваачихгүй байж байх энэ үүргийг тэр хүн хүлээдэг юм байна. Харамсалтай нь манайх түүнийх нь хажуугаар олон нэмэлт үүргийг Ерөнхийлөгчдөө өгөөд тэр зүйл маань манай удаа дараагийн Ерөнхийлөгчдийг үндсэн үүргээ биелүүлэхэд нь садаа болж ирсэн байна. Засаг төрийн ажилтай холилддог болгосон байна, тэрийг нь залруулъя гэсэн үүднээс бусад орны жишгээр явъя гэсэн утгаар энэ сонгодог парламентын тогтолцоотой болъё гэсэн утгаар энэ асуудлыг өргөн барьж байгаа юм. Баярлалаа. 


А.Бакей: -Нямаагийн Энхболд гишүүн тодруулъя.

Н.Энхболд: -Тэгэхээр ард түмнээс саналыг нь асуухдаа Үндсэн хуульд оруулах гэж байгаа нэмэлт, өөрчлөлт болгоны талаар асуухгүй шүү дээ. Түүгээр санал хураахгүй, уулзалтын дүн бол санал биш шүү дээ. Уулзалтын уур амьсгал бол санал биш. Тэгж хуурч болохгүй. Үнэхээр ард түмний байр суурийг илэрхийлье гэж байгаа бол санал болгоноор  нь хураагаад үүнийг нь дэмжсэн юм байна, үүнийг нь дэмжээгүй байна гэдэг тухай асуудал яригдана. Тэгэхээр санал болгоноор хураах боломж байхгүй. Угаасаа энэ тогтоолоо тэгж хийж байгаа юм байна. Ерөнхийлөгчтэй холбоотой, Их Хурлыг боловсронгуй болгохтой холбоотой заалтууд хэрэгтэй зүйлүүд бий. Хуучин Их Хурлын үеэр бид нар хамтраад боловсруулж байсан саналууд ч энэ дотор явж байгаа. Гэтэл хажуугаар нь жишээ нь, Их Хурлын гишүүдийн тоог нэмнэ, хугацааг нь уртасгана гэх мэтчилэн энэ юмнууд чинь дэмжлэг авахгүй байгаа шүү дээ. Тэгээд хийх гэж байгаа юм нь юу вэ гэхээр нэгэнт санал болгоноор санал хурааж ард түмний саналыг гаргахгүй юм чинь бөөнөөр нь бөөндөх гээд байгаа шүү дээ. Дэмжиж байна уу, үгүй юу гэдгээр нь. 


А.Бакей: -Батбаяр гишүүн хариулъя.

Н.Батбаяр: -Энхболд гишүүн ээ, та бид нар чинь нэг бус удаа Их Хуралд суулаа. Ард түмэнтэй уулзалт хийгээд яриад явдгийг бүгдээрээ мэднэ шүү дээ. Сонгуулиар нэр дэвшээд явахдаа намынхаа бодлогыг тайлбарлаад өөрөө хөтөлбөр танилцуулаад явдаг тэр дээр бүх юмаа ярьж, түүнээс сонсоод ард түмэн сонголтоо хийдэг тийм биз дээ. Тийм учраас Их Хурлын гишүүн хүнд түмнээс сонсогддог хүний хувьд тойрог дээр очиж нэг юм яриад энд нэг юм ярих юм бол тэр хүн дахиж сонгогддоггүй. Хоёрдугаарт, хэрвээ та нэг асуудлаар санал хураах шаардлага хангахгүй байна, олон зүйлээр асуумаар байна гэж бодох юм бол болохгүй юм байхгүй. Тэгнэ гэвэл өнөөдрийн энэ Санал асуулгын тухай хуульд зөвхөн нэг удаа хоёрхон санал асуулт явуулна гэсэн заалт байгаа. Тэрийгээ өөрчилье. Хоёр биш тав, арван асуултаар явуулъя гэж өөрчилбөл болно шүү дээ. 80 асуулт байхгүй, бид нар үндсэндээ 3 зарчмын асуудлаар санал тавьж байгаа. Нэг нь төрийн тогтвортой байдлын холбоотой байгаа тэр тухай би сая ярьсан. Парламентын засаглалтай орныхоо.

А.Бакей: -Нэг минут.

Н.Батбаяр: -Тэгэхээр ийм байгаа шүү дээ засаглалын асуудлаар ярьж байгаа бол нөгөөдөх нь Монгол Улс намаар талцаж ханалаа, намаар талцдагийг больё, хөдөө орон нутагтаа сумынхаа иргэдийг намаар талцуулахыг больё, сумынхаа Засаг даргыг ард түмэн шууд намын оролцоогүйгээр сонгодог болъё гэсэн асуудлыг дэвшүүлж тавьж байгаа шүү дээ. Үүнийг Монголын нийт 330 сумын ард иргэд хүлээж байгаа асуудал. Тэгвэл энэ асуудлыг бид нар яагаад шийдвэрлэж болохгүй гэж, Улаанбаатар гээд ганцхан хоттой, тэгвэл Дархан, Эрдэнэтийг улсын чанартай хот болгоод хуучин аймгийн төвүүд хот байсныг нь сэргээе гэж хэлж байна шүү дээ. Үүнийг бүх аймаг хотынхон хүлээж байгаа шүү дээ. Үүнийг яагаад бид нар хийхгүй байх ёстой юм бэ гэж ийм асуудлууд тавьж байгаа. Тийм учраас энэ бүгдийг ерөнхий бодлогоор асуугаад тэгээд энд ирээд та бүгд манаач хийгээд суу байна шүү дээ. Бид нөгөө талаас нь сууж байна, ингээд бид бүгдийн хамтарсан саналаар батлагдана. Үүнийгээ бас бодъё. Тэгэхгүй хэн нэгэн хулгай хийх гэж байгаа юм шиг худлаа бие биеэ муухай харлуулж ярьдаг цагаа болих  хэрэгтэй. Ард түмэн. 

А.Бакей: -Батзандан  гишүүн асуулт асууя.

Ж.Батзандан: -Ард нийтийн санал асуулгын тухай хууль 1995 онд батлагдан гарсан хууль байгаа. 1995-2015 оныг хүртэл хугацаанд нэг ч удаа хэрэглэгдээгүй, өөрөөр хэлбэл, Монгол оронд шууд ардчиллын элемент нэвтрээгүй, 1990 оноос хойш 25 жил боллоо гэдгийг хүн болгон мэдэж байгаа. Ард нийтийн санал асуулгын тухай хуулиа процедурыг нь сонгуулийнхаа хуультай холбож өгье, тооллогын системийг нь автомат систем рүүгээ оруулж өгье гэдэг саналыг оруулж ирж байх шиг байна. Агуулгын хувьд дэмжиж байгаа гэдгээ илэрхийлье. Ер нь Үндсэн хуулийг өөрчилье гэдэг асуудлыг Улсын Их Хурлын цөөнгүй гишүүд санал гаргаж байгаа, үүнийг дэмжиж байгаа. Ордон дотор Улсын Их Хурлын гишүүн болгонтой ярихад 1992 оны Үндсэн хуулийг өөрчлөх нь зүйтэй гэж ярьдаг. Үндсэн хуулийг өөрчлөх, хэлэлцэх процедур маш нарийн асуудал байдаг. Үүн дээр манай хууль санаачлагчид анхааралтай хандаасай билээ гэж хүсэж байна. Тэгэхээр би эндээс Батбаяр гишүүнээс тодорхой асуулт асууя. Ард нийтийн санал асуулгын тухай хуулийн 4.3-т санал асуулгыг 2-оос дээшгүй асуудлаар явуулна гэж байгаа юм. Тэгэхээр нэг, хоёр асуудал байж болно гэсэн үг. Уг нь Монгол Улсын Үндсэн хуулийн өөрчлөлт хийх юм бол доор хаяж 20-30 асуудлаар ард түмнээс асуудал асууж байж Үндсэн хуулиа өөрчилсөн шиг өөрчлөх шаардлага байгаа. Одоо Санал асуулгын тухай хуульд өөрчлөлт оруулж байгаа чинь хэлбэрийн төдий, машинаар санал  хураах тухай юм яригдаад байна. Процедурыг нь шинэчлэх тухай асуудал яригдаад байна. Бид үнэхээр Үндсэн хуулиа агуулгын хувьд нь үндсээр нь өөрчилж чадвал Монгол оронд хувьсгалын шинжтэй өөрчлөлтийг бид нар хийж чадна. 1999 оных шиг хуурах гэж байгаа бол та хулхидаад өнгөрнө. Би Батбаяр гэдэг хүнийг их хүндэтгэдэг юм. Та бол буруу юмыг зүтгүүлдэг, зөв юмыг ч бас зүтгүүлдэг. Зүтгүүлээд байгаа юм чинь зөв, Үндсэн хуулиа өөрчилье гээд байгаа чинь. Оруулаад байгаа хуулийн төслийн чинь тал нь дэмжлэг авахааргүй ийм төсөл байна. Тэгэхээр би Улсын Их Хурлын гишүүддээ уриалъя. Батбаяр гишүүний Үндсэн хуулиа өөрчилье, ард нийтийн санал асуулга явуулъя гэдэг саналыг нь агуулгын хувьд нь бид дэмжих ёстой байх гэж бодож байна. Ажлын хэсэг гаргаад Үндсэн хуульд нэмэлт, өөрчлөлт оруулах төслийг нь нэлээн сайн засварлаж байж цаашаа явуулах ёстой. Дээрээс нь Ард нийтийн санал асуулгын тухай хуулийн 3.2-т ард нийтийн санал асуулгад зөвхөн эх орондоо байгаа 18 нас хүрсэн хүн оролцоно гэж заасан байна. Гадаадад байгаа олон мянган монголчууд оролцохгүй юу?

Гуравдугаарт, ард нийтийн санал асуулгын зардлыг улсын төсвөөс гаргана гэж байгаа. Улсын төсвөө бид нар баталлаа. Тэгэхээр бид нар төсвийн хуулиа батлах шаардлагатай болох нь гэх мэт Ард нийтийн санал асуулгын тухай хуульд ганцхан процедураас гадна өөрчлөх, эргэн харах, тодорхой болгох олон зүйл байна, үүнийг эргэн хараарай гэдэг саналыг хэлмээр байна. Ер нь бол ард нийтийн санал асуулга явуулъя, энэ хуулийг сайжруулъя, Үндсэн хуулиа өөрчилье гэдэг саналыг чинь дэмжиж байна. 1992 оны Үндсэн хуульд ганц дутагдалтай хэсэг байдаг, томоохон дутагдалтай хэсэг. Энэ бол Үндсэн хуулийн эдийн засаг шүү. Үндсэн хуулийн эдийн засаг Монгол Улсад байхгүйгээс болж Монгол Улсын төсөв, эдийн засгийн бодлого дампуурч байгаа гэдгийг та мэдэж байгаа, эдийн засагч хүний хувьд. Засгийн газраас өргөн баригдсан төсвийг Улсын Их Хурал дандаа дордуулж баталдаг. Үндсэн хуулийн эдийн засагтай улс оронд Засгийн газраас орж ирсэн эдийн засгийн суурь бодлогыг Их Хурал нь дандаа дээрдүүлж, сайжруулж гаргадаг. Батбаяр гишүүн ээ, таны оруулж ирсэн төсөвт эдийн засагтай холбоотой нэг ч заалт алга. Тийм учраас дутуу зөв харж, дундуураа сайн дүүргээрэй гэж хэлмээр байна.


А.Бакей: -Санал байна, асуулт биш юм байна. Ингээд гишүүд асуулт асууж, хариулт авч дууслаа. Одоо төсөлтэй холбогдуулж санал хэлэх гишүүд байвал нэрээ өгье. Баярцогт гишүүнээр тасаллаа. Нямаагийн Энхболд гишүүний нэр байна. Батзандан гишүүний нэрийг оруулъя. Нямжавын Батбаяр ингээд тасаллаа. Нямдорж гишүүн саналаа хэлье.

Ц.Нямдорж: -Өчигдөр өргөн барьсан Үндсэн хуулийн өөрчлөлтийг манай намын бүлэг хэлэлцсэн юм. Тэгээд дэмжихгүй гэдэг шийдвэр гаргачихсан юм. Тийм шийдвэр 25 хүн гаргасан. Энэ чинь 57 хүрэхгүй гэсэн үг гэдгийг анхаарна биз. Зүгээр ард нийтийн санал асуулга явуулах гэж байгаа бол ийм л асуулт тавигдах ёстой юм. Улсын Их Хурлын гишүүдийн тоог 99 болгохыг зөвшөөрнө, зөвшөөрөхгүй гэсэн асуултаар санал асуулга явагдах ёстой юм. Тэгээд 99-ийг зөвшөөрнө гэсэн санал асуулгын дүн гарчих юм бол энэ асуудлыг дахиад хэн ч, хэзээ ч өөрчилж чадахгүй. Та нар ийм санал оруулаагүй. Та нар ямар санал оруулсан юм бэ гэхээр Улсын Их Хурлын гишүүдийн өргөн мэдүүлсэн төслийг Улсын Их Хурлаар хэлэлцэх нь зүйтэй гэдэг томьёололтой тэгээд зөвшөөрнө, дэмжинэ, дэмжихгүй гэсэн ийм юм өргөн барьсан тогтоол дотор чинь явж байна лээ шүү дээ. Одоо Батбаяр гишүүн ард нийтэд очоод сонгогчидтойгоо уулзаж байгаад харин эргэж ирээд олонхын дэмжлэг авсан саналыг нь гишүүд дэмжинэ гээд яриад сууж байх юм. Тийм юм байхгүй. Үндсэн хуульд өөрчлөлт оруулах хоёр арга бий. Нэгдүгээр арга нь бол 57 хүн зөвшөөрөөд 99 байна гэдэг шийдвэр гаргах нэг хувилбар, нөгөө хувилбар нь бол энэ 99-ийг ард нийтийн санал асуулгаар зөвшөөрүүлэх хоёр дахь хувилбар л байгаа. Үүнийг та минь анхаарч энэ хэлэлцүүлгээ хийгээрэй.

2010 онд батлагдсан Үндсэн хуульд нэмэлт, өөрчлөлт оруулах тухай журмын тухай хуулийг хууль санаачилсан гишүүд уншсан байна уу, уншаагүй байна уу? Надад ямар сэтгэгдэл төрөөд байна вэ гэхээр огт уншаагүй байна энэ хуулийг. Огт уншаагүй байгаа учраас энэ журмын хуулийг зөрчсөн томьёолол оруулж ирээд бид нарыг уулзуулж байгаад зөвшөөрүүлээд хуурах гээд л байна л даа. Мань мэт нь ийм зэргийг хуурганд арай л уначихгүй түвшинд хүрчихсэн хүн шүү дээ. Та нар чадахгүй дээ, тийм хууран мэхлэлт явуулж. Ямар ч байсан 2010 оны хуулийг гишүүд минь хэлэлцүүлгийн явцад Байнгын хороо маш сайн үзээрэй. Тамгын газраараа лавлагаа гаргуулж авч үзээрэй. Энэ хууль дотор чинь Үндсэн хуулийн суурь зарчмыг өөрчилсөн нэмэлтийн тухай ерөөсөө ярьж болохгүй гээд биччихсэн байгаа юм шүү дээ. Суурь зарчим гэдэг чинь жишээ нь, Ерөнхийлөгчийг ард түмнээс сонгодог зарчим чинь суурь зарчим мөн. Үүнийг та нар суурь биш гэж хэзээ ч хэлж чадахгүй. Яахаараа ард түмнээс сонгогддог Ерөнхийлөгчийг Их Хурлаар дээрээс хурлын төлөөлөгчдийг оруулж байгаад сонгохоор энэ суурь биш зөрчил болдог юм. Ийм л асуудал цаана нь байгаа шүү дээ. Одоо энд хөнгөн хэлбэрээр өөрчлөлт оруулна гэвэл 2010 оны хуульд нэмэлт, өөрчлөлт оруулж байж цаашаа явахгүй бол энэ чинь огт бүтэхгүй, энэ хуулиа уншаарай. 


А.Бакей: -Миеэгомбын Энхболд гишүүн.

М.Энхболд: -Ард нийтийн санал асуулгын тухай хуулийг өөрчлөх нэмэлт, өөрчлөлт оруулж ирж байгаа нь цаанаа Үндсэн хуульд өөрчлөлт оруулах уу, үгүй юу гэдэгтээ холбоотой ингэж орж ирж байгаа асуудал л даа. Тийм учраас Үндсэн хуульд өөрчлөлт оруулах шаардлага бий юу гэвэл шаардлага бий. Ер нь өнгөрсөн 20-оод жилийн хугацаанд болсон үйл явдлууд төр засгийг эмхлэн байгуулсан энэ байдлууд үүн дээр жаахан засаж янзлах, анхаарах асуудлууд байгаа боловч түүнийг өнөөдөр засах, өнөөдөр залруулах ийм боломж бололцоо байхгүй гэж би ингэж үзэж байгаа юм. Түүнийгээ би дөрвөн зүйлээр тайлбарлая гэж бодож байна.

Нэгдүгээрт, Монголын Дээд шүүхэд бүртгэлтэй улс төрийн намууд 22, 23 улс төрийн нам байгаа. Энэ парламентад 5 нам байгаа юм. Их Хурлын гишүүдтэй ярихаар гадна талд байгаа намууд ямар хамаатай юм бэ гэж. 9 дүгээр сарын 06-ны өдөр би Монголын бүх улс төрийн намын удирдлагуудыг ярьж үндэсний зөвшилцлийн 12 дахь удаагийн уулзалтыг хийсэн юм. Тэгээд энэ үндэсний зөвшилцлийн 12 дахь удаагийн 2013 оноос хийж байгаа 12 дахь удаагийн уулзалт дээр парламентад суудалгүй, 16, 17 намын удирдлагууд Үндсэн хуулийн өөрчлөлтийг энэ Их Хурал хийх боломжгүй шүү, улс орныхоо тулгамдсан наана байгаа өөр асуудлуудаа ярих ёстой. Тийм эрх зүйн боломж байхгүй гэж, хууль зүйн талаасаа, эрх зүйн талаасаа боломж байгаа ч гэсэн Монголын улс төрийн намуудын дөрөвний гурав нь энэ Үндсэн хуулийн өөрчлөлтийг хийх боломжгүй гэж биднийг дүгнэж байгаа юм. 


Хоёрдугаарт, Үндсэн хуулийн өөрчлөлт оруулахаар өргөн барьсан асуудал нь Үндсэн хуулийн өөрчлөлт оруулах ажлын хэсгийнхээ гишүүдийн санаа бодлыг бүрэн дүүрэн тусгаагүй ийм байгаа юм. Жишээ нь, Үндсэн хуулийг эх хууль гэж нэрлэж байгааг ажлын хэсэг дээрээ яриагүй. Их Хурлын 76-г 99 болгож байгаагаа ажлын хэсэг дээрээ яриагүй. Улсын Их Хурлын бүрэн эрхийн хугацааг 5 жил болгож байгаагаа ажлын хэсэг дээрээ яриагүй, ард нийтийн санал асуулга гэдгээ ч яриагүй. Ийм зүйлүүдийг ажлын хэсэгт орсон гишүүд нь бидэнтэй ярилгүйгээр үүнийг шууд нэг хүн хуйвалдааны зарчмаар ч юм уу, ямар зарчмаар юм төсөл бичээд оруулаад ирсэн байна гэж ажлын хэсэг орсон нөхөд ярьж байгаа юм. Үндсэн хуульд өөрчлөлт оруулах ёстой гэдэг дүгнэлтийг гаргасан Улсын Их Хурлын дэд дарга Цог өнөөдөр энэ ажлын хэсгийн санаачилсан төсөл дээрээ гарын үсэг зураагүй байгаа юм. 9 хүнтэй ажлын хэсэг байсан 2 нь зураагүй байгаа. 


Дөрөв таван асуудлаар нэрийн асуудлаар 99 хүн, 5 жил гэдэг асуудлаар манай хоёр гишүүн нэрээ татна гэдэг юм яригдах юм бол 50 хувь хүрэх үү, үгүй юу ажлын хэсгийн гишүүдийн гэдэг ийм асуудал руу орж ирнэ. Тийм учраас энэ Үндсэн хуулийн орж ирсэн төслийг хэлэлцэнэ гэхэд нэлээн хүндрэл байгаа юм. 


Гуравдугаарт, нэг үйл ажиллагааг хийхийн тулд нэг хуулийг өөрчилж байгаа явдлыг бол буруу, нэг компанид зориулж, нэг хүнд зориулж хууль гаргадаггүй гэдэг зарчим байна шүү дээ. Тэгэхээр өнөөдөр Үндсэн хууль өөрчлөхийн тулд Ард нийтийн санал асуулга явуулах тухай хуулийг өөрчилж байна, санал асуулга явуулах нь. Ард нийтийн санал асуулгын дараа Үндсэн хуульд нэмэлт, өөрчлөлт оруулах тухай журмын тухай хуульд өөрчлөлт оруулна. Тэгж байж Үндсэн хууль өөрчлөгдөнө гэж. Тэгэхээр энэ Үндсэн хуулийн өөрчлөлтийг хийхийн тулд Үндсэн хуулийг хадгалж байх, хамгаалж байх тэр бүх хуулийн заалтуудыг нь өөрчилж байж Үндсэн хуульд өөрчлөлт оруулах гэж байна л даа. Тэгэхээр энэ үйлдлийг хийхийн тулд наана байгаа бүх хуулийг ингэж ийм хурдан богино хугацаанд он гарахад 40, 50-аад хоног үлдэж байхад ингэж хийж амжихгүй. Энэ цаг хугацааны талаасаа ямар ч боломжгүй байгаа. Тийм учраас үүн дээр би боломжгүй юм гэж үзэж байна. 


Дөрөвдүгээрт, ер нь улс төр, эдийн засаг, нийгмийн байдал самуурсан, хүндэрсэн энэ үйл явдалд Үндсэн хууль буруугүй шүү. Энэ Үндсэн хууль 25 жил мөрдөгдөж байгаа. Сүүлийн гурван жил нь бид нарын хөөх яана аа гээд шогшроод байгаа энэ байдал бий болж байгаа биш, өмнө нь дутагдал байсан ч гэсэн улс орны өмнө тулгамдсан асуудлуудыг зохицуулаад аваад явж болж байсан хууль. Тийм учраас дөрөвдүгээр үндэслэл нь ер нь энэ Үндсэн хуулийг өөрчлөх цаг хугацааны хувьд, хууль зүйн өнөөдрийн хэм хэмжээ тогтоочихсон байгаа факторын хувьд санаачилсан гишүүдийн гаргаж байгаа байр суурийн хувьд Монголын бүх улс төрийн намуудын гаргаж байгаа байр суурийн хувьд ийм дөрвөн зүйлээр Үндсэн хуулийн өөрчлөлтийг хийх арай эрт байна, болоогүй байна. Энэ Их Хурал бүрэн эрхийнхээ хугацааны төгсгөл дээр ингэж.


А.Бакей: -Уянга гишүүн.


Г.Уянга: -Яах вэ, дээдэс нь хуучнаараа захирч чадахгүй, доодос нь хуучнаараа захирагдахыг хүсэхгүй болсон үед хувьсгалын тохироо бүрддэг гэж. Тэгэхээр өнөөдөр манайд яг ийм нөхцөл бүрдээд байгаа юм. Бид нар энэ тэр улсаа захирч чадахгүй, хүлээн зөвшөөрөгдөхөө больсон, энэ улс орон ард иргэд бидэнд ч бас захирагдахыг хүсэхээ байсан, бидэнд ч гэж дээ, 25 жилийн МАНАН-д. Тэгэхээр би юу гэж хэлэх гээд байна вэ гэхээр  хувьсгалын хоёр зам байна, тайван бус. Энэ нь төрийн эргэлт, гудамжийн жагсаалт тэмцэл, тайван замын хувьсгал энэ бол Үндсэн хуулийн өөрчлөлт. Бид энэ арга замыг сонгож байгаа гэж бодож байгаа юм. Энэ нийгмийн олонхын зөвшлийг харин бид тайван замаар Үндсэн хуулийг өөрчилж, нийгмийн өөрчлөхдөө нийгмийн олонхынхоо зөвшлийг хангахын тулд энэ асуудлыг оруулж ирж байгаа нь зөв гэж бодож байгаа юм. Чухам 15 жилийн турш гудамжаас сонин хэвлэлээр Үндсэн хуулийн өөрчлөлт, ард нийтийн санал асуулгын 20 жил дарагдсан энэ хуулийг хэрэглэх тухай асуудлыг санаачилж ярьсны хувьд би энэ Үндсэн хуулийн өөрчлөлт бас тогтоолын төсөл дээр гарын үсэг зурсан. 


Санал асуулгын тухай хуулийг өөрчлөхөөр зөвхөн Батбаяр гишүүний санаачилга байгаа юм. Тэгэхээр парламентын зөвшилцөл өнгөрсөн 25 жилд явсан, хоёр намын зөвшилцөл байсан. МАНАН-ын энэ зөвшилцлийг чинь ард нийтээрээ хүлээн зөвшөөрөхөө больчихсон учраас бид нар ард нийтээрээ зөвшилцье гэдэг энэ хувилбарыг гаргаж байгаа шүү дээ. Энэ бол буруу биш гэж бодож байгаа юм. Харин хууль дээр Батбаяр гишүүн өөрчлөлт оруулахдаа сонгуулийн техник технологийг ашиглах талд механик өөрчлөлтүүдийг оруулсан байна. 30-аас доошгүй хоногийн дараа гээд заачихсан байгаа юм. 30-аас доошгүй хоногийн дараа өөрчлөлт оруулна гэж байгаа юм. Харин үүнийг 30-аас дээшгүй болгож өөрчилж байгаа юм байна. Тэгэхээр бид нар энэ өөрчлөлтүүдийг ярилцаад 20 жил хэрэглээгүй хав дарсан энэ хуулиа зөвөөр өөрчлөөд санал асуулгаа явуулах механизмаа бүрдүүлэх чухал гэж бодож байна. Санал асуулгын томьёоллыг зөвхөн Улсын Их Хурал батална. Яг энэ томьёоллоор санал асуулга батлагдах уу, үгүй юу гэдэг нь өргөн барьсан гишүүдээс хамаарахгүй. Ямар томьёоллоор санал асуулгаа батлах вэ гэдгээ бид энд ярилцаж шийдэх бололцоо байгаа учраас энэ хуулийг хэлэлцээсэй гэж хүсэж байгаа юм. Ер нь өмнө нь маргаантай нэг ч асуудлыг ард түмнээсээ асууж шийдэж байгаагүй учраас энэ ардчиллын нэг чухал элементийг мөхөж байгаа эцсийн мөчид ч гэсэн бид хэрэглээд үзэх ёстой юм л даа. Өөрчлөлт оруулах асуудал зөвхөн энэ биш байгаа. Тухайлбал, олон жил дарагдсан учраас хариуцлагын асуудал дээр торгууль нь дээд тал нь 20 мянган төгрөгийн торгуультай байх шиг, гэтэл бид нар Сонгуулийн хуульдаа яг ард түмний саналыг өөрчилсөн, худалдахыг оролдсон, өөрчилсөн, төрийн эргэлт хийх, үүнийг төрийн эргэлт хийж байгаа гэмт хэрэг гэж үзэж торгууль хэмжээг нь маш өндөр болгож байгаа шүү дээ. Энэ мэтчилэн өөрчлөлт оруулаад Санал асуулгын хуулийг батлах ёстой гэж бодож байна. Гэхдээ хүмүүсийн яриад байгаад бас асуудал бий. Одоо Ард нийтийн санал асуулгын тухай хууль дээр тогтоолын төсөл дээр яг энэ байдлаар батлахгүй бол Үндсэн хуулийг дэмжихгүй бол ерөөсөө Үндсэн хуулийг өөрчлөхгүй болчих юм шиг ийм агуулга цаана нь нуугдаад байгаа юм байгаа. Гэхдээ би үүнийг олж харсан ч гэсэн ямар ч байсан асуудлыг хэлэлцүүлэгт оруулах нь чухам юм гэж бодоод эдгээр  хуулийн төслүүдэд гарын үсэг зурсан. Ард нийтийн санал асуулгын тухай хуулийг ч гэсэн бас өөрчлөхийг нь дэмжиж байна. 


Ер нь ард нийтийн санал асуулгаар Үндсэн хууль өөрчлөх бол зөвхөн журмын тухай хуулиар хязгаарлагдах ёсгүй гэж ингэж бодож байгаа. Улсын Их Хурлын сонгуультай хамт явуулах бололцоо одоогийн Ард нийтийн санал асуулгын тухай хуулиар бас байгаа. Тэгвэл бид нар өнөөдрийн Ард нийтийн санал асуулга явуулах тогтоолын төслөө батлаад явуулах хугацааг нь сонгуультай хамтатгахаар  шийдэж болно. Сая төсөв батлахдаа ардын нийтийн санал асуулга гэдэг бол сонгуультай яг адилхан процесс болдог. Энэ жил 2016 он бол ээлжит сонгуулийн жил байгаа, тэгэхээр хоёр дахин сонгууль явуулах тийм төсөв зардал түвэгтэй учраас бид нар хэлэлцэж байгаад 2016 оны сонгуультай хамтатгаж энэ санал асуулгыг явуулах бололцоо бас байгаа. Тэгвэл төсөв зардал хэмнэнэ. Дээрээс нь бид нар энэ санал асуулгын утга учрыг бүрэн дүүрэн ард иргэдэд таниулах хангалттай хугацаа олж авах учраас би энэ  хуулийг хэлэлцэхийг нь дэмжиж байгаа юм. Ер нь манайхан, ялангуяа Ардын намынхан нэг санал тавиад байна. Ард нийтийн санал асуулгын хуульд зааснаар хоёр хүртэл асуултаар санал асуулт явуулж болно. Гэтэл нөгөө талдаа өөрчлөлт оруулж байгаа асуудал болгоноор саналыг нь авч болох юм шиг мэдээж ийм бололцоо байхгүй. Үүнийг хангах нөхцөл бололцоо нь юу вэ гэвэл энэ Их Хурлын өмнө тавьж байсан уриалга шиг энэ Их Хурал бүхэн хүчин нам эвслээсээ төлөөлөл оролцсон түр Их Хурал, түр Засгийн газар байгуулаад өөрсдөө тарж, шинэ Үндсэн хууль.

А.Бакей: -Батчимэг гишүүн.


М.Батчимэг: -Баярлалаа. Би энэ Үндсэн хуульд эцсийн дүндээ өнөөдрийн ярьж байгаа асуудал Үндсэн хуульд өөрчлөлт оруулах эсэх талаарх яриа. Энэ асуудалд аль болохоор улс төржилтгүй, сэтгэлийн хөдлөл, эмоци багатайгаар улс орныхоо эрх ашгийг бодсон ийм яриа хэлэлцүүлэг болоосой, зөвшилцөлд хүрээсэй гэж бодож байна. Тэгээд миний хувийн итгэл үнэмшил бол бид хэрвээ боломж байвал энэ Улсын Их Хуралд улс төрийн нам хүчнүүдийн хооронд зөвшилцөлд хүрэх хүсэл зориг, орон зай нь байгаа бол зөвшилцөлд хүрэхийн төлөө яваасай, өөрчлөлт хийгээсэй гэж бодож байгаа юм. Яагаад ингэж бодож байна вэ гэхээр дараагийн 4 жилийн Их Хурал энэ Их Хурлаасаа нэр хүнд нь битгий унаасай, дараагийн 4 жилд улс орны эдийн засаг битгий улам хямраасай, дараагийн 4 жил энэ Их Хурал шиг юм уу, энэ Их Хурлаас илүү олон сайд огцруулах, засаг огцруулах асуудлыг битгий яриад суугаасай. Дараагийн 4 жилд ард түмний амьдралыг өөд татах боломж гараасай гэж үнэхээр бодож байгаа юм. Тэгэхээр үүний тулд бид нар Үндсэн хууль руугаа бүгд бурууг чихэж болохгүй, Үндсэн хууль Монгол Улсад маш их дэвшил авчирсан. Өнөөдөр 23 жилийн дараа зайлшгүй өөрчлөлт хийх шаардлага бий болоод байгаа гэдгийг сая үг хэлсэн бүх хүн бүгдээрээ хэлсэн. Монгол ардын намын дарга ч гэсэн хэллээ. 


Тэгэхээр ямар шаардлага байгаа юм бэ? Би хувьдаа зөвшилцөлд хүрч чадаж байгаа хамгийн түрүүнд хийчих боломжтой хамгийн чухал нэг асуудал байгаа гэж бодож байгаа юм. Тэр бол ерөөсөө Улсын Их Хурал, Засгийн газар хоёрын үүрэг хариуцлагыг салгаад Засгийн газарт бүрэн эрхээ хэрэгжүүлэх боломжийг нь өгөх, Улсын Их Хурал дотор байгаа улс төржилтөөс харьцангуй хамаарал багатайгаар эдийн засгаа хөгжүүлэх боломжийг нь Засгийн газартаа өгөх, үүний тулд Ерөнхий сайд өөрөө сайд нараа томилдог болох, Их  Хурал сайд нар огцруулах асуудлыг эцэс төгсгөлгүй хэлэлцдэг улс оронд үймээн самуун авчирч байгаа, ард иргэдийн санаа бодлыг тогтворгүйжүүлж байгаа Их Хурлын нэр хүндийг унагааж байгаа энэ үүргээс нь салгах ёстой гэж бодоод байгаа юм. 


Тэгэхээр Монгол ардын намын гишүүд маань 2012 онд Ардчилсан нам ялснаас хойш ийм боллоо гэж хэлээд байна л даа. Би нэг зүйлийг гишүүд санал нэгтэй ойлгоосой, ер нь ойлгож байгаа л даа. Наанаа хэлж байгаа, илэрхийлж байгаа хэлбэр өөр байгаа байх. 2012 оны сонгуулийн тогтолцоо бидэнд их зүйлийг өөрчилсөн, цаашаа энэ өөрчлөлт хэвээрээ үлдэнэ. Яагаад вэ гэхээр сонгуулийн холимог буюу пропорциональ тогтолцоогоор цаашдаа парламентад олонх төрөх магадлал бага, дараа нь ямар ч нам сонгуульд яллаа гэсэн парламентын олонхгүй намын Ерөнхий сайд ялгаагүй эрх мэдэл багатай, ялгаагүй олон намын зөвшилцлөөр Засгийн газар бүрдэнэ, өнөөгийн хямрал чинь үргэлжилнэ. 2012 онд Ардчилсан нам ялсан болохоор байдал ийм болоод байгаа биш, сонгуулийн тогтолцоо ийм өөрчлөлт авчирсан шүү гэдгийг бид хүлээн зөвшөөрөх цаг болсон. 


Тийм учраас дараагийн 4 жилд бид ард түмэндээ хямрал бага улс төр, хямрал багатай улс орныг бий болгоё гэж бодож байгаа бол энэ Улсын Их Хурал бүрэн эрхийнхээ үлдсэн хугацаанд хийх ёстой хамгийн чухал ажил бол Засгийн газартаа тогтвортой ажиллах боломжийг нь олгосон, Их Хурал улс төржилтөөс салж, хууль батлах ажилдаа орох энэ өөрчлөлтийг хийх ёстой гэж бодож байна. Хийх боломж байна уу гэвэл гарц харагдаж байгаа юм. Сая Үндсэн хуульд өөрчлөлт оруулах журмын тухай хуулийг Нямдорж гишүүн эш татаж яриад гарлаа. Тэгэхээр өнөөдөр бид энэ хуулийнхаа дагуу ч гэсэн хэрвээ зөвшилцөлд хүрэх юм бол  хэрэгжүүлэх боломж нь байж байгаа юм. Журмын тухай хуульд нэг, хоёрдугаар хэлэлцүүлгээ хийгээд асууж болно гээд заачихсан байгаа шүү дээ. Заавал асуу гээгүй, Үндсэн хуулийн өөрчлөлтийг ард түмнээсээ асууж хийх болбол нэг, хоёрдугаар хэлэлцүүлгийн дараа асуу гэж байгаа юм. Ард нийтийн санал асуулгын тухай хууль дээр нэг удаа 2-оос дээш зүйл асуухгүй гээд заачихсан байгаа, санал асуулгыг ойлгомжтой, үр дүнтэй болгох үүднээс. Энэ чинь юу гэсэн үг вэ гэхээр Үндсэн хуульд оруулах бүх өөрчлөлтөө жагсааж байгаад асуу гэсэн үг биш, хэлэлцээд, хэлэлцсэн үр дүнгээ ард түмнээсээ асуу гэдэг энэ санаа бол энэ хоёр хуульд уялдаад логик тусчихсан байгаа. Тийм учраас өнөөдөр Их Хурал зөвшилцөлд хүрээд Үндсэн хуулиа өөрчилье гэдэг зарчмын улс төрийн ойлголцолдоо хүрчих юм бол нэг, хоёрдугаар хэлэлцүүлгээ хийгээд тэр явцдаа нийгэмд иргэдийн дунд хэлэлцүүлэг зэрэг хийгээд явах боломж байгаа шүү дээ. Ингээд бид өнөөдөр  хэлэлцэх эсэхийг нь шийдчих юм бол ард нийтийн санал асуулгыг 11 сарын 26 гээд тогтчихсон, мэдээж амжихгүй. Тэр битгий  хэл 1 сар гаргаад ард нийтийн санал асуулга наана нь хэлэлцүүлэг явуулж байгаад хийх боломж нь байж байгаа. Улсын Их Хурлын сонгууль 6 дугаар сарын хоёрдугаар хагаст болно гэж үзвэл бид нар 1 дүгээр сарын 15 хүртэл Үндсэн хууль батлах боломж байгаа. 1992 оны цоо шинэ Үндсэн хуулийг 430 төлөөлөгч 60 хоног хэлэлцсэн юм байна лээ. Одоо бол бид зөвшилцөлд хүрч байгаа ганц хоёрхон асуудлыг үлдсэн 60 хоногт үнэхээр хэлэлцье баталъя гэвэл хэлэлцэж батлах боломж байгаа гэж харж байгаа юм. Тийм учраас дараагийн 4 жилдээ Монгол хүн бууриа цэвэрлээд нүүдэг гэдэг. Дараагийн 4 жилд улс орон тогтвортой байх Их Хурал ажлаа хийх, Засгийн газар.

А.Бакей: -Гончигдорж гишүүн.


Р.Гончигдорж: -Баярлалаа. Янз янзын санал бодолтой байх шиг байна. Хүсэл зориг нэгдэх юм бол янз янзын саналууд нэгдээд нэг үр дүнд хүрч болно л доо. Тэр агуулгаар нь бид нар өнөөдөр ярьж байна гэж ойлгож байгаа юм. Батбаяр гишүүний түрүүний тайлбаруудаас юу гэж ойлгож байгаа юм бэ гэхээр бид нар Үндсэн хуульд оруулах нэмэлт, өөрчлөлтийн тухай асуудлаар ард нийтийн хэлэлцүүлэг явуулаад хэлэлцүүлгийн үр дүнгээр ард нийтийн санал асуулгыг явуулаад санал асуулгаар өөрчлөлт оруулахыг дэмжсэн тохиолдолд ард нийтийн дунд хийсэн тэр хэлэлцүүлгийнхээ үр дүн дээр тэр оруулж байгаа нэмэлт, өөрчлөлтүүдийг явуулах ийм л санал. 1990 оны Үндсэн хууль ард нийтийн хэлэлцүүлэг явуулсан шүү дээ. Ард нийтийн хэлэлцүүлэг явуулаад олон зуун мянган саналууд ирээд тэр саналууд дээр тулгуурлаж Улсын Бага Хурал ард нийтийн хэлэлцүүлэгт оруулсан төслөө өөрчилж Ардын Их Хуралд өргөн барьж, эртээд хүртэл 11 дүгээр сарын 11-ний өдөр өргөн барьж бүгдээрээ алга ташиж байсан санагдаж байна. Ийм л процедур байсан, одоо ч гэсэн байж байгаа зүйл. Тийм учраас бид нар ард нийтийн санал асуулга явуулна гэдэг бол үүнийг томоохон хэмжээний ард нийтийн хэлэлцүүлэг явуулах нэг том механизм болж байгаа юм. Үнэхээр сонгогч, тойрогтойгоо Засаг дарга нар бүх хүмүүс оролцоод үүнийг  хэлэлцүүлээд тэгээд тэндээс бүх саналуудыг нэгтгээд дүгнэсэн дүгнэлт гарна л даа. Өөр нэг дүгнэлт нь ард нийтийн санал асуулга. Бид ард түмнээсээ үнэхээр асуугаагүй явсан. 

Саяхан бид нар 70 жилийнх нь ойг тэмдэглэлээ Монгол Улс бүрэн эрхт тусгаар тогтносон байдлаа баталгаажуулж, ард нийтийн санал асуулгыг бичиг мэддэг нь бичгээрээ, бичиг мэдэхгүй нь хурууныхаа хээгээр саналаа өгөөд ингээд 99.9 хувиар монголчууд өөрийнхөө тусгаар тогтнолыг баталгаажуулсан тэр түүх нь шүү дээ. Тэгвэл өнөөдөр бид нар 70 жилийн дараагаар анх удаа ард нийтийн санал асуулга явуулж, ард нийтээсээ яагаад асууж болохгүй гэж. Асуухдаа зүгээр ч асууж байгаа биш. Тодорхой төсөл дээр саналыг хэлэлцүүлээд тэгээд үүнийг дэмжиж байна, дэмжихгүй байна гэсэн тэр хүсэл зоригийн албан ёсны илэрхийллийг нь мөн хүсэл зоригоо илэрхийлэхдээ өөрсдийнхөө энэ төслүүдээр гаргасан саналуудыг гаргаж, түүнийг нь гишүүдийн хэлж байгаагаар Улсын Их Хурал дээр ард нийтээс ирүүлсэн саналуудыг нэгтгэж дүгнэх тийм ажлын хэсгүүдээ байгуулж анализыг нь хийгээд энэ тэр бол олон түмэн олонх үүнийг дэмжиж байгаа юм байна. Олонх нь үүн дээр дэмжлэг авахгүй байгаа юм байна. Олонх нь үүн дээр эмзэглэж байгаа юм байна гэх мэтчилэн ийм зүйлүүд бид нарт ойрд авч чадаагүй мэдээлэл. 

Албан ёсоор ингэж мэдээлэл олж авах нь чухал юм. Тэгэхдээ энд бид нарыг бас хооронд нь ойртуулах байх. Нээрээ ард түмэн чинь үүн дээр ийм л саналууд байгаа юм. Бид нар өнөөдөр ард түмэн тэгж хэлж байна гэж нэг гишүүн өөрийнхөө хүсэл бодлыг эхэлж хэлээд олон түмэнд сонсгоод, олон түмнээс эргэж сонссоноо ард түмэн тэгж хэлж байна гэж хэлж байгаа болохоос биш, яг хүлээгдэж байгаа шиг тийм хэлэлцүүлэг хийгээд ард түмэн ингэж байгаа юм байна гэж хэлсэн юм байхгүй шүү үнэндээ. Ард түмний нэрийг барьж л өөрийгөө зөвтгөх л арга хэрэгсэл болгож л  яваад байгаа болохоос биш. Гишүүд бас зөв зүйтэй анализ хийж байна Үндсэн хуулийн тухай асуудлуудаар. Тийм анализыг нэлээн зохих түвшинд хийсэн байгаа. Судлаачдыг оролцуулсан, судлаачдыг оролцуулах асуудлыг бид цаашдаа нэмэх шаардлагатай. Монгол Улсын Үндсэн хуулийн эрх зүйгээр мэргэшээд түүгээрээ ажиллаж байгаа 20 хүрэхгүй хүн байдаг юм байна лээ шүү дээ. Яагаад вэ гэхээр энэ маань бизнесийн эрхзүй биш. Энэ бол онолын эрх зүй. Энэ үүднээсээ тийм болчихсон юм байна лээ. Тэднийгээ дэмжээд үүндээ өргөн дэлгэр оруулах ийм боломжтой гэж үзэж байгаа. Энэ агуулгаар нь дэмжиж байна. Үндсэн хуулийн өөрчлөлтийн агуулга руу орж яримааргүй байна. Яагаад вэ гэхээр энэ дэлгэрэнгүй тайлбар шаардлагатай болох учраас тэрийгээ тэр үедээ ярилцъя. Энд орж ирж байгаа өөрчлөлтүүдийн үзэл санаа хуримтлагдсаар байж байгаад орж ирсэн. Өмнө нь ч гэсэн гишүүд нэг хоёроороо санаачилж байхад гарч ирж байсан саналууд. Ялангуяа нутгийн өөрөө удирдах ёсыг төрийн удирдлагатай хослох тэр механизмын бүтцүүдийг яаж гаргаж ирэх вэ гэдэг асуудалтай холбоотой. Тэгээд хамгийн гол нь бид Үндсэн хуулиа төрийн засгийн эрх мэдлийг салган хуваарилах зарчим дээр Үндсэн хуулиа хийсэн болов чиг салган хуваарилах зарчим маань харьцангуй бие даасан байдал, жинхэнэ хяналтын механизмуудаа хангаж чадаагүй явсан. Түүнээс гадна Ерөнхийлөгчийн эрх мэдлийг бид хуулиудаа олгосоор байгаад бүх салаа мөчир рүү шигтгэсэн. Тэр нь өнөөдөр. 

А.Бакей: -Дашдорж гишүүн.


Ц.Дашдорж: -Гишүүдийн ярьж байгааг ерөнхийд нь ойлгож байна. Үндсэн хуульд дараах өөрчлөлтийн асуудал Үндсэн хуульд зайлшгүй өөрчлөлт орох ёстой юу гэвэл хөдөө орон нутгаар явж байх үед өнөөгийн бодит нөхцөл байдал гарцаа байхгүй Үндсэн хуульд өөрчлөлт оруулах асуудлыг шаардаж байгаа. Зүгээр яах вэ, сүүлийн үед баталсан хуулиуд би сонирхож асууж байгаа юм шүү. Сонирхож хүмүүс нь нэг юм бодоосой гэж. Сүүлийн үед бид нарын баталсан хууль нэг л хэлбэр тал руугаа ороод, агуулга нь дандаа цаад тал уруугаа шингэж ороод байна уу даа гэж ингэж хараад байгаа юм. Жишээ нь, бид Өршөөлийн тухай хуулийг батлаад гаргачихсан. Гар хөлийн үсэг зурдаг нь өршөөлд хамрагдахгүй болчихлоо. Авч идэж уусан нөхөд нь үүгээр асуудал нь тодорхой хэмжээнд Ил тодын хуулиараа албажаад албан ёсны хөрөнгөтэй болчихлоо. Одоо энэ бүх ард түмний санал асуулга Үндсэн хуульд орох өөрчлөлтийн асуудлаар Ерөнхийлөгчийн барьж байгаа байр суурийг илүү хумьсан байдалтайгаар асуудлаа оруулж ирж байгаа нь иймэрхүү буруу дүр зураг бид нарт харагдаад байна уу даа гэж би хараад байгаа юм даа. Яг л та  нар бодоод үз л дээ. Саяын миний хэлдэг процесс явдгаараа болоод ингээд өнгөрч байгаа юм. Эдийн засгийн нөхцөл байдал янз бүрийн юмыг бид нар яриад яах вэ. Тэртээ тэргүй гадна дотны янз бүрийн нөхцөл байдлаасаа болоод эдийн засаг бол элгээрээ хэвтсэн шүү дээ. Зүгээр одоо эргээгээд төрийн тогтолцоогоороо дахиад оролдоод эхлэх нь чухам юу юм бол. 


Гуравдугаарт, нэг ярих гээд байгаа асуудал нь ерөөсөө аливаа зүйлийг хуулийн хүрээнд нь боловсруулаад ороод ирэх бололцоо чадамж энэ Их Хуралд байгаа юм уу, байхгүй юм уу? Боловсруулаад оруулж ирж байгаа нь, тэрийг нь хүлээж авч байгаа нь, тэрийг нь хэлэлцэж байгаа нь тэрийг нь энэ ажлын хэсгүүд дээр бэлдэж Их Хурлын гишүүдэд тарааж өгч байгаа ажлын алба маань чухам ямар байгаад байгаа юм бэ? Жишээлбэл, ондоо асуудал  хөндье л дөө. Бурмаа гишүүний өргөн барьсан Сонгуулийн хууль гэж байна. Бүх хуулиудыг одоо бид нарын ярьж байгаа хуулиас шалтгаалж байж асуудал өргөн барих ёстой асуудал өргөн барих ёстой хууль шүү дээ. Тэрийг ороод ирсэн үндсэн хууль нь хэвээрээ байж байтал асуудал нь ингээд орж ирээд байгаа юм. Үүнийг нь оруулаад ирчихсэн, нөгөө гурав нь хамаагүй байхгүй нэмэлт, өөрчлөлтийн асуудал. Яг үүнтэй адилхан хэлбэр талаасаа Батбаяр гишүүн асуудлаа яриад байгаа юм. Яг чухам үүний чинь ард дандаа тонгоруулсаар байгаад сурчихлаа шүү дээ. Хэлбэр талаас нь асуудлыг нь яриад байдаг, агуулга талаасаа чухам үүнийхээ цаана юу агуулаад байгаа юм бэ гэдгээ ил цагаандаа гараад шууд ярих ёстой байхгүй юу. Түүнээс биш тойргоороо явлаа, хүмүүс ганц хоёр заалтыг нь дэмжиж байгаа шүү дээ, бид нар өнгөрсөн парламентын үед Үндсэн хуульд гарцаа байхгүй аймаг, нийслэлийн сонгуулийн тогтолцооны асуудал, шууд томилдог асуудлыг үүнийг ард түмэн хүсэж байгаа юм. Нөгөө талд нь өөрчлөлт оруулах ёстой юу? Үгүй юу гэдэг асуудлыг хөндөж гаргаж ирээд 99 байх уу, Засгийн газар руу бүрэн эрхийг нь өгөх үү, Ерөнхийлөгчийн эрх хэмжээг хязгаарлах уу, сонгодог парламентынхаа тогтолцоогоор явах уу гэдэг асуудлууд өөрөө үүний чинь цаад талд нуугдаж хоцроод байгаа юм. Тэгэхээр үүн дээр гарцаа байхгүй олон талаас нь бодож асуудлаа хөндөж гаргаж ирэх ёстой. Тэгэхээр цаг хугацааны хувьд ч тэр, хоёрдугаарт нь нөхцөл байдлын хувьд ч одоогийн өргөн барьж байгаа асуудал.

А.Бакей: -Тэмүүжин  гишүүн.


Х.Тэмүүжин: -Үндсэндээ Үндсэн хуульд нэмэлт, өөрчлөлт оруулах уу, үгүй юу. Монгол Улсын Үндсэн хуулийн ямар үр дагавартай энэ 25 жил болов гэдэг дээр одоо Улсын Их Хуралд улс төрчдийн маргаан мэтгэлцээн өрнөж эхэлж байх шиг байна. Судлаачдын хувьд маргаан байр суурь одоогоос бараг 15 жилийн өмнөөс эхэлсэн. Ний нуугүй хэлэхэд Монгол Улс шилжилтийн маягийн Үндсэн хууль батлаад түүнийгээ төгс төгөлдөр гэж ойлгоод 25 жил мөрдүүлчихсэн байхгүй юу. Гэтэл бидэндээ цуг алхам хийсэн чөлөөт нийгэм рүү шилжсэн улс орнууд чинь 1996 он хүртэл ерөнхийдөө шилжилтийн маягийн зохицуулалтууд хийж явж байгаад ул суурьтайгаар судалгаа хийж байгаад тогтвортой улс төрийнхөө дэглэмийг эдийн засгийнхаа нөхцөл байдлыг улс орныхоо хөгжлийг ойрын 50 жил чирч явна гэж харах юм бол бидэнд ийм Үндсэн хууль хэрэгтэй байна гэж судалгааны үндэслэлтэйгээр Үндсэн хуулиудаа тогтоосон юм. Гэтэл бид энэ Үндсэн хуулиа шилжилтийн гэдэг дотроо хадгалаад яваад байгаа юм. Одоо эргээд харах ёстой. 


Манай улс төрийн зохион байгуулалт шийдвэрийг илүү үр ашигтай гаргаж чаддаг зохион байгуулалттай юу, манай эдийн засгийн тогтолцоо баялаг хуримтлал гэдэг юм уу, эсвэл эдийн засаг дэлхий дээр боломжийн хэмжээнд өрсөлдөөний талбарт гарч ирэх бололцоо олгодог эдийн засгийн тогтолцоотой юу? Манай хууль шүүхийн байгууллага ямар нэгэн хүний эрхийг хамгаалаад ялгаварлалгүйгээр шударга ёсыг тогтоож чаддаг тийм тогтолцоотой юу гэж судлах ёстой байхгүй юу. Судлаачид хангалттай хийсэн. Бид судлаачдынхаа үгийг тэр болгон хардаггүй учраас энэ онцлог бүхий Үндсэн хуулийнхаа ялгаа заагийг хараагүй. Би жишээ нь, Үндсэн хуулийн чиглэлээр судалгаа хийгээд 17 дахь жилдээ болж байна. 2007 онд судлаачид загвар Үндсэн хуулийн төсөл хүртэл боловсруулж үзэж байсан. Монгол Улсад энэ шилжилтийнхээ Үндсэн хуулиар явах юм бол цаашаа улам бүр тогтолцооны гажиг руу очно. Ардчиллын дефект буюу гажигтай ардчилал чинь улам бүр бэхэжнэ. Энэ чинь өөрөө сүүлдээ хүний эрхээ хэрчээд, шударга ёсоо үгүй хийгээд, эдийн засгаа мөлхүүлээд дуусна гэдэг дүгнэлт 10 жилийн өмнө гарсан. Тийм учраас бид эргээд ухаалаг харах ёстой. 


Улс орнуудыг сонирхоод ажиглаад харахад тогтолцооныхоо гажгийг засахаас илүүтэйгээр энэ бол хүний хүчин зүйлээс болж байна гээд сайн удирдагч хайгаад явсан улс орон болгон ихэнхдээ мөхлийн юм уу, таагүй зүйлийн дүр зураг руу очсон байдаг юм байна лээ. Дүр зураг нь юугаар илэрхийлсэн бэ гэхээр нэг дарангуйлагч юм уу, эсвэл цэргийн хагас диктатур тогтож, үлдсэн тийм дүр зураг харагдаж байна. Харин сайн хүн хайх биш, тогтолцоогоо сайжруулах гэж оролдсон улс орон болгон эдийн засгийнхаа хувьд бэхжээд хүний эрх нь харьцангуй сайжраад амьдралын чанар нь дээшлээд улс төр нь тогтворжоод яваад эхэлсэн байгаа юм. Тэгэхээр одоо бид нарын өнөөдрийн ярьж байгаа маргаан ердөө энэ. Хүнээсээ болоод байгаа юм биш, хүндээ болгон нь тогтолцоо өөрөө сул байна гэсэн үг. Тогтолцоо өөрөө зөв биш байна гэсэн үг. Тогтолцоо өөрөө гажигтай байна гэсэн үг. Тийм учраас өнөөдрийнхөө сайн хүн хайх тухай биш, өнөөдрийнхөөс муу хүн гарсан ч гэсэн алдаанд хүргэхгүй байх тогтолцоотой болох уу, үгүй юу гэдэг чинь бид нарын хийх ёстой сонголт. Тийм учраас Үндсэн хуулийн өөрчлөлт гэдэг бол цаг нь болсон.


Өнөөдөр өргөн баригдсан Үндсэн хууль дотор авах ч юм бий, хаях ч юм бий. Би заримыг нь шүүмжлэхээсээ илүүтэйгээр энэ арай байж болохгүй гээд 100 хувь эсэргүүцмээр санаа дотор нь байгаа. Гэхдээ ямар ч байсан тогтолцоогоо сайжруулахын тулд шийдвэр гаргагч нар хамтаараа сууж ярилцах цаг болсон. Намууд худлаа үнэн намаараа талцаж хуваагдахаасаа илүүтэйгээр хил хязгаараа бүдэгрүүлж байгаад үнэхээр энэ Үндсэн хууль дотор чинь болохгүй байгаа тогтолцооныхоо хувьд урагшлахгүй байгаа тэр зүйлүүдээ эрүүл саруул ухаанаар хараад засах цаг болсон. Засаж байна гээд харин зарим нэг зүйлээ нуухыг нь авах гээд нүдийг нь ухав гэгчээр алдаа гаргачихгүйн тулд өргөн дэлгэр хэлэлцүүлэг хийх цаг болсон. Ярьж байна гэж улс төржихөөсөө илүүтэйгээр судалгааны үр дүнгүүдээр тоо баримтуудаар тодорхой тохиолдлуудаар судалсан судлаачдын ул суурьтай анализаар үүний ард юу байгаа юм бэ гэж хэлэлцэх цаг болсон. Тийм учраас энэ хэлэлцүүлгээ хаалгыг нь хаах гэж уралдахаасаа илүүтэй хаалгаа томхон онгойлгож байгаад суугаад ярилцъя. Тавиухан цаг авч байгаад хэлүүлээ хэлэлцээд үзье. Ний нуугүй хэлэхэд, Ардын намынхны зөвшилцлийн ардчилал гэж яриад байгаа тэр системээ оруулж ирэхийн тулд Үндсэн хуульдаа өөрчлөлт хийх ёстой шүү дээ. 


А.Бакей: -Баярцогт гишүүн.

С.Баярцогт: -Би Ард нийтийн санал асуулгын тухай хуулийг хэлэлцэхийг дэмжиж байгаа. Ард нийтийн санал асуулгын тухай хууль ард нийтийн санал асуулгын тогтоол, Үндсэн хуулийн өөрчлөлт шууд уягдаж байгаа. Ардын намынхны зүгээс цаг хугацааны хувьд хязгаарлагдмал байна, ер нь өөрчлөлт хийх нь зүйтэй гэдэг энэ саналыг хэд хэдэн зүйлээр няцаамаар санагдаад байгаа юм. 1992 онд баталсан Үндсэн хуулийг 15 сар бэлдээд 76 хоног Ардын Их Хурал хуралдаад баталж байсан юм. Ингэхэд 430 депутаттай байсан. Хэлэлцүүлгүүдийг хангалттай хийж амжиж байсан. Одоо бид нар яг хуулийнхаа хугацааг аваад үзвэл бид нарт дахиад 60 хоног байгаа. Энэ хооронд Үндсэн хуулийн төслийг бүрэн дүүрэн хэлэлцүүлэг хийх, ард түмнээрээ хэлэлцүүлэх ийм боломжууд нь нээлттэй байна. Тийм учраас цаг хугацааны хувьд хязгаарлагдмал байна гэдэг нь өнгөрсөн түүхээр худлаа гэдэг нь харагдаж байгаа юм. Дээрээс нь дахиад 1999 онд хийсэн, 2000 онд баталгаажуулсан Үндсэн хуулийг мөн 12 сард хийж байсан. Яагаад Сонгуулийнхаа хуулийн төгсгөл дээр  хийж байсан бэ гэхээр явж ирсэн процессуудыг ойлгоод өөрөөр хэлбэл, 2000 онд хийгдсэн Үндсэн хуулийн нэмэлт бол 1992-1996 он, 1996-2000 онд хоёр удаа сонгууль хийгээд нам хоёр удаа хүчтэй өөрчлөгдсөний дараагаар Үндсэн хууль дээр байгаа зохицуулалтуудын дутагдлууд нь илэрсэн учраас Үндсэн хуулийн өөрчлөлтийг хийсэн. 


Одоогийн 25 жилийн туршлагаас аваад үзэхэд Үндсэн хуульд өөрчлөлт хийх зайлшгүй шаардлага бий болж байгаа юм. Үнэхээр 1990 онд хийсэн Үндсэн хууль, 1992 онд баталсан Үндсэн хууль бол тогтолцооноос тогтолцоо руу шилжиж байсан, маш их дэвшил авчирсан Үндсэн  хууль байсан ч гэсэн хэд хэдэн зүйлийг бид нар баталгаажуулж чадаагүй. 


Нэгдүгээрт, Засгийн газар тогтвортой хүчтэй ажилладаг хөгжлийг бий болгодог гүйцэтгэх эрх мэдлийг бид нар энэ Үндсэн хуулиараа төлөвшүүлж чадаагүй. Үүнийг бид нар бүгдээрээ мэдэж байгаа. 13 Засгийн газрын дундаж нас нь 1.3 сар байгаа шүү дээ. 1.3 сар ажилладаг Засгийн газартай улс яаж хөгжих юм бэ? Чамгүй амжилт олсон 25 жил, гэхдээ энэ бол үнэхээр хөгжил авчирч чадахгүй байгаа гэдэг нь харагдаж байгаа юм. 


Хоёрдугаарт, 1992 оны Үндсэн хуулийн үзэл санаа орон нутагт улс төржилтийг байхгүй, нутгийн өөрөө удирдах ёсыг бий болгодог хуулийг хийсэн. Гэтэл манай улс төржилт бол гаарсан. Аймаг, сум тэр битгий хэл гэр бүл дотор орсон. Үүнийг ард түмэн хүсэж байгаа. Энэ орон нутагт улс төрждөг байдлыг болиоч. Үндсэн хуулийнхаа үзэл санааг бодитойгоор хэрэгжүүлээч гэсэн ийм асуудал байгаа юм. Дээрээс нь Монгол Улсын хувьд цөөн хүн амтай, газар нутгийн хувьд үнэхээр том, хөгжлийн бодлогыг бий болгох хэмжээнд бид нар аймаг, сумыг нэгтгэх, хөгжүүлэх энэ асуудал аймгийн төвүүдийг хот болгох асуудал, сумын Засаг дарга нарыг шууд сонгодог энэ системийг хэрэгжүүлэхийг ард түмэн бүгдээрээ хүсэж байгаа ийм зүйл байгаа гэдгийг хэлэх гэсэн юм. 


Үүн дээр Ардын намын зүгээс бол анхандаа бид нар хамтран Засгийн газар байгуулж байхдаа ч гэсэн хамтын ажиллагааныхаа гэрээнийхээ үндсэн зарчим дотор Үндсэн хуулиа өөрчилнө гэдэг зүйл заалтаа оруулж байсан шүү дээ. Одоо хэдхэн зүйл дээр эргэлдээд 99 тоо, 5 жил, эх хууль гээд дандаа субъективный юмнаас болж Үндсэн хуулийнхаа том зүйлүүдийг эсэргүүцэж болохгүй гэсэн ийм саналтай байна. 


Гуравдугаарт, бид нар өөрсдийнхөө түүхэн үүргийг ухамсарлах хэрэгтэй. 25 жил болж байна. Дараагийнхаа үед бид нар юу үлдээх ёстой юм бэ? Өнгөрсөн туршлага дээрээ сууж байгаад дараагийнхаа ямар төрийн байгуулалтыг ямар дүрэм журмыг бид нар үлдээх ёстой юм бэ гэдгээ шийдэх ёстой. Тэгэхгүй бол ямар хүндрэл авчраад байна вэ гэхээр хоёр дахь удаагаа сонгогдсон ерөнхийлөгчтэй үед  Үндсэн хууль явахаар байгаа юм. Тийм учраас энэ удаагийн боломжийг бид нар 2017 он хүртэл харж байгаа юм. Хэрвээ энэ удаагийн парламент батлахгүй, дараагийн парламент батална гэвэл тэр парламент өөрөө тараад дахиад сонгууль явуулах болж байгаа юм. Би бол 1990 оны Ардын Их Хурал, Улсын Бага Хурал маш их ухамсартай хандаж байсан гэж үзэж байгаа юм. 5 жилийн хугацаатай томилогдож сонгогдож гарч ирээд Үндсэн хуулиа батлангуутаа өөрсдийнхөө эрх мэдлийг хязгаарлаад 2.5 жил болоод сонгуулиа явуулж байсан. Тэр утгаараа  Ардын Их Хурал, Улсын Бага Хурал бүгдээрээ ардчилсан шинэ Монголыг бий болгосон үндэслэгч хэсгүүд болж байсан. Ийм боломж 2016 онд.

А.Бакей: -Нямаагийн Энхболд гишүүн.


Н.Энхболд: -Би түрүүн асуултаараа байр сууриа нэлээн илэрхийлсэн дээ. Ард түмний санал асуулгын тухай хууль яриад байгаа юм биш л дээ бид нар. Энэ хуулиар явж Үндсэн хуульд нэмэлт, өөрчлөлт оруулах тухай асуудал ярьж байгаа юм. Дээр нь Санал асуулгын тухай хууль гээд санал асуулга явуулна гээд тогтоол гараад ирчихсэн байхад хэлэлцүүлэг явуулах гэж байгаа юм шиг бас худлаа ярьж болохгүй. Үүн дээрээ санал асуулга явна гэсэн. Ялгаа нь юундаа байгаа юм бэ гэхээр санал асуулгын дүн гарчихвал тэр нь өөрөө шууд хууль болоод хэрэгждэг ийм үр дагавартай учраас хэлэлцүүлэг, санал асуулга хоёр маань өөр, орж ирж байгаа асуудал маань санал асуулга явуулна гээд байж байна. Үүнийг ялгаж салгаж ойлгох хэрэгтэй,  олон түмэнд буруу мэдээлэл өгч болохгүй. Ер нь Үндсэн хуульд нэмэлт, өөрчлөлт оруулах шаардлага байгаа. Үүнийг гишүүд ч үгүйсгэхгүй байгаа, намуудын хувьд ч үгүйсгэхгүй байгаа шүү дээ. 2008-2012 оны Улсын Их Хурлын үед бид нар би санаж байна 30-аад гишүүн хамтраад боловсруулж байсан хуулийн төсөл байсан гарын үсэг зурчихсан. Энэ зүйлүүд юу хэлж байна вэ гэхээр өнөөдөр бид нарт Үндсэн хуульдаа тодорхой нэмэлт, өөрчлөлтүүд оруулах шаардлага байна гэдгийг гишүүд ч тэр, улс төрийн хүчнүүд бүгдээрээ ойлгож байна гэдгийг хариулж байгаа юм. Гэхдээ асуудлыг дотор нь салгаж ялгаж үзээд, ямар өөрчлөлт байх вэ гэдэг дээрээ сайн сууж ярилцах хэрэгтэй байна, зөвшилцөх хэрэгтэй байна. Зөвшилцөх нь гэж манай Ардчилсан намын гишүүд болон бусад гишүүд яриад байх юм. Тэгсэн мөртлөө зөвшилцөх юмаа тойрох гээд санал асуулгын хуулиар далимдуулаад зүтгээд байгааг нь би ерөөсөө ойлгохгүй байгаа юм.

Үндсэн хуулиар Үндсэн хуульд нэмэлт, өөрчлөлт оруулахдаа Их Хурлын гишүүдийн дөрөвний гурав буюу 57 хүн гээд заачихсан байгаа. Санал асуулгаар болохоор асуудал явагдаад дүн гарлаа, 51 хувь нь, 50-аас дээш хувь нь зөвшөөрсөн бол тэр асуудал шийдэгдсэн гэж үзнэ гэж заачихсан байгаа. Тэгээд Их Хурал дээр үнэхээр зөвшилцье гэж байгаа бол яагаад Их Хурлынхаа зарчмаар явж болохгүй, заавал хувийг нь доош нь бууруулдаг ийм юм руу зүтгээд байгаа билээ? Би ерөөсөө ойлгохгүй байгаа юм. Дээр нь Үндсэн хуульд оруулах нэмэлт, өөрчлөлтийг заалт болгоноор маш тодорхой томьёолоод олон түмэнд ойлголттой асуудлаар цөөхөн асуудлаар санал аваад явуулах ёстой. Одоо байгаа бүх хуулийн шаардлага тийм байгаа. Гэтэл манай гишүүдийн боловсруулсан 2015 оны 11 дүгээр сарын 06-ны өдөр өргөн мэдүүлсэн энэ хуульд маш олон би тоог нь санахгүй байна, 50-аас 60 том жижиг янз бүрийн өөрчлөлт байж байгаа. Үндсэн хуулийн заалт болгон өөрөө нийгмийн харилцааны маш том хэсгийг зохицуулдаг учраас энэ бүх юмнуудыг ингээд битүү, бөөнөөр  нь нэг юманд аваачиж хийгээд, дэмжих үү, дэмжихгүй юу гэж асуугаад дэмжинэ гэхээр нь шийдэгдлээ 51 хувиар, тийм учраас автоматаар Улсын Их Хурал батлах ёстой. Дөрөвний гурав хамаагүй гэдэг ийм юм руу зүтгүүлээд байна гэж би хардаж байна. Би тэгж хардаж байна. 

Яагаад вэ гэхээр энэ хэлэлцүүлэг биш, санал асуулга. Тэгэхээр энэ тал дээр бид нар үнэхээр зөвшилцье гэж байгаа бол та нар үүнийгээ болиод одоо байгаа хуулийнхаа хүрээнд юмаа хийгээд явахад болохгүй юм байхгүй. Дараагийн Их Хурал гэхэд батлагдах хэмжээнд нь аваачаад бэлдчихсэн байсан ч болно гэж би бодоод байна. Түүнээс зүгээр тойрогтой очиж уулзалт хийгээд хэлэлцүүлэг хийгээд, тэрийгээ ирээд хүн болгон субъектив байдлаар хандана. Манай тойргийн гишүүдийн дийлэнх нь дэмжиж байна лээ гэдэг юм уу, тэр бол дүн биш шүү дээ. Санал асуулга юм бол яг сонгууль явж байгаа юм шиг иргэн болгоноос саналыг нь авсан байж дүн нь гарч байж 50-аас дээш хувь гарна уу гэдэг тухай ярина гэхээс биш, Батбаяр гишүүний ярьж байгаа шиг тойрогтой хийсэн уулзалтаас төрсөн сэтгэгдлээрээ энэ асуудлыг шийдэж болохгүй. Тэгэхээр одоо яах гээд байна вэ гэхээр гишүүдийн боловсруулсан хуулийн төслийг дэмжихэд хэцүү, ийм том тавиад дэмжих үү, дэмжихгүй юу гэж асууж ерөөсөө болохгүй. Үүний цаана дэмжиж байгаа олон асуудал бий. Хяналтын системийг боловсронгуй болгох, хариуцлагыг дээшлүүлэх, шийдвэр гаргадаг механизмыг боловсронгуй болгох гээд олон зүйл бүрэн дүүрэн санал нэг байгаа. Дотор нь ерөөсөө хүлээн зөвшөөрч болохгүй тийм зүйл байгаа. Тэмүүжин гишүүн ч бас ярьж байна. Ийм эсрэг тэсрэг юмнуудыг нэг уутанд хийж холоос харуулаад дэмжих үү, дэмжихгүй юу гэдэг байдлаар асуудлыг шийдэж болохгүй. Дээр нь энэ бол хэлэлцүүлэг биш, санал асуулга. Санал асуулгын хуулиа өөрчилж байна гэдэг бол Үндсэн хуульд заасан Их Хурлын гишүүдийн дөрөвний гурваар үүнийг өөрчилж байх тухай заалтыг тойрох гэсэн оролдлого. Яагаад тэгээд байгаа юм бэ гэхээр дотор нь болох болохгүй, дэмжих дэмжигдэхгүй.

А.Бакей: -Батзандан гишүүн.


Ж.Батзандан: -1992 оны Үндсэн хуулийг өөрчлөх үү, өөрчлөхгүй юу гэж. Би өөрчлөх нэн тэргүүний шаардлагатай байгаа гэж ойлгож байгаа. Өөрчлөх  нь битгий  хэл Монголын төрийг дампуурлаас аврах цорын ганц арга бол 1992 оны Үндсэн хуулийг өөрчилж байж гарна гэж бодож байгаа. 1992 онд бид энэрэнгүй төр байгуулна гэж зорилго тавьсан. Өнөөдөр Монголын төр харгис төр болсон. Бид хүмүүнлэг нийгэм байгуулна гэсэн. Одоо хүйтэн нийгэм болсон. Тогтвортой засаглалыг бий болгоно гэсэн. Одоо тогтворгүй засаглал бий болсон. Олон түмнээ боддог төртэй болно гэсэн. Одоо зөвхөн олигархуудад үйлчилдэг төр засаглалын хэлбэр бий болсон. Олонхоо баян болгоно гэсэн одоо цөөнх нь баян болоод олонх  нь ядуугийн туйл болсон. Тийм учраас нийгэмд суурь өөрчлөлт, гүн гүнзгий өөрчлөлт хэрэгтэй байгаа гэдгийг би хэлмээр байна. Ард нийтийн санал асуулгаар Үндсэн хуулийг өөрчлөх хувилбар байгаа, Улсын Их Хурал дөрөвний гурваараа өөрчлөх хувилбар бий. Миний хувьд ард нийтийн санал асуулгаар өөрчлөх цаг нь болсон гэж үзэж байгаа. Энэ илүү шударга талдаа иргэдээсээ асууж байгаад өөрчилнө гэдэг бол илүү эрүүл болно гэж ойлгож байгаа. Ер нь энэ Улсын Их Хуралд Үндсэн хуулийг өөрчлөөд зөвхөн намаа бодсон өөрчлөлт, өөрийгөө бодсон өөрчлөлт, бүлэглэлээ бодсон өөрчлөлт хийх юм бол Үндсэн хууль сайжрахгүй. Нийгмээ бид дампуурал, хямралаас аварч чадахгүй. 


Ер нь ний нуугүй хэлэхэд, түрүүн Уянга гишүүн хэллээ. Үндсэн хуулийн өөрчлөлт гэдэг хувьсгалын шинжтэй өөрчлөлт байдаг юм. 1990 оноос хойш 25 жил боллоо. Монголд тайван замаар хувьсгал хийх цаг нь болсон. Тайван замаар хувьсгал хийхийн тулд Батбаяр гишүүний өргөн барьсан 5, 10 заалтын хүрээнд хувьсгал болохгүй. Нийгмийг бид өөрчилж чадахгүй. Харин бүх намууд Үндсэн хуулийн төслөө өргөн бариад ажлын хэсэг дээрээ нэгтгээд Монголоо тайван замаар аваръя. Улс орноо хямралаас аваръя. 25 жилийн улс төрийн дампууралд цэг тавья нөхөд өө. Бид Ардын намыг эргэн хараасай гэж хүсэж байна. Ардын нам Монголоо аврахыг хүсэж байгаа бол Үндсэн хуулийн реформ руу орж ирээч. Бүгдээрээ хамтаръя. Энэ дотор Монголдоо хайртай хүн болгон байгаа бол Монголын төлөө Үндсэн хуулиа өөрчилье гэж хэлмээр байна. Түүнээс биш Батбаярын өргөн барьсан хуулийн төслийг сайн муу гэж хэлэлцэхээсээ илүү Батбаярын гаргасан саналыг бид дэмжих ёстой. Энэ саналыг бид аваад явах ёстой. Ингэж байж Монгол өөрчлөгдөнө шүү. Иргэд олон түмнээ би нэг юманд уриалъя. Монголоо үндсээр нь өөрчилье гэж байгаа бол Улсын Их Хурлын гишүүдэд, Монгол төрд харуулж өгөөч. Гудамждаа гарч ирээч, Үндсэн хуулийн өөрчлөлтийн төлөө жагсаал цуглаанаа хийгээч гэж би уриалмаар байна. Төрд байгаа дүлий дүнбэ оргисон нөхөд бол Монголыг аварч чадахгүй шүү. Аваръя гэвэл гудамжид жагсъя, Үндсэн хуулиа өөрчилье, эх орныхоо төлөө тэмцье гэж хэлмээр байна. 


Иргэд нь өөрсдийгөө шатаадаг болтлоо яваад байхад Үндсэн хуулийг өөрчлөхгүй гэж ярьж байгаа улс төрчид арай дэндүү хоцрогдсон байна. Үндсэн хуулийг өөрчлөх цаг нь болсон гэж би үзмээр байна. Хэлмээр байна. 


А.Бакей: -Нямжавын Батбаяр гишүүн.


Н.Батбаяр: -Ард нийтийн санал асуулгын тухай хуульд өөрчлөлт оруулах асуудлаар гишүүд саналаа хэлж байна л даа. Тэгээд би түрүүн хэлсэн, манай ажлын хэсэг Үндсэн хуульд нэмэлт, өөрчлөлт оруулах төслийг бэлтгэсэн. Тэгээд Үндсэн хуулийн төслийг батлах эрх нь Үндсэн хуулиараа өнөөгийн Улсын Их Хуралд байгаа боловч энэ 76 гишүүний, энэ төрийн нэр хүнд ямар байгаа билээ бодолцоод, дараа нь зөвхөн Их Хурал маань дангаараа шийдчих юм бол энэ нийгэм маань, түмэн олон минь яаж хүлээж авах билээ гэдэг асуудлыг харгалзаад үүнийг өнөөгийн нөхцөл байдалд Их Хурал дангаараа батлах нь нийгэмд эерэг үр дүн авчрахгүй нь. Тэгэхээр төр нь түмэн олонтойгоо нийлж баталъя гэсэн үндсэн дээр бүх нийтийн санал асуулга явуулъя. Бүх нийтийн хэлэлцүүлэг явуулъя. Бүх нийтийн хэлэлцүүлэг явуулаад түүнийхээ дүнг санал асуулгын дүнгээрээ илэрхийлье. Түүнийхээ дараа ард түмэн дэмжсэн байх юм бол дэмжсэн зүйл заалтуудыг нь нэг бүрчлэн Их Хурал дээр хэлэлцэж баталъя гэдэг төр нь түмэнтэйгээ хамтарч батлах тэр хувилбарыг санал оруулж ирсэн юм. Тэгээд санал асуулга явуулъя гэхээр өнөөдрийн мөрдөгдөж байгаа Санал асуулгын хууль болохгүй байгаа учраас болохгүй гэдэг нь юу вэ гэхээр би хардахаас өөр аргагүй байдалд ороод байна л даа. Өмнө нь сонгуулийн хуулиудад өөрчлөлт хийхдээ энэ хуульд өөрчлөлт хийнэ гэвэл ард түмнээс санал асуулга явуулахыг хаачихсан байдаг үүсгэчихсэн байгаа юм. Тэрийг нээх гэхээр эсэргүүцээд ирэхээр энэ чинь бусад хуулиудад өөрчлөлт хийхдээ зориуд энэ Санал асуулгын хуульд холбогдох өөрчлөлтийг нь хийгээгүй үлдээчихсэн юм биш биз дээ гэж хардах сэтгэл төрөхөд хүрч байна. Яахаараа ард түмнээс асуухаас айдаг Ардын нам бэ? Үндсэн хуульд биччихсэн байгаа. Монгол Улсад засгийн бүх эрх ард түмний мэдэлд гээд биччихсэн байж байгаа. Тэгвэл ард түмнээсээ эрхийг нь эдлүүлэх цаг нь өнгөрсөн 25 жилд тохиосонгүй. Тэр эрхийг нь анх удаагаа ард түмэндээ эдлүүлж гэж хэлж байна. Тэгэхдээ Үндсэн хуулийн асуудлаар гэж хэлж байна. Ямар өөрчлөлт хийх юм бэ, хэзээ хийх юм бэ, хэнээр хийлгэх юм бэ гэдгээ шийдээд өгөөч гэж хүсэлт тавьж байна. Тэгэхэд үгүй, ард түмнээр шийдүүлэхгүй, ард түмэн шийддэггүй юм, Ардын нам шийддэг юм. Бид 26-уулаа байгаа, бид нар кноп дарахгүй байхад та нар энэ хуулийг баталж чадахгүй, тийм учраас ард түмнээс асуудаггүй юм, Ардын намаас асуудаг юм гэсэн байдлаар хандаж байгаад харамсаж байна. 


Ардын намын нөхөд өө, эцсийн дүндээ буруу зөвийг ард түмэн дүгнэх ёстой. Тийм учраас ард түмэндээ үнэлгээ дүгнэлт өгөх эрх мэдлийг нь олгох шийдвэрийг нь бид 76 гаргах үүрэгтэй. Тэгэхгүй бол өнөөдөр ямар байдалд ороод байна вэ, дээдэх нь суудлаа олохгүй бол доодох нь гүйдлээ олохгүй гэдэг шиг үнэхээр Монголын төрд ямар ч байдал үүсэж болохоор юм үүсээд байна. Түрүүн Уянга гишүүн хэлсэн. Дээдэх нь хуучин шигээ захирч чадахаа болиод, доодох нь хуучин шигээ захирагдахыг хүсэхээ больчихсон байна. Төр нь түмэн олноо сонсохоо больчихсон, түмэн олон төрөө хүндлэхээ больчихсон тийм болоод төр, түмэн хоёрын чинь дунд түймэр гарахад бэлэн болоод байна. Тэгэхээр үүнийг заавал гашуун харамсалтай юманд хүргэж байж шийдэх ёстой юм уу, үгүй бол төрийн түшээд юм бол түмэн олонтойгоо хамтарч байгаад үүнийгээ гашуун байдалд хүргэхгүйгээр хамтран шийдэхийн тулд Үндсэн хуульдаа өөрчлөлт оруулъя. Тэрийгээ бүх ард түмэнтэйгээ хэлэлцүүлэг өрнүүлж, тэр бүгдийнхээ саналаар шийдье гэсэн үндсэн дээр Улсын Их Хурлын 76 гишүүний 48 гишүүн нь санал нэгдэж өргөн барьсан юм. Энэ дотор бүх намын төлөөлөл байгаа, Ардын намын төлөөлөл ч байгаа, Ардчилсан төлөөлөл ч байгаа, эвслийн төлөөлөл ч байгаа, ИЗНН-ын төлөөлөл ч байгаа, бие даагчдын төлөөлөл байгаа гэж. Харамсалтай нь гишүүд нь дэмжсээр байхад Ардын намын бүлэг удирдлага нь гишүүдээ буланд шахдаг зангаа хэзээ болих юм бэ? Та бүхэн маань Монгол ардын хувьсгалт нам нэртэй байсан. Хэдэн жилийн өмнө хувьсгал гэсэн үгээ гээсэн. Одоо та нар ард түмнээс асуухгүй гэж байна, Ардын нам гэдэг нэрээсээ ардын гэдэг үгээ хаях гэж байгаа юм уу гэж асуумаар өөрийн эрхгүй бодол төрж байна. Тэгэхээр хэдүүлээ бүгдээрээ хэлэлцвэл буруугүй, бүлээн усаар угаавал хиргүй гэгчээр түмэн олондоо гараад бүгдээрээ үгээ хэлцгээе. Хамтаараа бүгдээрээ зөвлөлдөцгөөе. Ухаанаа уралдуулцгаая. Эцсийн дүндээ бид нар монголчууд шүү дээ. Дэлхий дахин ямар байдалд орсон байгааг харж байгаа. Дэлхийд үндсэндээ дайн эхэлчихлээ. Тэнд тийм хэцүү хатуу юм болж байхад монголчууд бид хоорондоо хэрэлдээд чи, би гээд танай манай нам гээд сууж байх нь зохисгүй үйл явдал. Ард түмэн намаас залхаж, намаар талцаж ханалаа. Тэгвэл тэрийг чинь өөрчилье. Сум орон нутагтаа намгүйгээр шууд Засаг даргаа сонгодог болъё гэхэд Монголын хөдөө орон нутаг тэр чигээрээ хүсэж байгаа. Бүгдээрээ хотуудаа сэргээе, аймгийн төвүүдээ хот болгоё. Эрдэнэт, Дархан минь улсын чанартай хот болъё гэхийг тэр хүмүүс маань хүсэж байгаа. Үүнийг та нар мэдэж байгаа шүү дээ. Яагаад вэ гэхээр түрүүчийн удаа та нар бүгдээрээ гарын үсэг зурсан, одоо ч зурсан. Тэгсэн мөртлөө улс төрийн хонжоо хараад үүгээр Ардчилсан намтай ямар наймаа хийх вэ гэж харж байгаа чинь туйлын харалган бодлого байна. Ингэж болмооргүй байна. Тэгээд хэлэхдээ ажлын хэсгийнхнийг хоорондоо хагаралдуулах гэсэн юм шиг буруу зөрүү заалт оруулсан гэж бас худлаа ярьдгийг боль гэж хэлмээр байна. Тэгэхээр хэдүүлээ ингэе. Хэн нэгэн хүнийг буруутан болгоод тэр хүнийг шийтгэчих юм бол түүнтэй хариуцлага тооцох юм бол бүх юм сайхан болно гэсэн бол болмоор байна. Харамсалтай нь тэгж ирсэнгүй. Бид нар Засгийн газар бүх хүнээ огцруулсаар байгаад өнөөдрийг хүрсэн. Үнэн хэрэгтээ сахил хүртээд шал дордов гэж болсон. Тийм учраас өөрчлөлтөө.

А.Бакей: -Боллоо. Ингээд гишүүд хэлэлцэж байгаа асуудалтай холбогдуулж саналаа хэллээ. Ер нь яах аргагүй чухал асуудал учраас гишүүд ажил хэрэгч хандаж байна. Та бүхэндээ баярлалаа. Гишүүдийн саналыг харахад бол мэдээж Үндсэн хуульд өөрчлөлт оруулах зайлшгүй шаардлага байгаа гэдгийг бараг гишүүд бүгдээрээ шахуу зөвшөөрч байна. Дээр нь өөрчлөлт оруулахдаа гол нөхцөл нь зөвшилцөл ойлголцол байх ёстой гэдэг дээр санал нийлж байх шиг байна. Дээр  нь өнөөдрийн болохгүй бүтэхгүй байгаа бүх зүйл зөвхөн Үндсэн хуультай холбоотой биш, зарим асуудал хөгжлийн гол асуудал төрийн тогтолцооны зарим гол асуудлууд Үндсэн хуультай яах аргагүй холбоотой  гэдэгтээ санал нийлж байх шиг байна. Яах вэ, өөрчлөлт оруулах асуудал дээр цаг хугацааны хувьд яах вэ гэдэг дээр гишүүд харилцан адилгүй санал хэлж байна. Тэгэхдээ хамгийн гол асуудал бол ямар ч нөхцөлд бид Үндсэн хуулийн өөрчлөлт хийхдээ ойлголцол, зөвшилцөл бол хамгийн чухал шүү гишүүд минь. Үүн дээр Үндсэн хуулийн өөрчлөлт дээр нам, улс төрөөр талцаж хийх асуудал биш, тийм учраас дараа дараагийн хэлэлцүүлэг дээр манай гишүүд маань  намаараа талцаж бие бие рүүгээ дайрахгүйгээр эрүүл ухаанаар өөрчлөлтийг хийгээд явах боломж байгаа гэж үзэж байгаа юм. 

Ингээд санал хураалт явуулна. Санал хураалтын томьёоллыг та бүхэнд танилцуулъя. Ард нийтийн санал асуулга явуулах тухай хуульд өөрчлөлт оруулах тухай хуулийн төслийг чуулганы хуралдаанаар хэлэлцүүлэхийг дэмжье гэсэн томьёоллоор санал хураалт явуулна. Санал  хураалт эхлэх гэж байна. Гишүүд саналаа өгье. 

16-аас 9 зөвшөөрсөн, 56.2 хувиар энэ зөвшөөрч байна. Ингээд хэлэлцүүлгийг дэмжлээ. Санал хураалтын дүнг нэгдсэн чуулганд Гончигдорж гишүүн танилцуулах уу? Ингээд хэлэлцэх 6 асуудлын дөнгөж эхнийх дуусаж байна. 5 асуудал байгаа. Тийм учраас цаг завсарлаад 3 гээд хурлаа үргэлжлүүлье. Гишүүддээ баярлалаа. Энэ зааланд шүү. 


2 дахь асуудалдаа оръё. Ажлын хэсэг хаана байна вэ? Ажлын хэсгийг дуудаад байх. Сонгуулийн ерөнхий хорооны хүмүүс.


Хоёр. “Ард нийтийн санал асуулга явуулах тухай” Улсын Их Хурлын тогтоолын төсөл /Улсын Их Хурлын гишүүн Н.Батбаяр нарын 48 гишүүн 2015.11.06-ны өдөр өргөн мэдүүлсэн, хэлэлцэх эсэх/

Улсын Их Хурлын гишүүн Нямжавын Батбаяр нарын гишүүд өргөн мэдүүлсэн байгаа. Ингээд хууль санаачлагчийн илтгэлийг 48 гишүүн өргөн мэдүүлсэн. Хууль санаачлагчийн илтгэлийг Улсын Их Хурлын гишүүн Нямжавын Батбаяр танилцуулна. Батбаяр гишүүнийг урьж байна.


Н.Батбаяр: -Эрхэм гишүүдийн энэ өдрийн амгаланг айлтгая.


Улсын Их Хурлаас байгуулагдсан ажлын хэсэг Үндсэн хуульд оруулах нэмэлт, өөрчлөлтийн төслийг боловсруулсан. Түүнийгээ өргөн барьсан байгаа. Түүнтэйгээ уялдуулаад Үндсэн хуулийн өөрчлөлтийн асуудлыг зөвхөн Улсын Их Хурал дангаараа 76 гишүүн хэлэлцэх Үндсэн хуулиар олгогдсон бүрэн эрхтэй боловч өнөөгийн цаг нөхцөлд үүнийгээ зөвхөн төр маань дангаараа биш, түмэн олонтой хамтарч шийдэх нь илүү зөв болно гэж үзсэний үндсэн дээр энэ асуудлаар ард нийтийн санал асуулга авъя гэдэг дээр санал нэгдсэн. Түүний дагуу Улсын Их Хурлын нэр бүхий 48 гишүүн Үндсэн хуулийн төслийг өргөн барихын хамт мөн санал асуулга явуулах тухай Улсын Их Хурлын тогтоолын төслийг өргөн барьсныг та бүхэн хэлэлцэж байна. 


Тэгэхээр Монгол Улсын Үндсэн хуульд өөрчлөлт оруулах асуудлыг тусгасан байдаг. Түүнтэй холбогдуулан Үндсэн хуулийн хэдэн тодорхой заалтуудыг уншиж сонсгоё. Мөн Үндсэн хууль дээр байгаа болон бусад хуульд байгаа Санал асуулгын тухай хуулийн зохицуулалтуудыг зориуд хэлж өгөх нь зүйтэй болов уу гэж бодож байна.  Монгол Улсын Үндсэн хуулийн Жаран наймдугаар зүйлийн 2 дахь хэсэгт  Үндсэн хуульд нэмэлт, өөрчлөлт оруулах асуудлаар Улсын Их Хурлын гишүүдийн гуравны хоёроос доошгүй саналаар Ард нийтийн санал асуулга явуулж болно. Санал асуулгыг Үндсэн хуулийн Хорин тавдугаар зүйлийн 1 дэх хэсгийн 16-д заасан үндэслэлийн дагуу явуулна гэсэн байна. Хорин тавын нэг дэх хэсгийн 16-д ард нийтийн санал асуулга явуулах сонгуулийн эрх бүхий иргэдийн олонх нь оролцсон ард нийтийн санал асуулгыг хүчинтэйд тооцож олонхын санал авсан асуудлыг шийдвэрлэсэн гэж үзнэ гэж байгаа юм. 


Тэгвэл Ард нийтийн санал асуулгын тухай хуулийн 4 дүгээр зүйлийн 2 дахь хэсэгт Монгол Улсын Үндсэн хуульд нэмэлт, өөрчлөлт оруулах асуудлаар ард нийтийн санал асуулга явуулж болно гэсэн байгаа. Мөн хуулийн 12 дугаар зүйлийн 2 дахь хэсэгт санал асуулгаар шийдвэрлэх асуудлын агуулгыг илэрхийлсэн асуулт, түүнд өгөх эсрэг утга бүхий хоёр хариултын хувилбарыг Улсын Их Хурал хэлэлцэж батална. Асуулт хариултыг хоёрдмол утгагүй товч, тодорхой ойлгомжтой томьёолж өгнө гэсэн байгаа. Мөн хуулийн Арван гурвын 4 дүгээр хэсэгт санал асуулгыг Улсын Их Хурал, Ерөнхийлөгчийн сонгуультай хамтатган явуулна. Зайлшгүй шаардлагатай гэж Улсын Их Хурал үзвэл бусад үед санал асуулга явуулж болно гэсэн энэхүү өнөөдрийн мөрдөгдөж байгаа Монгол Улсын хууль эрх зүйн орчны хүрээнд бид нар энэ төслийг санаачлан боловсруулсан болно.


Мөн Монгол Улсын Үндсэн хуулийн амин сүнс болсон нэгэн заалт байдаг. Энэ бол Монгол Улсын Үндсэн хуулийн Гуравдугаар зүйлийн 1 дэх хэсэгт “Монгол Улсад засгийн бүх эрх ард түмний мэдэлд байна. Монголын ард түмэн төрийн үйл хэрэгт шууд оролцож, мөн сонгож байгуулсан төрийн эрх барих төлөөлөгчдийн байгууллагаараа уламжлан энэхүү эрхээ эдэлнэ” гэсэн байгаа. Тэгвэл энэ хууль эрх зүйн зохицуулалтын дагуу нийт монголчууд Үндсэн хуулийнхаа өөрчлөлтийг бүгдээрээ хамтдаа хийе гэсэн үүднээс энэ тогтоолын төслийг өргөн барьж байгаа юм. Тэгэхээр үүгээр бид юу шийдэх юм бэ гэж төр түвшин, түмэн олон амгалан байхыг хүсэж байна. Өнөөдөр манайд түрүүн бас зарим гишүүн ч хэллээ. Нийгмийн байдал маань нэлээн хурцадмал байдалтай боллоо. Дээдэх нь суудлаа олохгүй бол доодох нь гүйдлээ олохгүй гэдгийн үлгэр болоод байна гэж. Төр засаг маань төр шиг байж чадахгүй болоод байна, түмэн олноо сонсож чадахгүй болоод байна. Иргэд маань төрдөө итгэх итгэл буураад байна. Энэ байдлаас гарах ёстой. Үүнийг засах ёстой. Алдаа гаргасан бол үүнийгээ засаж байх ёстой. Тэр үүднээсээ цаашид энэ байдал улам даамжрах юм бол бусад оронд болж байгаа шиг хатуу юм уруу явж болзошгүй байгаа учраас өнгөрсөн борооны хойноос цув нөмрөгч болохгүйн тулд урьдчилан энэ байдлаас гарах арга зам бол Үндсэн хуулийн өөрчлөлт юм гэж үзсэн учраас тэр өөрчлөлтөө хийхдээ ард нийтээс санал асуулга хийх юм бол илүү үндэсний эв нэгдэлд хүрэх бололцоотой гэж үзсэн учраас энэ тогтоолын төслийг өргөн барьж байгаа юм. 


Өнөөдөр бид нар  хүнд итгэх нь битгий хэл өөртөө итгэх итгэл багасчихсан тийм цаг үе болж байна. Энэ юу болов. Тэгвэл бид нар хоорондынхоо итгэлцлийг нэмэгдүүлэх, монголчууд эвтэй байхдаа хүчтэй гэдэг тэр байр суурин дээр очих, төр нь түмэн олноо сонсдог, түмэн олон нь төрөө дээдэлдэг тэр өвгөдийнхөө тогтолцоог бий болгох, сэргээх зайлшгүй шаардлагатай байна. Тэгвэл үүнийгээ бүгдээрээ хамтдаа хийе гэсэн үүднээс өнөөдрийн тогтоолын төслийг өргөн барьж байгаа. Тэгээд би тогтоолын төслийг би та бүхэнд уншиж сонсгохыг хүсэж байна. 


Ард нийтийн санал асуулга явуулах тухай Улсын Их Хурлын тогтоолын төсөл


Монгол Улсын Үндсэн хуулийн Жаран наймдугаар зүйлийн 2 дахь хэсэг, Ард нийтийн санал асуулгын тухай хуулийн 4 дүгээр зүйлийн 2, 12 дугаар зүйлийн 2, 13 дугаар зүйлийн 4 дэх зүйлийг тус тус үндэслэн Монгол Улсын Их Хурлаас тогтоох нь:


1.Улсын Их Хурлын нэр бүхий гишүүдээс 2015 оны 11 дүгээр сарын 06-ны өдөр Улсын Их Хуралд өргөн мэдүүлсэн Монгол Улсын Үндсэн хуулийн нэмэлт, өөрчлөлтийн төслийн үзэл баримтлалыг дэмжиж Улсын Их Хурлаар хэлэлцэх нь зүйтэй эсэх талаар ард нийтийн санал асуулга явуулсугай. 


2.Ард нийтийн санал асуулгыг 2015 оны 11 дүгээр сарын 26-ны өдөр явуулахаар товлон зарласугай.


3.Ард нийтийн санал асуулгын асуулт хариултын томьёоллыг хавсралтаар баталсугай.


4.Монгол Улсын Үндсэн хуулийн нэмэлт, өөрчлөлтийн төслийн үзэл баримтлалыг нийт иргэдэд тайлбарлан таниулахыг Улсын Их Хурлын нийт гишүүд Засгийн газар /Сайханбилэг/-т даалгасугай.


5.Ард нийтийн санал асуулга явуулахад гарах зардлыг Засгийн газрын нөөц хөрөнгөөс гаргаж санхүүжүүлэхийг Засгийн газар /Сайханбилэг/-т зөвшөөрсүгэй. 


Энэхүү тогтоолыг батлагдсан өдрөөс нь дагаж мөрдсүгэй гэсэн ийм тогтоолын төслийг өргөн барьж байгаа юм. Хэлэлцэн шийдвэрлэж өгөхийг хүсье. Анхаарал тавьсанд баярлалаа. 

А.Бакей: -Баярлалаа. Хэлэлцэж байгаа асуудалтай холбогдуулан Байнгын хорооны хуралдаанд оролцож байгаа ажлын хэсгийн бүрэлдэхүүнийг танилцуулъя. Сонгуулийн ерөнхий хорооны дарга Содномцэрэн, Сонгуулийн ерөнхий хорооны Ажлын албаны дарга Баяндүүрэн нар оролцож байгаа юм. Ингээд төсөлтэй холбогдуулан асуух асуулттай гишүүд нэрээ өгье. Өөр асуулт байхгүй юм байна. Болчихсон уу? Уянга гишүүнээр асуулт тасаллаа. Баасанхүү гишүүн асуулт асууя.


О.Баасанхүү: -Хүүхдээс та аавдаа хайртай юу, ээждээ хайртай гэж асуудаг шиг ард түмнээсээ Үндсэн хуулийг өөрчлөх үү, өөрчлөхгүй юу гэж асуугаад байх шиг байна. Тэгэхээр миний хувьд нэг гайхаад байгаа зүйл нь өөрчлөх үү, өөрчлөхгүй юу гэх юм бол бүгдээрээ өөрчилье гэх байх. Харин юуг өөрчлөх вэ, яаж өөрчлөх вэ гэх юм бол олон зүйл хэлж ярих байх л даа. Тэгэхээр би юу гэж асуух вэ гэхээр ард нийтийн санал асуулга дээр Үндсэн хуулийн энэ заалтыг өөрчлөхийг зөвшөөрч байна уу, энэ заалтыг өөрчлөхийг зөвшөөрөхгүй байна уу гэж асууж болоогүй юм уу? Эсвэл ерөөсөө ерөнхий утгаараа бид Үндсэн хуульд гар хүрч болох уу, болохгүй юу гэж асуух гээд байна уу? Үндсэн хуульд гар хүрч болох уу, болохгүй юу гэвэл мэдээж дархлагдсан хууль биш учраас зөв гар хүрээрэй гэж ард түмэн хэлэх байх л даа. Сайн гар хүрээрэй, зөв гар хүрээрэй, болгоомжтой гар хүрээрэй гэж. Тэгэхээр иймэрхүү ерөнхий асуултаар эрхийн мандат авчихлаа гэж бодох нь зөв үү? Зүгээр ерөнхий асуудлаар. Яагаад вэ гэхээр ард түмэндээ уулзахаар өөр юм яриад байна л даа. Ялангуяа төслийг аваад үзэхээр хот тосгоны гэхийг дэмжиж байна, Ерөнхийлөгчийн хувьд асуудалтай байна, Их Хурлын гишүүдийн тоог нэмэх нь утгагүй байна ч гэдэг юм уу, бүхэлд нь дэмжихгүй биш. Заримыг нь дэмжээд байгаа. Заримыг нь дэмжихгүй байгаа. Заримыг нь дэмжиж байгааг яаж илэрхийлэх юм бэ? Заримыг нь дэмжихгүй байгаагаа яаж илэрхийлэх юм бэ? Нэг ёсондоо аль нэг талдаа яс суу гэх юм уу? Эсвэл би жишээ нь гарын үсэг зурсан. Би тодорхой хэлсэн. Дархан, Эрдэнэт гээд газруудыг Хот тосгоны эрх зүйн байдлын тухай хуулийг хэрэгжүүлэх бололцоо гээд зөвхөн тэр заалт дээр би гарын үсэг зурж байгаа шүү гэж хэлээд зурсан. Түүнээс бүхэлдээ зураагүй гэж хэлээд гарын үсгээ өгсөн. Тэгэхдээ энэ нь санал асуулга дээрээ тодорхой тавих болов уу гэж бодоод минийх ямар ч байсан дэмжигдэх юм байна, Ерөнхийлөгч, Улсын Их Хурлын гишүүд нь дэмжигдэхгүй юм байна гэсэн чинь одоо энэ төслөөр арай өөр юм яваад байх юм. Ард түмнээ та ухаантай юу, ухаангүй юу гэж асуусантай адилхан сонсогдоод байна л даа. Хоёрхон асуултад хариулна гээд. Тэгээд нэгэнт тав зургаан тэрбум гаргаж байгаа юм чинь утга, өгүүлбэр, найруулгыг нь жаахан өргөтгөөд ард түмэндээ арай ойлгомжтой болгоод магадгүй үүнийг хэлэлцүүлэг хийх бололцоо олгоод ингээд эцэст нь шийдвэл ямар бол. Би тэгж бодоод байна. Бусад жишгээр ямар байдаг юм бэ, тэр жишгийг нь хэлж өгөөч. Ийм асуулт байна баярлалаа.

А.Бакей: -Батбаяр гишүүн хариулъя.


Н.Батбаяр: -Баасанхүү гишүүний асуултад хариулъя. Тэгэхээр ийм л дээ, энэ Санал асуулгын тухай хууль бол 1995 онд батлагдсан хууль 20 жил өнгөрч байгаа боловч хэрэглэгдээгүй хууль. Тийм учраас энд тодорхой хэмжээний өөрчлөлт  оруулах шаардлага гарсан үедээ түрүүчийн Санал асуулгын хуулиа өөрчлөхийг дэмжсэн байж байгаа. Одоогийн мөрдөгдөж байгаа энэ хууль дээр аливаа ард нийтийн санал асуулга явуулж болно. Гэхдээ 2-оос илүүгүй асуултаар явуул гэсэн заалттай байгаа. Тэр хүрээндээ бид нар Үндсэн хуулийн асуудлыг нэг асуудал болгож оруулъя гэсэн байдлаар өргөн барьсан байгаа. Та хэлж байна шүү дээ, хүмүүс чинь зарим нь дэмжээд, зарим  нь дэмжээгүй яаж санал өгөх вэ гэж. Тэгэхээр ингэж хэлэх гэж байгаа юм л даа. Үндсэндээ одоо бид нар санал асуулгын хууль маань шинэчлэгдээд санал асуулгын тогтоол батлаад гарсны дараагаар Улсын Их Хурлын гишүүд маань завсарлаад энэ тогтоолын дагуу бүгдээрээ тойрог тойрогтоо очиж ажиллана. Тэр ажлыг Улсын Их Хурал, манай Засгийн газар зохион байгуулах үүрэгтэй. Тэр тогтоолын төслийг би сая уншиж өгсөн. Тэгээд ард түмэнтэй уулзалт хийгээд тэр дээрээ одоогийнхоо хуулийн төслийн үзэл баримтлал, хуулийн төслөө дэлгэрэнгүй танилцуулна. Бид нар яг сонгууль хийж байгаа юм шиг болно шүү дээ. Сонгуулиар сонгуулийн сурталчилгаа хийгээд очдог шиг адилхан. Тэгж очоод ард түмэндээ ийм төсөл өргөн барьсан байж байгаа. Та бүхэн үүнийг юу гэж үзэж байна вэ? Алийг нь дэмжиж байна, алийг нь дэмжихгүй байна вэ гэдэг санааг нь сонсоно. Тэгээд үзэхээр би түрүүн  хэлж байсан Улсын Их Хурлын гишүүдийн сонгууль хууль явахдаа өдөртөө 3-аас доошгүй уулзалт хийдэг, тэгвэл 14 хоногийн дотор нэг хүн 30-40 уулзалт хийх нь. 30-40 уулзалт хийх үедээ ард иргэдийнхээ санал бодлыг энэ төслийг сумын Засаг даргыг ард түмнээс шууд сонгохыг намгүйгээр сонгохыг дэмжиж байгаа юм байна. Аймгийн төвүүдийг хотын статустай болгохыг дэмжиж байгаа юм байна. Улаанбаатар хотын хороог хөдөөгийн багтай харьцуулдаг зүйлийг өөрчилж, Улаанбаатар хотынхоо асуудлыг өөр хэлбэрээр өргөн утгаар нь авч үзэх ёстой гэдэг саналыг дэмжиж байгаа юм байна. Харин Их Хурлын гишүүдийн тоо, хугацааг нэмэгдүүлэх гэж байгааг дэмжихгүй байгаа юм байна гэх мэтээр дүгнэлтээ гаргаж ирээд тэгээд ард түмэн маань ерөнхийд нь Их Хурлыг та нар минь гол санаа нь болсон байна. Та нартаа бид нар итгэж байна. 

Энэ Үндсэн хуулиа өөрчилж байж, хэрүүлээ зогсоож байж, дуугарвал дуу нэг, дугтарвал хүч нэг байх бололцоо бүрдэх гэж байгаа учраас төр түмэн хор хамтрах цаг болсон. Аль алинд нь итгэл өгье гэсэн байдлаар хандаад олон нийт дэмжээд өгвөл энэ хуульд өөрчлөлт хийгээд өөрчлөлт хийхдээ хуулийн зүйл, заалт нэг бүрээр санал хураагдана. Тэр дээр зөвхөн нийт гишүүдийн дөрөвний гурав буюу 57 хүний дэмжлэг авч байж энэ хууль маань батлагдана. Энэ бол маш өндөр босго. Тэгж байгаа тохиолдол жишээ нь, аль нэг нам эсвэл нь дэмжихгүй гэж хэлдэг юм байна. Тухайлбал, Ардын нам дэмжихгүй байгаа гэх юм бол энд нэг ч зүйл заалт дэмжигдэж хууль болохгүй. Тэгэхээр энэ чинь юу гэсэн үг цэвэр үндэсний зөвшилцөлд хүрсэн асуудлууд дэмжигдэнэ гэсэн үг. Бусад нь дэмжигдэхгүй гэдэг ийм асуудлыг гаргаж ирж байгаа юм. Энэ утгаараа Монгол Улсад тал тал тийшээ харчихсан байгаа хүмүүсээ бүгдийг нь нэг зүгт харах харилцан итгэлцэх, ингээд хамтдаа урагшаа явах энэ бололцоог бүрдүүлж өгье гэсэн байдлаар асуудалд хандсан байгаа гэж үзэж байгаа юм. Гишүүдийн хувьд нэг юм хэлье л дээ. Өнөөдөр 76 гишүүн гэдэг маань нийгэмдээ 76 том толгойтой дарга гэж харагдаад байгаа юм. Тэгээд энэ чинь дарга биш, ард түмний төлөөлөгч байх ёстой. Тэгвэл төлөөлөгч байх ёстой учраас тэр эрх үүрэгт нь холбогдсон өөрчлөлтүүдийг хийж өгч байгаа юм. Төлөөлөгч байх юм бол ард түмний дуу хоолой болж, ард түмний санал хүсэл бодлоор кнопоо дарж, хуулиа гаргаж байх ёстой болохоос биш, зөвхөн би юу гэж бодож байна вэ гэдгийг өөрчилье гэж байгаа юм. Тийм учраас 76 дарга байгаа бол энэ 76 нь ард түмний зарц болох ёстой. Төлөөлөгч болох ёстой гэсэн энэ утгаа санааг хийж байгаа юм шүү гэдгийг зориуд хэлэх.

А.Бакей: -Баасанхүү гишүүн тодруулъя 1 минут.


О.Баасанхүү: -Баярлалаа. Ямар ч байсан тойрог руу явах боллоо гэсэн тэгээд ямар мөнгөөр явах юм бэ? Бид чинь дотоод томилолтын зардлаа хасаад хаячихсан, нөгөө тодотголоороо ямар ч ийш тийшээ явах мөнгөгүй болчихсон. Тэгээд он гараад төсөв рүүгээ орох байх. Тэгээд он гараад төсвөө хэлэлцэх юм уу? Ямар ч байсан мөнгө байхгүй шүү дээ. Эсвэл нам санхүүжүүлэх юм уу? Тэр санхүүжүүлэх мөнгө байхгүй шүү дээ. Тэгэхээр юугаараа явж очиж бид нар сурталчилгаа хийх гээд байна вэ? Хөлөөрөө явна л даа, хөдөө Дорнод, Увс руу чинь хэцүү шүү. 7 хоногийн дотор бид нар нисэх гэсээр байтал, машинаар явах гэсээр байтал нөгөө 14 хоног чинь дуусна. Ийм үлгэр шиг юм байж болохгүй баймаар байна л даа. Тэгээд зардлыг нь яаж төсөвлөсөн бэ? Энэ 5 тэрбумаасаа аваад явах юм уу? 5 тэрбум гээд яриад байгаа биз дээ. Тэр мөнгөнөөс авах гээд байна уу? Тэгвэл сонирхолтой юм, сонгуулийн өмнө өөрсдийгөө сурталчилъя гэж явъя даа гэж. Их Хурлын үндсэн.

А.Бакей: -Батбаяр гишүүн хариулъя.


Н.Батбаяр: -Тэгэхээр ийм л дээ. Болгоё гэсэн хүн аргаа олдог, болгохгүй гэсэн хүн шалтгаан олдог гэж үгтэй. Монголын төрийн түшээд өнөөдөр төрийн түшээд шиг байж түмэн олныхоо төлөө ажиллах цаг болсон. Гэтэл сонгуульд явах болохоороо өөрийгөө нэр дэвшүүлээд, өөрийгөө сонгуулах болохоор мөнгөө олоод явдаг. Төрийн хууль тогтоомжийг түмэн олондоо мөнгө байхгүй гэж гэдийж сууна гэдэг бол төрийн түшээ хүнд байж болзошгүй үйл явдал. Гэхдээ үүн дээр мэдээж төрийн ажил болсон хойно юм чинь энэ санал асуулгыг явуулахад шаардлагатай зардлыг Засгийн газрын нөөц хөрөнгөнөөс гарган зарцуулахыг зөвшөөрсүгэй гэсэн Их Хурлын тогтоол дотор заалт байгаа гэдгийг бас анхаарч хараарай. Нэг талдаа ингэж хэлж байна. Аливаа юманд бид нар зарцуулах ёстой юмандаа зарцуулах ёстой. Зарцуулах ёсгүй юмандаа зарцуулах ёсгүй. Монголын төр, түмний нэгдлийн төлөө, Монголын төр түвшин, түмэн олон амгалан байхын төлөө бид нар байгаа юмаа зориулах ёстой. 

А.Бакей: -Одоо мөрдөж байгаа Ард нийтийн санал асуулгын тухай хуулийн 10 дугаар зүйл дээр зардалтай холбоотой зохицуулалт байгаа юм байна л даа. Санал асуулга зохион байгуулж явуулахдаа холбогдсон доор дурдсан зардлыг улсын төсвөөс санхүүжүүлнэ гэсэн байна. 

1.Санал асуулгын хуудас, санал авалтын дүн, мэдээний маягт хэвлэх, сонгуулийн хороодын тэмдэг хийлгэх зардал. 

2.Сонгуулийн ерөнхий хороо нутаг дэвсгэрийн болон хэсгийн хороодын бичиг хэрэг шуудан холбоо, унаа, албан томилолтын зардал. 

3.Санал асуулгатай холбогдсон таниулга мэдээлэл хийх зардал.

4.Улсын Их Хурлаас тогтоосон бусад зардал гээд. Тэгээд хоёрдугаарт улсын төсвөөс санхүүжүүлэх зардлын хэмжээг Улсын Их Хурал батална гэсэн ийм зохицуулалт байгаа юм байна лээ шүү. Миеэгомбын Энхболд гишүүн асууя. 

М.Энхболд: -Би Байнгын хорооны даргаас нэг зүйл тодруулах гэсэн юм. Энэ оны 4 дүгээр сарын 05-ны өдөр 6-аас 7 сарын өмнө нь л дөө. Их Хурлын 26 гишүүн санаачлаад Улсын Их Хурлын сонгуулийн тогтолцоо ер нь ямар байвал зүйтэй юм бэ? Одоогийнх шиг ийм холимог байвал зүгээр юм уу, мажоритар байвал зүгээр юм уу, пропорциональ байвал зүгээр юм уу гэдгийг ард түмнээсээ асууя. Ард түмэн төр засгийн эрхийг барьдаг гээд байдаг боловч үнэн хэрэг дээрээ энд байдаг 76 хүн дараагийн сонгуульд өөрсдийгөө бодсон ийм хууль гаргаад байх юм. Ер нь ард түмнээсээ асуугаад тодорхой болгоод тэрийг нь мөрдөөд явъя гээд ард нийтийн санал асуулгын тогтоолын төсөл санаачлаад Их Хуралд өргөн барьсан юм л даа. Тэгээд 6, 7 сар болж байгаа юм. Тэр талаар хааяа нэг асуухаар зардал байхгүй гэж хэлдэг юм. Тэгээд ер нь хэлэлцэх шаардлага байхгүй гэж хэлдэг юм. Батбаяр нарын 48 гишүүний санаачилсан энэ хууль бол энэ сарын 5, 6-ны өдөр байхаа гарын үсэг зураад Их Хурлын даргад өргөн баригдсан л даа. Тэгээд энэ манай Төрийн байгуулалтын байнгын хороо, Их Хурлын удирдлага 76 гишүүнээ ялгаж салгаж үзээд байгаа юм уу, яагаад байгаа юм бэ? Ямар хүнийх нь 6, 7 сар хаягддаг, ямар  хүнийх нь 7-10 хоногийн дараа шууд хэлэлцүүлэгт ороод явдаг юм бэ? Адилхан ард түмнээсээ асууя гэсэн юм. Ард нам ард түмнээсээ асууя гэдэг юмнаас нэг их айгаад зугтаагаад байгаа юм байхгүй л дээ. Батбаяр гишүүн бол би ард түмэндээ хайртай, би асуух гээд байгаа, Ардын нам асуухгүй байгаа. Удахгүй намынхаа нэрээс ардын гэдэг үгээ авч хая гээд ингээд байгаа юм. Намынхаа нэрээс ямар үгээ авах, ямар үгээ авахгүйгээ Батбаяраар ч заалгадаг юм биш. 

Тэгэхээр Их Хурлын удирдлага яагаад асуудалд хоёр янзаар хандаж байгаа юм бэ? Үүнийг манай Байнгын хорооны дарга тайлбарлаж өгөөч. Олон түмэнд зөв байдлыг нь хэлж өгөөч. Эсвэл ерөөсөө цөөнх болсон явдал бол та нарын хохь, та нар ер нь дуугарах хэрэггүй гээд ингэж үзэж байгаа юм уу та нар. Үүн дээр хариу авмаар санагдаж байна. 

А.Бакей: -Бараг түрүүчийн эхний асуудлыг хэлэлцэх үедээ зарим гишүүн надаас асуусан л даа. Хариулт өгсөн. Тэр хариултаа би дахиж давтаж хэлье. Өнгөрсөн хаврын чуулганы хугацаанд нэр бүхий гишүүд сонгуулийн тогтолцооны талаар санал асуулга явуулах ард нийтийн тогтоолын төсөл өргөн мэдүүлсэн. Тэгээд тэрийг тухайн үедээ хэлэлцэж амжихгүй байсаар байтал хаврын чуулган дууссан. Тэгээд ээлжит бус чуулган янз бүрийн асуудлаар хуралдсан. Тэр хоорондоо  засаг төрийн асуудал яригдсан. Ингэсээр байгаад тэр асуудал хэлэлцэх завдалгүй явж байтал дараагийн сонгуулийн хууль бүх Улсын Их Хуралд байгаа суудал бүхий гурван нам, эвслийн бүлэг тус тусдаа хуулийн төсөл өргөн мэдүүлсэн байгаа. Тэгээд төсөл санаачлагчид үүнийг заавал хэлэлцэж өгөөч гэж даргын дэргэдэх зөвлөлийн хурал дээр хэлээгүй учраас энэ ингээд явж байгаа. Түүнээс биш энэ бол ялгаварлаж хандаж байгаа асуудал байхгүй. 

Хэлэлцэж болно шүү дээ. Ингээд Уянга гишүүн. Асуулт асууж дууслаа. Одоо саналтай гишүүд, үг хэлэх гишүүд байвал нэрээ өгье. Болсон уу? Дашдорж гишүүнээр тасаллаа. Баасанхүү гишүүн саналаа хэлнэ. 

О.Баасанхүү: -Баярлалаа. Би ерөнхийдөө ард нийтийн санал асуулгыг асуухыг нь дэмжиж байна. Гэхдээ асуух гэж байгаа утгыг нь ойлгохгүй байна, тэрийг нь дэмжихгүй байна. Өөрөөр хэлбэл, ард түмэн yes, no гэж ярьдаг шиг тийм, үгүй гэдгээ хэл. Бусад нь бид нарын эрх гэж хандаж байгаа нь ард түмнийг доромжилсонтой адил гэж би үзэж байгаа. Хоёрдугаарт, энэ асуудлыг оруулж ирж байгаа нь Засгийн газрыг аврах гэсэн Ардчилсан намын бодлого гэж би харж байгаа юм. Нөгөө гэмт үйл явдал хийчихсэн, ард түмэн энэ Засгийн газрыг аль болох хурдан зайлуулаад өгөөч гээд хэлчихсэн байгаа. Дээрээс нь Засгийн газрын Хэрэг эрхлэх газрын дарга Баярцогт гэдэг хүнийг хурдан огцруулаач гээд ярьсан байгаа. Тэгээд нөгөө үнэнд гүйцэгдэж байгаа учраас ингээд он гартал нь барьж байгаад он гарахаар нь ард түмэн мартчихна. Тэгээд мартахаар нь бид нар ингээд сонгууль руугаа оръё гэсэн байдлаар хандаад байна л даа. Иймэрхүү байдлаар ингэж  хуулийн аргаар үлдэх хэрэггүй. Яг ний нуугүй хэлэхэд, Баярцогт сайд хурдан огцрох хэрэгтэй. Таны төлөө хүн шатчихлаа шүү дээ. Мэдэгдэл дээр нь тодорхой байгаа шүү дээ. Баярцогтыг огцруул гэж хэлээд шатсан шүү дээ. Засгийн газар бараг уучлалт гуйгаад зардлыг нь төлөөд явж байна, хамгийн хурдан мэдэгдлийг нь зөвшөөрөх, мэдэгдлийг нь шийдчих хэрэгтэй шүү дээ. Мэдэгдэл дээрээ байгаа огцор гэснийг нь би огцорлоо гэж хэлээд тэр хүний шатаж барьсныг нь болиулах хэрэгтэй шүү дээ. Сэтгэлийг нь засаж өгөх хэрэгтэй. Дээрээс нь хуучин бараг иймэрхүү асуудал асуувал Сайханбилэгийн асуудал Оюу толгой, Тавантолгойгоо дэмжих үү, үгүй юу гээд дэмжлээ дэмжээгүй гээд хүүхдүүдээр мессеж өгөөд тэгвэл арай зардал багатай юм биш үү? Хайран 5 тэрбум төгрөг. Үүний оронд сонгуулийн жил болж байгаа, Сонгуулийн ерөнхий хороогоо дэмжээд ард түмний зөв сонголт хийхэд нь туслаад Сонгуулийн хуулиа шинэчилбэл шинэчлээд өөрчлөөд явмаар байдаг. Бидэнд ийм цаг ч байхгүй, боломж ч байхгүй, шаардлага ч байхгүй. 

Яах вэ, дотор байгаа заалтууд нь бас чихэр үзүүлж байгаатай адилхан аятайхан заалтууд харагдаад байгаа ч гэсэн энэ удаагийн парламент боломжгүй. Энэ удаагийн парламент Үндсэн хуульд хүрэх бололцоогүй. Ард түмэн тэгээд за гээд хэлэхээр бид нар яах юм бэ, нэгэнт ард түмэн за гэсэн юм чинь 9, 10 сар хүртэл Их Хурлаа хойшлуулж байгаад Үндсэн хуулиа ярья гэх юм уу? Сонгуулиа хойшлуулж байгаад ярья гэх юм уу? АСЕМ-ын хурал дээр үүдэн дээр тулчихсан байдаг. Бидэнд хийх юм их байна шүү дээ. Хүн болгон бид нарыг хараад байж байхад бид нараас Үндсэн хуулиа өөрчлөх үү, өөрчлөхгүй юу гэдгээр асууя гээд явах юм бол энэ бүтэхгүй л дээ. Тэгэхээр би маш олон ухаантай хүмүүсийг зурагтаар харж байгаа, ухаантай гишүүдээ ч харж байгаа, Үндсэн хуулийг яг л хийхгүй бол болохоо байлаа, тогтолцооны хямрал гээд байдаг. Гэхдээ өнөөдөр дэндүү хугацаа нь ойртчихлоо л доо, оройтчихсон байна л даа. Ингээд сарын дараа он дуусна. Тэгэхээр юу болох вэ? Тэгээд шинэ жил болно, цагаан сар болно, тэгээд сонгууль болно. Энэ хооронд нь бид нар засгаа аварч үлдье гэвэл шууд хэл л дээ. Тэгэх юм бол 5 тэрбумыг үрэхгүйгээр бас янз бүрийн байдлаар засгийг чинь хамгаалъя л даа. Монголын ард түмэнд тэр 5 тэрбум төгрөг чинь хэрэгтэй шүү дээ. Ийм л саналтай байна. Би бол дэмжмээргүй байна. 

А.Бакей: -Уянга гишүүн.

Г.Уянга: -Манай гишүүд яриад байгаа юм. Одоо бид нар улс төрийн намууд энэ дотор хоорондоо зөвшилцөхгүйгээр энэ асуудал цаашаа явахгүй гэж. Үнэхээр тийм л дээ. Гэхдээ өнөөдөр яг тулгамдаж байгаа асуудал бол улс төрийн намуудын зөвшилцөл мөн үү, нэг талаар мөн байх. Гэхдээ энэ улс төрийн нам парламент төр өөрөө иргэдтэйгээ зөвшилцөх том нийгмийн зөвшилцлийн асуудал бид нарын тулгамдсан асуудлын нэг болоод байгаа гэж бодож байгаа юм. Үүнийг хагалахын тулд энэ хуулийг оруулж ирж байгаа. Ямар ч байсан энэ асуудал Улсын Их Хурлаас орж ирж, парламентын болон нийгмийн хэлэлцүүлэг болоосой гэсэн үүднээс би гарын үсэг зурсан. Ард нийтийн санал асуулга явуулах тэр асуулгын төсөлтэй 100 хувь санал нэгдэхгүй байгаа л даа. Яг энэ асуулгад зааснаар төр, түмнийг нэгтгэх асуудал энэ биш болоод байгаа юм. Жишээ нь, төслийн үзэл баримтлалыг дэмжиж Улсын Их Хурлаар хэлэлцэх нь зүйтэй гэдэг асуулга яваад байгаа юм. Дэмжвэл үүнийг л дэмж, дэмжихгүй бол Үндсэн хуульд нэмэлт, өөрчлөлт оруулах бололцоогүй шүү гэдэг агуулга энэ асуулгад яваад байгаа учраас яг энэ байдлаар асуулгыг явуулах бололцоогүй. Тэгэхдээ энэ асуулгын томьёоллыг Улсын Их Хурал өөрөө тодорхойлох тийм эрх энэ хуулиар бүрэн олгогдсон байгаа учраас бид үүн дээр засвар хийж болно гэж бодож байгаа юм л даа. Гол нь бид нар суурь асуудлаа л асуух ёстой гэж бодож байгаа юм. Шийдэх чадахгүй байгаа. Энд маргаан үүсгээд байгаа ийм асуудлаа асуух ёстой. Нэг шалтгаан байна. Нэг хэсэг нь систем болохгүй байгаа юм, энд хэн ч байсан ялгаагүй бурхан ирээд ч энэ систем дээр ажиллаж чадахгүй гээд байгаа юм. Нөгөө  хэсэг нь үгүй шүү дээ, Үндсэн хууль бололцоогүй шавхаагүй байна, зөв систем байна, хүмүүс нь болохгүй байгаа юм гээд байгаа юм. Тэгэхээр энэ хоёрыг чинь тодорхой болгох хуулиар олгогдсон хоёр асуултыг бид нар асууж болж байгаа юм л даа. Ямар ч маргаангүйгээр үүнийг шийдэхийг тулд үнэхээр жинхэнэ ард түмнээсээ асуух гээд байгаа юм бол бид нар хэрвээ одоо ард нийтийн санал асуулга явууллаа гэж үзвэл нэн даруй сонгуулиас өмнө тэгвэл хоёр асуулт асууж болж байгаа юм. Үндсэн хуульд нэмэлт, өөрчлөлт оруулахыг дэмжиж байна уу, үгүй юу? Маш ойлгомжтой. Хэн ч хариулчихна. Хэрвээ энэ өөрчлөлт оруулахыг дэмжиж байгаа бол энэ Улсын Их Хурал Үндсэн хуульд нэмэлт, өөрчлөлт оруулахыг дэмжиж байна уу гэж асуулт болж байгаа юм. Энэ бол ерөөсөө бид нарын маргаад байгаа бүх асуудлыг хагалах ийм асуудал болж чадна гэж бодож байна. Хэрвээ өөрөөр биш бол үүнийг Улсын Их Хурлын сонгуультай зэрэгцэж хамтарч явуулж болно. Ер нь бол явж явж Үндсэн хуульд өөрчлөлт оруулах уу, энэ хагалаад байгаа миний санал болгож байгаа энэ хоёр асуудал бид нарын гол маргааныг хагалах болов уу гэж бодоод байгаа юм л даа. Эсвэл бид нар Ард нийтийн санал асуулгын тогтоолын төсөл дээрээ ярилцаад асуулга асуух, ерөөсөө бид нар энэ Их Хуралд Монголын түмэн итгэл үзүүлж байна уу, үгүй юу гэдэг асуудлыг асууж хагалуулж асууж болох юм. Түүний дараа үнэхээр ард нийтийн итгэлийг хүлээсэн Их Хурал, төр засаг байгуулагдах юм бол тэр нь хуулийнхаа дагуу асуудлаа шийдээд явах бололцоо хуулиар бүрдэх юм. Би бол энэ төсөл дээр гарын үсэг зурсан нь ерөөсөө асуудал өөрөө хэлэлцүүлэгт орж ирээсэй. Нийгмийн хэлэлцүүлэг өрнүүлээсэй. Энэ дундаас бид нар өөрсдийгөө таньж мэдэж, асуудлынхаа агуулга руу гишүүд ороосой гэж бодсондоо гарын үсэг зурсан юм. Яг энэ томьёололтой 100 хувь санал нэгдэхгүй байгаа. Томьёоллыг батлах эрх нь Улсын Их Хуралд байгаа учраас бид нар үүн дээр илүү нухацтай ярилцаж болно. Миний хувьд ийм байдлаар томьёоллоо оруулах саналтайгаар энэ асуудлыг хэлэлцэхийг нь дэмжиж байгаа юм. 

А.Бакей: -Нямаагийн Энхболд гишүүн.

Н.Энхболд: -Баярлалаа. Түрүүчийн асуудлыг хэлэлцэх үеэр би бас саналуудаа, байр сууриа илэрхийлсэн. Одоо өргөн мэдүүлсэн хүмүүс дотроос жишээ нь, сая Баасанхүү гишүүн тэр дотор байгаа ийм зүйлүүдтэй би санал нэгдэхгүй гэдгээ хэлж байна. Түрүүн бас манайхаас гарын үсэг зурсан хүмүүс бид нар ярьсан. Гарын үсэг зуруулсан юм дээрээ огт ярилцаагүй юмнуудаа нэмээд оруулчихсан байна лээ гэж ийм байдлаар Их Хуралд асуудал оруулж нэгдүгээрт болохгүй. Хоёрдугаарт, Батбаяр гишүүн хариулт өгөхгүй, хоёр өөр юмыг хооронд нь хольж хутгаад яриад байх юм. Тэгээд хүмүүсийг ялангуяа хэлэлцүүлгийг үзэж байгаа гадна байгаа хүмүүсийг басаад байгаа юм уу, тэнэг гэж бодоод байгаа юм уу, өөрөө үүн дээр Ард нийтийн санал асуулга явуулах тухай тогтоол, хуулийн төсөл оруулж ирсэн мөртлөө бид нар хэлэлцүүлэг явуулах гэж байгаа юм. Очоод хэлэлцүүлнэ, ярина. Тэр дотор байгаагаас нь ард түмэн дэмжээгүйг нь авахгүй, дэмжсэнийг нь авна гээд худлаа яриад байх юм. Яагаад худлаа ярьж байна вэ гэхээр Батбаяр гишүүн ээ, таны өргөн мэдүүлсэн тогтоолын төсөл дотор чинь гишүүдийн боловсруулсан төслийг дэмжиж байна уу, үгүй юу гэдэг ганц хоёрхон үг байгаа. Тэр дотор нь нэг нэгээр  нь хэлэлцээд явах тухай асуудал огт байхгүй. Тэгэхээр үүнийгээ өөрөөр хэлбэл, би түрүүн  хэлсэн битүү шуудайн дотор сая бас Баасанхүү гишүүн хэлж байна. Гаднаа их гоё цаастай чихэр харуулж байгаад хуурах гэж байна гэж. Би бас тэгж бодоод байгаа юм. Битүү уутанд юм хийгээ холоос харуулж байгаад үүнийг ерөнхийд нь дэмжиж байна уу гээд дэмжиж байна гэхээр нь доторх хүмүүсийн хүлээж авахгүй, дэмжихгүй байгаа юмнуудыг явуулах гэж байгаа арга гэж харж байна. 

Яагаад тэгж харж байна вэ гэдэг хоёр дахь шалтгаан юу вэ гэхээр та ингээд байх юм. Одоо бид нар ингэж явуулаад тэгээд дараа нь 57 гишүүн баталж байж энэ чинь юм болно. Түүнээс нааш айх хэрэггүй дөрөвний гурав гээд. Энэ бас худлаа. Яагаад вэ гэхээр бүх нийтийн санал асуулга явуулаад 50-аас дээш хувь нь дэмжчихвэл тэр өөрөө автоматаар хууль болох заалттай хуулийн. Таныг дэмжиж байна, үгүй гэдгийг, дэмжиж байна гээд хэлчихлээ. Тэр дотор 99 гишүүн байгаа, 5 жилийн хугацаа гээд бүх юм байж байгаа. Салгаж хэлэлцэх тухай асуудал байхгүй учраас би яриад байна шүү дээ. Тэгээд 50+1 нь дэмжчихлээ гэж бодоход нөгөө Их Хурлын 57 гишүүн бүх гишүүний дөрөвний гурав нь хэлэлцдэг энэ заалт чинь хэрэггүй болно. Үүнийг мэдэхгүй гэж бодоод тойруулах гээд худлаа яриад байгаа байхгүй юу даа. Тэгэхээр ийм хоёр том юмыг тойруулж худлаа ярьж болохгүй. Олон нийтэд үнэн зөв мэдээлэл өгөх хэрэгтэй. 

Тойргоор яваад хэлэлцүүлэг явуулах, тойргоор явах санал асуулга явуулах хоёр шал өөр. Санал асуулга гэдэг чинь өөрөө яг сонгууль болж байгаа юм шиг тухайн асуудлаар санал хураагаад тоолоод гарч ирсэн дүнгээ ярьдаг болохоос хэлэлцүүлэг явуулаад ерөнхийдөө заримыг нь дэмжиж байгаа юм байна, заримыг нь дэмжихгүй байгаа юм байна гэдэг тухай асуудал огт биш. Маш субъективный дүн гарна. Өөрийгөө дэмжүүлье гэж бодож байгаа хүн ирээд ерөнхийдөө дэмжиж байсан шүү гэж ярина. Дэмжүүлэхгүй гэж бодож байгаа хүн ирээд ерөнхийдөө дэмжээгүй шүү гэж ярина. Тэгээд энд будилаан үүсгэнэ. Яг хуулийнхаа заалтын дагуу явуулъя гэвэл таны тайлбарууд худлаа сонсогдоод байна. Худлаа сонсогдохоор нэг л юм цаана нь явуулах гээд 57 хүнийг тойроод 39 хүнээр батлуулчих санаатай асуулга гэдгийг хэлэлцүүлэг гэж хэлээд хүмүүсийг толгойг нь эргүүлчих санаатай ийм л юм харагдаад байгаа юм. Би яг оруулж ирсэн материал дээр чинь тулгуурлаж ярьж байна шүү дээ. Санал асуулга явуулах тухай тогтоол. Түүнээс хэлэлцүүлэг явуулах тухай тогтоол биш. Таны ярьж байгаа тэр очоод тойрог дээрээ хүмүүстэй уулзах тухай асуудал энд огт байхгүй. Нэгэнт Санал асуулга явуулах тухай тогтоол батлагдвал тэр санал асуулга явуулдаг хуулийнхаа дагуу явагдаад тэр журмаараа дүн нь гараад, тэр журмаараа дүн нь баталгаажаад, өөрөөр хэлбэл, 39 хүн үүнийг батлаад түрээд явах ийм боломжийг бүрдүүлэх гэж байна. Энэ юмнуудаа хэдүүлээ яримаар юм л даа. Тэгээд би аль нэгэн түрээд үүнийг гаргачихна гэж бодохгүй байна. Эрхбиш Үндсэн хуульд нэмэлт, өөрчлөлт оруулах тухай асуудал ярьж байгаа учраас үүн дээр улс төрийн намууд, Их Хурлын гишүүд бүгдээрээ санал нэгтэй байж тодорхой асуудлууд дээр үүнийг больё, үүгээр нь яг асуулга явуулъя, зөв томьёолъё гэж байж цаашаа явах байх гэж найдаад байх юм. Гэхдээ 2012 оноос энэ Их Хурал дээр шийдвэр гаргаж байсан бүх процессыг харахаар нөгөө хар нь давамгайлаад 57-оор батлахыг 39 рүү чихэж байгаа юм байна, дотор нь байгаа олон зүйлийг задлахгүйгээр бөөнөөр нь асуугаад болно гэсэн шүү дээ гээд явах гэж байгаа юм байна. Ийм жишээ байна. Мессежээр санал аваад тэрийгээ үндэс болгоод том гэрээнүүд гараад явчихсан.

А.Бакей: -Баярцогт гишүүн. 

С.Баярцогт: -Би бол энэ тогтоолын төслийг санаачилсан гишүүдийн нэг байгаа. Тэгээд хэлэлцүүлэг хийгээд явж байгаа явцыг харахад ойлголтын зөрүү асар хол байна. Үндсэн хуульд нэмэлт, өөрчлөлт оруулах асуудлыг зохицуулсан зохицуулалт Үндсэн хуулийн өөрийнх нь 68 дугаар зүйлийн 2-оор байгаа. Энэ бол Үндсэн хуульд өөрчлөлт оруулах асуудлаар санал асуулга явуулж болно гэсэн заалт байгаа. Дараагийнх нь Үндсэн хуульд нэмэлт, өөрчлөлт оруулах тухай хуулийн төслийн 17 дугаар зүйлээр ард нийтийн санал асуулгаар Үндсэн хуульд өөрчлөлт оруулах гээд би тэгээд туршлагатай гишүүн процессуудыг нь ойлгоогүй байхыг бодоход бид нарт маш их хэмжээний зөвшилцөл хэрэгтэй юм байна гэж бодож байгаа юм. Яагаад вэ гэхээр Монгол Улсын Үндсэн хуульд нэмэлт, өөрчлөлт оруулах тухай хуулийн 17-ийн дагуу санал асуулгаар Үндсэн хуульд өөрчлөлт оруулах гэж байгаа бол Улсын Их Хурал эхлээд нэг, хоёрдугаар хэлэлцүүлгээ хийж дуусаад төслөө батлаад тэр төслийнхөө дагуу санал асуулгаа явуулж байгаа юм. Тэгэх юм бол санал асуулгад оролцсон олонх нь дэмжсэн нөхцөлд тэр хууль автоматаар батлагдана. Энэ бол Үндсэн хуульд нэмэлт, өөрчлөлт оруулах тухай журмын тухай хуулийн 17-оор байгаа. 68 дугаар зүйл бол Үндсэн хуулийн 68.2 бол Үндсэн хуульд нэмэлт, өөрчлөлт оруулах асуудлаар Улсын Их Хурлын гишүүдийн гуравны хоёрын доошгүйн саналаар ард нийтийн санал асуулга явуулж болно гээд хар дээр цагаанаар заачихсан байгаа юм. Энэ асуудлаар санал асуулга явуулна. Хоёр өөр юмыг холиод байгаа юм. Үндсэн хуульд өөрчлөлт оруулах тухай асуудлаар санал асуулга асуух, Үндсэн хуульд ард нийтийн санал асуулгаар Үндсэн хуульд нэмэлт, өөрчлөлт хийх хоёр техникийн хувьд шал хоёр өөр юм. Тэгэхээр энэ процессын дараа үгүй, тийм юм байхгүй. Энэ бол харин 76 гишүүн бодитой байдал дээрээ олонхгүй, 23 улс төрийн бүртгүүлсэн намаас 5 намын төлөөлөлтэй, бие даагчтай, аль нь ч олонх биш. Харин консенсус хийх бололцоотой энэ боломж бол 51-ийн корумыг ч ашиглая, 57-ийн корумыг ч ашиглая. Ард нийтийнхээ дунд санал асуулга явуулж хэлэлцүүлгийг нь хийгээд ерөнхий үр дүнгээр нь энэ зүйлээ хэлэлцээд явъя гэдэг ийм л зүйл явж байгаа юм. Энэ санал асуулгын Энхболд гишүүн ээ, Үндсэн хуулийн 6 дугаар бүлгийн 68.2 дээр Үндсэн хуульд нэмэлт, өөрчлөлт оруулах асуудлаар Улсын Их Хурлын гишүүдийн гуравны хоёрын доошгүйн саналаар ард нийтийн санал асуулга явуулж болно гэсэн заалттай байгаа юм. Шууд заалттай. Дээрээс нь би одоо ямар асуудал тавих гээд байгаа юм бэ гэхээр Байнгын хороонд даргад хэлэх гээд байгаа нь манай дэгийн хуулиар Ард нийтийн санал асуулгыг хэлэлцэхийг хоёр Байнгын хороогоор хэлэлцэх юм. Төрийн байгуулалтын байнгын хороо, Хууль зүйн байнгын хороо хоёр. Тэгээд энэ дэгийн хуулиа харахаар ийм зүйл байна. Хэлэлцэх эсэх тухай ойлголт байхгүй байна. Нэг хоёрдугаар хэлэлцүүлгийн тухай ойлголт байхгүй байна. Тэгэхээр оруулж ирж байгаа асуудлыг шууд хэлэлцэх эсэхийг нь хийгээд нэг, хоёрдугаар хэлэлцүүлгийг бараг бүтнээр нь хийгээд шууд Улсын Их Хуралд өргөх ийм асуудал болоод байгаа юм. Тэгэхээр би одоо юу тодруулах гээд байгаа юм бэ гэхээр энэ хэлэлцүүлгийн явцад хүмүүс зарчмын зөрүүтэй санал гаргавал бид нар яаж тэмдэглэж нэмж оруулах юм бэ? 3 процесс зэрэг явах гээд байгаа юм. Би гишүүдийг юунд анхаараач гэж хэлэх гэж байна вэ гэхээр дэгийн тухай хуулийн 5 дугаар бүлэгт бусад асуудал хэлэлцэх журмаар 27 дугаар зүйлээр ард нийтийн санал асуулга явуулах саналыг хэлэлцэх гэдэг ийм асуудал байгаа юм. Тэгээд энэ асуудлыг хэлэлцэхийг өмнө бид нар улс төрийн намын бүлгүүд дээрээ энэ зүйлээ яриад, эргэж орж ирж хэлэлцэж байж явахгүй бол гурван хэлэлцүүлэг нэг доор явдаг ийм прецендент болоод байгаа юм. Хэлэлцэх эсэх, нэгдүгээр  хэлэлцүүлэг, хоёрдугаар хэлэлцүүлэг. Тэгээд шууд Их Хурал руу оруулах болоод байгаа юм. Дээрээс нь Төрийн байгуулалтын байнгын хороо, Хууль зүйн байнгын хорооны хоёр санал зөрөлдвөл алийг барих юм бэ гэдэг нь бас байхгүй байгаад байгаа юм. Дээрээс нь одоо бид нар энэ тогтоолыг санаачилж оруулж ирэхдээ 11 дүгээр сарын 26-нд санал асуулга явуулъя гэсэн. Гэтэл энэ маань өөрөө бид нарын үдээс өмнө хэлэлцээд олонхоороо хэлэлцэх нь зүйтэй гэсэн байгаа Ард нийтийн санал асуулгын тухай хуультай шууд уялдаад байгаа юм. Тийм учраас би ямар горимын санал гаргах гээд байна вэ гэхээр тогтоолын хэлэлцүүлгээ түр зуур хойшлуулъя. Тэгээд тогтоолынхоо хэлэлцүүлгийг Хууль зүйн байнгын хороо, Төрийн байгуулалтын байнгын хороо хоёроор дахиж хэлэлцүүлэхийн өмнө намын бүлэг дээрээ ярилцаад энэ гурван асуудлаа ойлгоё, Үндсэн хуулийн 68.2 дугаар зүйлийг юу гэж ойлгох юм бэ? Үндсэн хуульд нэмэлт, өөрчлөлт оруулах журмын тухай хуулийн 17-г яаж ойлгох юм бэ? Дэгийн тухай хуулийн 5 бүлгийн 20 дугаар зүйлийг яаж ойлгох юм бэ гэдэг энэ процедураа бүгдээрээ бүлгүүд дээрээ ойлголцоод нэг.

А.Бакей: -Горимын санал. Юу ч гэсэн гишүүдийг эхлээд сонсъё. Гончигдорж гишүүн.

Р.Гончигдорж: -Баярлалаа. Бид нар үүн дээр нэгдмэл ойлголтод хүрвэл зүгээр юм гэж бодогдоод байх юм. Бие биетэйгээ хэтэрхий зөрүү мэтгэлцээд юугаа хийх вэ. Хоёр зүйл байгаа. Нэгдүгээрт, ард нийтийн санал асуулга. Томьёолол нь бол Үндсэн хуульд нэмэлт, өөрчлөлтийн төслийн үзэл баримтлалыг дэмжиж Их Хурлаар хэлэлцэх нь зүйтэй гэсэн дээр дэмжинэ, дэмжихгүй байна гэсэн ийм санал байх юм. Энэ Үндсэн хуулийн нэмэлт, өөрчлөлт гишүүдийн санаачилсан дотор үзэл баримтлалын чиглэлтэй гурван үзэл баримтлалын тухай байгаа. Нутгийн өөрөө удирдах ёс түүнтэй холбоотой институцийг нь байгуулах журам, нөгөө нэг нь Засгийн газрын бие даасан байдлыг илүү болгож, түүний тогтвортой байдлыг хангаж, Улсын Их Хурлаас хараат байдал, Улсын Их Хурлын нэг гишүүнээс хамааралтай нөхцөл байдлуудыг нь арилгаж жинхэнэ гүйцэтгэх эрх мэдлийн бие даасан байдлыг хангаж, Улсын Их Хурал нь өөрөө Засгийн газрын үйл ажиллагаа руу хутгалдаж ороод байдаггүй. Хууль хэрхэн хэрэгжүүлж байгаа тал дээр нь хяналтаа тавьдаг үндсэн чиг үүргээрээ бол харилцан хяналтын тэнцвэржүүлэлтээ хангадаг байх ийм л тухай асуудал. Яг үүнтэй холбогдуулаад гүйцэтгэх эрх мэдэл, хууль тогтоох эрх мэдлийн аль алинд нь тодорхой эрх мэдлээр оролцож байгаа Ерөнхийлөгчийн эрх мэдлүүдийг салган хуваарилах тухай асуудал. Засгийн газарт чиглэл өгдөг тухай асуудал, хууль санаачлах эрхийн тухай асуудал гэх мэт. Дараагаар нь хуулиар бусад бүрэн эрхийг олгож болно гэсэн тэр уутаар олгогдож байгаа олон зүйлүүд үүнийг бид нар жинхэнэ гүйцэтгэх, хууль тогтоох эрх мэдэл, төрийн тэргүүний эрх мэдэл гэсэн ийм гурван зааг дээр нь ялгах зайлшгүй шаардлагатай байна гэсэн. Өөрөөр хэлбэл, эрх мэдлийн хуваарилалт, харилцан тэнцвэржүүлэлт, харилцан тэнцвэржүүлэлт гэдэг дотор харилцан бие даасан байдлыг нь хангах, хараат бус байдлуудыг нь хангах гэсэн энэ агуулга. 

Гуравдугаарт, бидний олон жил яриад байгаа Хот тосгоны эрх зүйн байдлыг хуулиар тогтооно гэж Үндсэн хуульд заачихсан. Гэхдээ энэ маань одоо хүртэл ажиллаж чадахгүй байгаа. Тэгвэл яаж хот тосгоны засаг захиргааныхаа нэгжийн эрх зүйн байдалтай уялдуулах замаар гээд цаашаа хотжилтын хөгжлийг мөн нутаг дэвсгэрийн хөгжилтэйгөө холбох вэ гэдэг асуудал дээр үндсэндээ энэ гурав шүү дээ. Ийм л үзэл баримтлалыг дэвшүүлж тавьж байгаа юм. Энэ үзэл баримтлалуудыг дэмжээд тэгээд үүнийг Их Хурлаар хэлэлцэх нь зүйтэй гэдэг асуудлыг та дэмжиж байна уу гэсэн ийм л асуулт. Их тодорхой асуулт. Үүн дээр олон кейс ярихгүй. Техникийн хувьд энэ санал асуулгын ажил яаж зохион байгуулагдах юм бэ гэж, энэ санал асуулгын үр дүн хоёр дахь үр дүн. Нэг үр нь санал асуулгаар санал хураалт явуулаад ямар үр дүн гарав энэ нь нэг үр дүн нь. Хоёр дахь үр дүн бол үүний явцад нийт ард түмнээрээ өргөн хэлэлцүүлэг энэ гишүүдийн санаачилсан Үндсэн хуулийн төсөл дээр явагдана. Үүнийг заавал ард нийтийн хэлэлцүүлэг явуулсугай гэж тогтоол гаргаад, ард нийтийн санал асуулга явуул гэж хоёр давхар товчтой хийж болно л доо. Тэгэхдээ де факто юу, энэ бол ард нийтийн хэлэлцүүлгийг шууд өөрөө зайлшгүй өөрийнхөө шаардлага болгож бий болгож байгаа юм. Энэ ард нийтийн санал асуулгыг Улсын Их Хурлын гишүүд, төрийн захиргааны байгууллага албан тушаалтнууд, өөрөө өөрийнхөө нутаг дэвсгэр дээр болон өөрөө өөрийн тойрог, Монгол Улсын нийт хэмжээнд зохион байгуулж, үүн дээр олон түмний үзэл баримтлалын, энд орж байгаа заалтуудын талаар ер нь Үндсэн хуульд өөрчлөлт оруулах өөрийнх нь саналын талаар олон саналууд ирнэ гэдэгт итгэлтэй байна. 1990 онд одоогийнх шиг тийм боломж бага байлаа social ертөнцийн боломж. Өнөөдөр үүгээр маш олон хэлбэрээр саналуудыг нэгтгэх, ангилах, цуглуулах, ерөнхий хувийн жинг нь тогтоох ийм боломжууд дүүрэн байна. Энэ санал асуулга дэмжигдээд дэмжиж байна гээд Улсын Их Хурал хэлэлцэхэд маш чухал олон түмний санаа бодлын цуглуулга болно. Батбаяр гишүүний хэлээд байгаа бол үүн дээр хэлээд байгаа шүү дээ. Үүн дээр үндэслээд энд ийм зүйлүүдийг нь дэмжихгүй байгаа юм байна олонх нь, ийм зүйл дээр ийм агуулгаар нь шүүмжлэлтэй байгаа юм байна, үүнийг нь гарцаагүй зөв зүйтэй гэж. Бас энд орж ирээгүй зарим зүйлүүдийг анхаарч, өглөө Батзандан гишүүн хэлж байсан шүү дээ. Үндсэн хуулийн эдийн засаг. Энэ бол Засгийн газрыг Үндсэн хуулиараа хамгаалагдсан бие даасан бодлогоо тодорхойлох эрхийн нэг чухал зүйл нь гэх мэт ийм зүйлүүд гарна гэдэгт би эргэлзэхгүй байна. Энэ бол бидний хийх ёстой ажлын үүрэг мөн. Ер нь ийм зүйлийг ард нийтийн санал асуулгыг явуулж байсангүй. Гишүүд олноороо хэлж байгаа. Ерөөсөө тэр эрх мэдэл ард түмэнд хадгалагдана гээд түүнийгээ төлөөлсөн байгууллагаараа болон шууд оролцох замаар хэрэгжүүлнэ гэдгээ шууд оролцох замын нэг нь энэ. 

А.Бакей: -Батчимэг гишүүн.

М.Батчимэг: -Одоо бидний дунд яваад байгаа мэтгэлцээн, маргааны гол асуудлыг ажиглаад байхаар бид ер нь Улсын Их Хуралд суудалтай намын бүлгүүд, улс төрчид хоорондоо яг Үндсэн хуульд яг ямар асуудлаар өөрчлөлт оруулах вэ гэдэг дээрээ өргөн хүрээтэй зөвшилцөж чадаагүй ороод ирснээс болоод Үндсэн хуульд өөрчлөлт энэ Их Хурал хийх юм уу, үгүй юу гэдэг асуудал шийдэгдээгүй байхад санал асуулга явуулъя, хугацаа тогтъё, агуулга тохиръё гэж ярьж байгаа нь маргаан дагуулаад байна л даа. 

Тэгэхээр бид буцаад Үндсэн хуульд ямар хэмжээнд ямар агуулгаар өөрчлөлт оруулах юм бэ гэдэг асуудал уруугаа буцаж очиж үүнийгээ ярилцаж, зөвшилцөлд хүрч байж энэ асуудал цаашаа явах юм байна. Тэгэхгүй бол Монгол ардын намын бүлэг одоо дэмжихгүй гэдэг байр суурь илэрхийлээд суугаад байгаа цагт бол урагшаа явахгүй гэдэг нь харагдаж байна л даа. Тийм учраас өглөө үдээс өмнөх хуралдаан дээр ярьж байсан. Одоо бид нар намын бүлгүүд нь зөвшилцөл хийгээч, яриач. Санал нийлэхгүй олон асуудлаар өөрчлөлт хийх гэж заавал зүтгэлгүйгээр зайлшгүй санал нэгдэж байгаа дараагийн 4 жил Монгол Улсад дэвшил авчрах, ялангуяа Засгийн газартай холбоотой асуудал дээрээ голлож зөвшилцлөө хийх ийм алхам хийгээч гэдгийг уриалсан. Тэгээд ерөнхийдөө цаг хугацааны боломж, одоогийн байгаа хуулийн орчныг харахад ийм зүйл харагдаад байгаа шүү дээ. Үндсэн хуульд өөрчлөлт оруулах тухай журмын тухай хууль одоо хүчин төгөлдөр үйлчилж байгаа хууль. Үүн дээр чинь сая Баярцогт гишүүн хэлсэн. 17 дугаар зүйл бол тодорхой ард нийтийн санал асуулгаар нэмэлт, өөрчлөлт оруулбал яах юм бэ гэдгийг тодорхой заачихсан байгаа. Ард нийтийн санал асуулга асууж байж нэмэлт, өөрчлөлт оруулна гэвэл Их Хурал дээр нэг, хоёрдугаар хэлэлцүүлгээ хийгээд тэгээд хийсэн хэлэлцүүлгийнхээ дагуу яг санал хураалт яваад гэж байгаа шүү дээ. Хоёрдугаар хэлэлцүүлгээр зүйл заалт бүрээр санал хураалтаа явуулаад тэгээд санал хураалт явуулсны дагуу дэмжих үү, үгүй юу гэдэг нэг л асуулт бараг асуухаар Үндсэн хуульд оруулах журмын тухай өөрчлөлтийн тухай хууль тийм л байгаа. 

Одоо ингээд харахаар хэрвээ Их Хурал дээр энэ хэлэлцүүлгээ хийе гэдэг зөвшилцлийг хийгээд тэгээд энэ асуудлаа хумиад ярих юм бол гурван долоо хоногийн хугацаанд Их Хурал дээр ийм ойлголцол явахад Их Хуралтай зэрэгцээд нийгмийн хэлэлцүүлэг яваад цаана нь үлдэж байгаа хоёр долоо хоногийн хугацаанд гишүүд тойргоороо явж иргэддээ асуудлаа танилцуулаад ингээд хугацаа тавиад үзэхэд 45 хоногийн хугацаа зарцуулаад нэлээн ажил хийж болмоор харагдаж байгаа юм. Энэ болгоны дараа журмын тухай хуулийн чинь санаа бол нэгэнт нэг, хоёрдугаар хэлэлцүүлэг яваад хураасан зүйл, заалт болгоноороо зөвшөөрч байна уу, үгүй юу гэдэг иргэдээс санал авах юм бол тэгээд тэр санал асуулгын дүнгээр үндсэндээ Үндсэн хуулийн үзэл санаа батлагдаж байгаа юм иргэдийн саналын дагуу гэсэн үг. Тэгэхээр хугацаа байхгүй гэж хэлэхэд би бас учир дутагдалтай санагдаад байгаа юм. Бид нарт 45, 50 хоногийн хугацаанд хангалттай энэ ажлыг зохион байгуулаад 1 сарын эхээр, аравдаас өмнө Үндсэн хуульд өөрчлөлт оруулах боломж байна, 6 дугаар сарын аравдаас хойш сонгууль явна гэж үзвэл. Тэгэхээр ийм байдлаар зөвшилцөл дутуу, ойлголцол дутуу явчихсан энэ процедураа эргэж хараач гэж би ийм л санал хэлэх гэж байна. Журмын тухай хуулиа мөрдөөд эхлээд Их Хурал дээрээ хэлэлцүүлгээ яваад санал хураалт гарчихсан төслөө ард нийтээрээ хэлэлцүүлж, дэмжих дэмжлэгийг нь аваад тэгээд өөрчлөлт оруулах ажлаа хийгээч гэж. 

А.Бакей: -Сундуйн Батбол гишүүн.

Су.Батболд: -Би бол нэлээн дээр үеэс Үндсэн хуулийн нэмэлт, өөрчлөлт оруулах асуудлыг байнга ярьж ирсэн гишүүдийн нэг. Монгол Улсын түүхэнд Үндсэндээ хуульдаа 25-32 жилийн хугацаатай нэмэлт, өөрчлөлт оруулж шинэ Үндсэн хууль баталж ирсэн түүхтэй. Тэр 25 жилийн улс төрийн амьдрал, ялангуяа шинэ тогтолцоонд шилжээд явж байгаа энэ улс төрийн амьдрал бол өөрөө маш олон болох, болохгүй зүйлүүдийг ил гаргаж, нийгмийн амьдралын тохироо нь болж байна уу, үгүй юу гэдгийг ил гаргадаг ийм л хугацаа юм байна л даа. Тийм учраас одоо бид нарын энэ хугацаа болсон юм шиг байгаа юм. Би үүн дээр цаг хугацааны хувьд бид нар үнэхээр алдчихсан байна гэж бодож байгаа юм. Яагаад вэ гэхээр өнгөрсөн 7 дугаар сарын 15 гээд чуулган завсарлахдаа бид нар ард түмнээр хэлэлцүүлэх асуудлыг зохион байгуулсан байсан бол өнөөдөр ийм байдалд хүрэхгүй байсан. Тэр үед Ардчилсан нам өөрөө  засгийн эрх барьж байгаа нам байж, хэрвээ үнэхээр Үндсэн хуулийн өөрчлөлтийн төлөө байсан юм бол тэр үед улс төрийн шал дэмий акц гаргаж Засгийн газрын асуудлыг шийдэж, Засгийн газрын үйл ажиллагаа, намуудыг хөөх үйл ажиллагаа явуулж байхын оронд Үндсэн хуулийн хэлэлцүүлгийг орон даяар нэг сарын хугацаанд явуулаад 9 дүгээр сарын 15-нд ээлжит бус чуулган зарлаад тэгээд Үндсэн хуулийн хэлэлцүүлэг явуулсан саналуудыг нь аваад, дараа нь улс төрийн намуудын зөвшилцөл явуулаад 10 дугаар сарын 01-нд намрын чуулган эхлэхэд энэ хуулийнхаа асуудлыг хэлэлцээд явсан бол бид нар үр дүнд хүрчих байсан. Тэгэхээр Ардчилсан нам өөрөө өнөөдөр шахаад сууж байх ёстой биш, хэрэв ингэж сэтгэж байсан бол бид тийм байдлаар явсан бол болох байсан юм. Би үүнийг Монгол ардын нам засгаас эрхээс гарсандаа  шаралхаж гомдоод хэлж байгаа үг биш. Гэхдээ бид нарын өнөөдөр явуулж байгаа улс төрийн нүүр царай, улс төрийн бодлогын байж байгаа байдал энэ л байгаа юм. Тэртээ тэргүй бид нар 10 дугаар сарын нэгэн ч бай, 12 дугаар сарын 31 ч бай энэ засгаас чинь гарах л байсан. Та нар хөөсөн хөөгөөгүй. Тийм учраас хэтэрхий гэнэн алхам хийсэн байна. Одоо бол би Үндсэн хуулийн өөрчлөлтийг явж байх ёстой, ярилцаж байх ёстой зүйл гэж боддог юм. Эд нар 12 дугаар сарын 31 гээд өөрсдөө хаяад гарч байсан шүү дээ. 

Бид нар ч гэсэн тийм алхам хийж л таарна шүү дээ. Нуугаад байх юу байсан юм бэ тэрийг. Үндсэн хуулийн хэлэлцүүлэг явж байх ёстой. Энэ хэлэлцүүлэг яагаад явж байх ёстой юм бэ, нийгэм дэх улс төрийн амьдрал өрнөж байгаа, парламент үйл ажиллагаа явуулж байгаагийн хувьд Үндсэн хуульд нэмэлт, өөрчлөлт оруулах асуудал бол хийгдэж байх ёстой гэж үзэж байгаа юм. Тэр утгаараа энэ яригдаж байгаа явдал нь зөв зүйтэй алхам. Тэгэхдээ үүн дээр улс төрийн намуудын зөвшилцөх хэрэгтэй. Зөвшилцлөөр баталдаг хэд хэдэн хууль байдаг. Түүний хамгийн чухал нь мэдээж Үндсэн хууль байгаа. Хоёр дахь нь сонгуулийн хууль. Үүнийг ямар нэгэн байдлаар нэг талд нь хүч нэмж хүч түрэмгийлж батлах боломжгүй. Өнөөдөр 11 дүгээр сарын 17. одоо өчигдөр уржигдар орсон цас бол хөдөө орон нутагт энэ зун угаасаа зун болоогүй учраас зарим нутагт гамшгийн хэмжээнд хүрэхээр болчихсон байна шүү. Батбаяр гишүүн ээ. Юун санал хураалт явуулах байтугай цаана чинь мал идэшгүй болох хэмжээнд явчихсан байна. Бид нар хөдөө очиж хүмүүсийг цуглуулж Үндсэн хуулийг магтаж дуулна, жигтэйхэн гоё болгочихно гэж ярихад чинь жаахан хүндрэлтэй болчихсон байна шүү. Би сая хөдөөгөөс өнөөдөржин утсаар ярихад манай Төв аймгийн урд талын сумдаар маш их  хэмжээний цас орчихсон байна. Ийм нөхцөлд ийм юм ярих боломж байна уу? Би цаг хугацааны хувьд хоцорсон байна гэж үзэж гэж байгаа юм.  Тэгээд өнөөдрийн зөвшилцөл явагдаагүй, манай намаас гаргаж байгаа байр суурь ийм байгаа нөхцөлд урагшаа ахлахад тун хэцүү л байна даа. Энэ асуудлыг хурдан өнөөдрийн хуралдаанаараа шийдээд нэг талд нь гаргаад, чуулганы хуралдаанаар оруулаад хурдан шийдэх хэрэгтэй. Тэгэхгүй бол өөх ч биш, булчирхай ч биш ийм байдлаар удаах хэрэггүй байх гэж бодож байна. Тийм учраас нэг талд нь гаргах хэрэгтэй. Цаг хугацааны хувьд бид нар ард түмнийг шахаад та нар одоо хэл гээд. 


Хоёрдугаарт, яг энэ төсөлтэй холбогдуулаад хэлэх юм бол энэ бол Үндсэн хуульд өөрчлөлт оруулах асуудлаар маш Санал асуулгын хууль дээр ч, Үндсэн хууль дээр ч байж байгаа. Асуудал гэдэг нь өөрөө тийм үгүй юу гэдэг зүйл биш шүү дээ. Асуудал гэдэг бол яг ингэж өөрчлөлт оруулах уу, тийм тэгж л хууль зүйн үүднээс нь харж байгаа юм. Тэгж тодорхой асуухгүй бол зүгээр өөрчлөлт оруулах уу, үгүй юу гэдэг асуудал бол Үндсэн хуулийн 1 дэх хэсгийн 16-д заасны дагуу биш, 8 дугаар зүйлийн 2 дахь хэсэгт зааснаар өөрчлөлт оруулах асуудлаар гэж байгаа юм. Өөрчлөлт оруулах. 


А.Бакей: -Батбаяр гишүүн.

Н.Батбаяр: -Үнэхээр монголчуудын хувьд хоорондоо эвийг хичээх цаг болоод байгаа учраас Үндсэн хуулийн өөрчлөлтийн асуудлыг ярьж байгаа юм. Хүн хэлээрэй, мал хөлөөрөө байтал бид нар чинь хоорондоо ойлголцож чадахаа болиод байна шүү дээ. Бие биеэ хардаад гүтгээд доромжлоод л энэ зүйлээс бид салах цаг болсон. Тэр утгаараа бид нар шийдэхийн тулд бүх ард түмний нийт эв нэгдлийн баталгаа болсон үйл ажиллагааг зохион байгуулъя. Энэ утгаараа өнөөдрийн монголчууд энэ байдлаараа цаашид хэдэн жил явах нь битгий хэл, хэдэн сар явахад хэцүү болоод байгаа шүү дээ. Тэгэхээр энэ байдлаас гарахын тулд төр нь санаачилгатай ажиллая, төр нь түмэн олноо сонсъё гэсэн үндсэн дээр энэ асуулга гарч ирж байгаа юм. Харамсалтай нь манай Ардын нам маань ард нийтийн санал асуулгыг манай 26 байхгүйгээр батлагдахгүй юм чинь гээд ард иргэдээсээ сонсох асуудлыг хаагаад байгаа бойкот хийгээд явдалд туйлын харамсаж байна. Би түрүүн ч хэлсэн, дахиад хэлье. Ардын нам маань ард нийтээсээ асуухаас юундаа хулчийгаад байгаа юм бэ Энхболд дарга аа. Та сая хэллээ. Бид нар өнгөрсөн хавар санал асуулга хийсэн гэж байна. Тэр минь яав  гэж, шаардлагатай бол тэр хоёрыгоо хамтатгаад явуулъя л даа, болно шүү дээ. Болохгүй юм байхгүй шүү дээ. Хүн хэлээрээ, мал хөлөөрөө гэж болохгүй юм байхгүй шүү дээ.


Нөгөө талдаа сая зарим гишүүн хэлэхдээ санал асуулга гэдэг бол хэлэлцүүлэг биш гэж хэлэх юм. Уучлаарай, тогтоолын төслийн 4 дүгээр зүйл дээр Монгол Улсын Үндсэн хуулийн нэмэлт, өөрчлөлтийн төслийн үзэл баримтлалыг нийт иргэдэд тайлбарлан таниулахыг Улсын Их Хурлын нийт гишүүн Засгийн газарт даалгасугай гээд хэлчихсэн байж байна. Бүх нийтийн хэлэлцүүлэг явуул гээд үүрэг болгочихсон байна шүү дээ. Тэрийгээ хийхийн тулд 14 хоногийн хугацаа авъя. 14 хоногийн хугацаанд үүнийг зохион байгуул гээд  хэлчихсэн байна шүү дээ. Энэ чинь хэлэлцүүлэг биш үү? Хэрвээ тодорхой бус гэж байгаа бол би илүү тодорхой болгох саналын горимыг оруулъя. Ийм байдлаар хандах хэрэгтэй гэж. Тэгж явахгүй бол бид нар талцаж тоглоод хожихгүй. Хугацаа алдсан гэж сая хэлж байна л даа. Яагаад өнөөдрийг хүртэл ингэж хойшилсон юм бэ гэж. Яг үнэнийг хэлэхэд, та өөрөө мэдэж байгаа шүү дээ. Хүн хэлээрээ, мал хөлөөрөө гэж намууд хоорондоо зөвшилцөл хийх гэж явсаар байгаад та бүгдтэй зөвшилцөж чадахгүй болоод ирэхээрээ л үүнийг тавьж байгаа шүү дээ. Та бүгд чинь бүх юмыг бид наргүйгээр шийдэхгүй гэсэн байдлаар хандсан учраас өнөөдрийн энэ цаг хугацааг ингэж оройтоход хүргэчихсэн байж байгаа шүү дээ. Ардын намын удирдлага, олон гишүүнтэй уулзаж ярилцсан. Үүнийг өөдөөсөө хараад сууж байхад үгүй гэж хэлж чадахгүй байх. Тийм учраас аль болгон танай манай гэж хоёр талдаа хуваагдах юм бэ, хэдэн талдаа хуваагдах юм бэ? Одоо больё. Монгол Улс гэдэг нийт эрх ашгийнхаа төлөө эвлэлдэх нэгдэх цаг болоод байна. Үүнийг хийхгүй бол энэ намууд Монголд ямар хэрэгтэй юм бэ? Энэ намууд нь Монголоо эвлүүлж чаддаггүй юм бол энэ намуудыг тараах хэрэгтэй. Энэ Их Хурлыг нь тараах хэрэгтэй. Асуудал түүндээ хүрээд байгаа гэдгийг эрхбиш ойлгож байгаа биз дээ. Тэгэхгүй бол бид хэд 26 бойкотлоно, эд нар ард түмнээс асууж чадахгүй, тэгээд асууж чадахгүй болохоор нь эдний Засгийн газрыг унагаагаад хооронд нь зодолдуулаад юутай хийтэй болгоно гэдэг хачин бодол боддог байдлаа болиоч. Аль болгон бид нар бие биетэйгээ муур хулгана болж явах юм бэ? Эцсийн дүндээ Монгол Улсынхаа эрх ашгийг урдаа тавих цаг болсон эрхэм гишүүд ээ. Ардын намын гишүүд ээ. 


Тийм учраас энэ асуудлаа шийдээд явах ёстой. Шийдэхийн тулд яах ёстой юм бэ, бид нар эхлээд Бүх нийтийн санал асуулга явуулах тухай хуульд өөрчлөлт оруулж байж энэ шийдэгдэнэ. Тэгэхгүй бол Бүх нийтийн санал асуулгын хууль  өнөөгийн түвшинд хэрэгжүүлэх боломжгүй болсон, санаатай юм уу, санамсаргүй юм уу, өнгөрсөн хугацаанд Сонгуулийн хуульд өөрчлөлт оруулахад түүнд өөрчлөлт оруулаагүй учраас энэ гацаа үүсчихсэн. Тийм учраас процедурын хувьд эхлээд Санал асуулгын хууль нь батлагдах ёстой, дараа нь тогтоол нь батлагдах ёстой. Тэгж байж энэ амьдралд хэрэгжинэ. Тэгэхгүйгээр болохгүй. Тийм учраас тэр горимынхоо дагуу явах ёстой. 11 дүгээр сарын 26-нд явуулахаар төсөл санаачлагч үзсэн. Харамсалтай нь үүнийг хэлэлцэх гэсээр байтал 2 долоо хоногийг өнгөрөөчихлөө. Тэгэхээр 11 дүгээр сарын 26-нд одоо хуулийн утгаар амжихгүй. Тийм учраас хугацааг нь өөрчлөх шаардлагатай байгаа. Үүгээр би санал оруулахаар бэлтгээд байж байна. 


Тэгээд ганцхан зүйлийг хэлье. Аль болгон намууд зөвшилцөнө гэдэг нэрээр ард түмнийг Монгол Улсыг хохироож явах юм бэ, одоо намууд зөвшилцөж чадахгүй байгаа бол ард нийтээрээ асуудлаа хагалуулах цаг болсон. Томьёоллыг өөрчилье гэж байгаа бол асуудал байхгүй болно. Үүн дээр тодорхой саналаа  гаргаад хэлээч. Магадгүй олон санал асуумаар байх юм бол хуульдаа өөрчлөлт оруулаад тэрийгээ томьёолооч. Ажил хэрэгчээр асуудалд хандаач. Монгол Улсынхаа эрх ашгийг намынхаа эрх ашгийн өмнө нь тавиач гэдгийг би зориуд хэлэх гэсэн юм. Баярлалаа. 

А.Бакей: -Дашдорж гишүүн.


Ц.Дашдорж: -Зүгээр Батбаяр гишүүн ганцаараа хэлдэг нь ч биш л дээ. Заавал ингэж хэлж байх алба байхгүй. Батбаяр гишүүн өөрөө туйлын итгэл үнэмшлээ бусад  хүмүүст зайлшгүй хүчээр ингэж яг байж байгаа шигээ тайлбарлаж яриад байх шаардлага ч байхгүй, тулган хүлээлгэх эрх ч байхгүй. Ганцхан хэлдэг нь та ч биш. Гурван жил талцаж тоглож, түйвээдэг юмаа түйвээж түйвээгээд одоо ойлгосон байдалтай асуудалд ингэж хандаж, бусад нь юу ч ойлгодоггүй юм шиг ингэж хандаж болохгүй. Энэ бол нөхөр ёсны хувьд хэлж байгаа үг гэж ингэж ойлго. 


Хоёрдугаарт, Үндсэн хуульд хэн ч өөрчлөлт оруулахгүй гэж хэлэхгүй байгаа. Үндсэн хуульд орох өөрчлөлтийн асуудлыг дэмжиж байгаа. Гэхдээ яг өнөөдрийн томьёолоод ороод ирчихсэн байж байгаа энэ хэмжээнд нь асуудлыг өөрчлөх асуудлыг хүлээн зөвшөөрөхөд хэцүү байхгүй юу даа. Жишээ  нь, Гончигдорж, талийгаач Төмөр гишүүн хоёр Монгол Улс нэг нь парламентын засаглалтай, нөгөөдөх нь Ерөнхийлөгчийн засаглалтай гэж маргаад одоо бид ерөнхийдөө парламентын засаглалтай гэдэг тэр чиглэл рүүгээ явж байгаа. Ерөнхийлөгчийн юм уу, парламентын засаглал гэдэг энэ засаглалуудынхаа аль нэгийг нь тэртээ тэргүй хүссэн ч, эс хүссэн ч хүлээн зөвшөөрөх ёстой болохоос биш, гүйцэтгэх засаглал дээрээ асуудлаа овоолж тавиад түүнд асуудлаа даатгаж итгэж явдаг тийм тогтолцоо байж болохгүй. Эдийн засаг хүрсэн түвшнийг нь хэн хүнгүй ойлгож байгаа. Одоо төрийн тогтолцоогоо гэж оролдож боломгүй байна шүү дээ. Би бол сая янз бүрийн байдлаар олон талаас нь тайлбарлаж байна, Баярцогтын тайлбарыг сонслоо. Би Баасанхүү, Нямаагийн Энхболд гишүүн хоёр шиг санаа бодолтой байгаад байгаа юм. Цаанаа нэг хардлага тээгээд байгаа юм. Ингэсний дараа нь яах бол доо гэж, гурван жил дараалан ингэж тонгоруулчихсан байхгүй юу. Дандаа юм болгоныхоо цаад талд нь, агуулга нь цаад талдаа нуугдаж орж ирсээр байгаад хүнийг ийм байдалтай болгож байгаа юм. Гарсан үр дүнгүүдийн талаар би түрүүн бас нэг юм хэлсэн. 


Хоёрдугаарт, хэлэлцүүлэг явуулъя Үндсэн хуульд орох. Түрүүн хоёр асуулт тавиад санал асуулга явуулах нь ойлгомжтой, хар сохроор оруулъя гэдэг дээр хүмүүс дараад ороод ирдэг байж, маш олон санаа бодлууд гарч ирнэ. Үүнийгээ эргээд яаж нэгтгэх юм бэ? Баярцогт оо. Мянган санаа гарч ирнэ шүү дээ. Эргээд боож чадахгүй болбол яах юм бэ? Нөгөө талд нь иргэдийнхээ эрх ашгийг бас хүндэтгэмээр байна шүү дээ. Иргэд чинь үнэхээр төрийн эрх барих дээд байгууллага, төрийн эрх барих бид өөрсдөө иргэдийнхээ өмнө үйлчилж байх ёстой бие төлөөллийнх нь ардчиллыг хэрэгжүүлж байгаа хүмүүс. Тэр агуулгаараа ард түмэн нэгд байх ёстой гэж. Тэгвэл тэр хүмүүст бид нарын оруулах гээд байгаа өөрчлөлтийн агуулгыг бид хэд өөрөө өөрсдийнхөө өнцгөөр очиж тайлбарлах нэг асуудал, нөгөө талд нь тэр хэд өөрсдөө итгэл үнэмшлээрээ асуудлаа оруулж ирэх нь ондоо нэг асуудал болж хувирч гарч ирээд байгаа юм. Тэгэхээр иргэдийнхээ эрхийг эдлүүлэх асуудлыг үүн дээр гарцаа байхгүй хөндөж гаргаж ирэх ёстой. Түүнээс биш Батбаяр гишүүний хэлдэг шиг бүх юмыг бойкотлоод, хаагаад сүйд болоод зөвхөн бид нараас болоод гээд чичлээд байх юм байхгүй. Цаг хугацааны хувьд бололцоо байхгүй гэж би ойлгож байгаа. 

А.Бакей: -Миеэгомбын Энхболд гишүүн.


М.Энхболд: -Бид нар тогтоолын төсөл дээр хүмүүс саналаа хэлж байна л даа. Тэгээд яг Үндсэн хуульд нэмэлт, өөрчлөлт оруулах гээд байна уу, шинэ Үндсэн хууль шахуу ийм өөрчлөлт болчих гээд байна уу гэдгийг би сайн ойлгохгүй байгаа юм. Зарим нэг гишүүн маань бүлэг рүүгээ эргүүлж татаж аваад ярилцаад намуудын түвшинд ойлголцоод яривал яасан юм бэ гэсэн санаа оноо цухалзуулаад байна л даа. 9 хүнтэй ажлын хэсэг дотроо учраа олоогүй юмыг Улсын Их Хурлын бүлэг учир олно гэж байхгүй шүү дээ. Ажлын  хэсгээс  нь хоёр хүн гарын үсэг зураагүй. Хоёр хүн нь Үндсэн хуулийг эх хууль болгосон, Их Хурлын гишүүн 99 байна, 5 жилийн хугацаатай байна, ард нийтийн санал асуулга явуулна гэсэн зүйлүүдийг бид нар ажлын хэсэг дээрээ ерөөсөө яриагүй. Үүнийгээ хүчлэх юм бол бид гарын үсгээ татахад ч бэлэн байгаа гэсэн ийм 9 хүний хүрээнд, тэр битгий хэл Үндсэн хуульд өөрчлөлт оруулах ёстой гэсэн дүгнэлт гаргасан  ажлын хэсгийн дарга нь хүртэл энэ өөрчлөлт биш гээд зурсан юмыг шинэ Үндсэн хууль шахуу нэрийг нь хүртэл өөрчилсөн ийм зүйл дээр зүтгүүлээд хэрэггүй байх гэж би бодож байгаа юм. Маш олон өөрчлөлт орсон, нэг юмаар ийм олон өөрчлөлтийг хийж бид нар чадах юм уу, үгүй юм уу? Цаг хугацаа маш богино болсон. Олон хуультай зөрчилтэй байгаа. Нэг өөрчлөлтийг хийхийн тулд наана нь заавал өөр хуулийг түүндээ зохицуулж өөрчилдөг. Ард нийтийн санал асуулга явуулахын тулд Ард нийтийн санал асуулгын тухай хуулийг өөрчилдөг. Санал асуулгынхаа дараа бол Үндсэн хуульд нэмэлт, өөрчлөлт оруулах тухай журмын тухай хуулийг өөрчилнө. 


Наад зах нь өнөөдөр  хүчин төгөлдөр мөрдөж байгаа журмын тухай хуульд ийм заалт байгаа юм. Үндсэн хуульд нэмэлт оруулах тухай журмын тухай хуулийн 1.2-т энэ хуулиас гадуур Үндсэн хуульд нэмэлт, өөрчлөлт оруулахыг завдах, хуйвалдан оруулах аливаа үйлдлийг Монгол Улсын Үндсэн хуульт байгуулалд халдсан хэрэг гэж үзнэ. Журмын тухай хуульд ийм заалт байгаа юм. Тэгээд 48 хүн зурчихсан гээд улаан цайм өнөөдөр хүчин төгөлдөр мөрдөж байгаа энэ хуулийг санаачилсан эх нь Чимид гуай санаачилсан, Өлзийсайханы Энхтүвшин гишүүн ажлын хэсгийн дарга нь болсон өнгөрсөн 4 жил бид нар нэлээд ажил болж байгаад энэ хуулийг баталсан. Тэгээд олон жил хэрэглээгүй хуулиа өнөөдөр өөрчилж байгаагаа гоё юм шиг л ингэж яриад байх юм. Хууль чинь тогтвортой олон жил байгаад хэрэглэх хэрэглэхгүй нь хамаагүй олон жил байвал тэр чинь амьдралд нийцэж байна, амьдралын харилцааг зохицуулж байна гэж ярьдаг биз дээ ер нь. Тэгээд одоо журмын тухай хуулийг яах юм бэ? Өнөөдөр бид нар Монгол Улсын Үндсэн хуульт байгуулалд халдсан хэрэг гэж үзнэ гэсэн энэ өгүүлбэртээ үгтэй юмны чинь 48 хүн маань хаана нь байх юм бэ? Их Хурал шийдвэр гаргачихвал Их Хурал үүнийхээ хаана нь очих юм бэ гээд энэ мэт юмнууд байна. Үндсэн хуульд өөрчлөлт оруулах шаардлага байгаа ч гэсэн өнөөдрийн боловсруулсан, тэгээд өөрчлөлт оруулах гэж хичээж чармайж байгаа энэ арга зам маань биш байна гэж би ингэж үзэж байгаа юм. Тийм учраас энэ тогтоолын төслийг дэмжих боломж байхгүй байна. 

А.Бакей: -Гишүүд өөрөө өөрсдийнхөө байр суурь, саналаа хэллээ. Тэгэхээр энэ тогтоолын төслийн хувьд ер нь дөрөв тавхан заалттай тогтоолын төсөл байгаа шүү дээ. Энэ дотор асуулгын томьёоллын хувьд гишүүд саналаа хэлж байна. Оновчтой болгох ёстой гэж. Хэлэлцүүлэгт ард нийтэд тайлбарлаж таниулах ажлын зохион байгуулалтын талаар бас хүмүүс саналаа хэлж байна. Тэгээд тогтоолын төслийн хоёр дахь заалт буюу хугацааны хувьд төсөл дээр тавьсан хугацаа бол болохоо байсан. Тэр дээр асуудал гарч байна. Тав дахь заалт буюу холбогдох хуулиар шаардагдах зардал дээр Улсын Их Хурал зардлын хэмжээг тогтооно гэсэн байна. Тэр дээр бас ярих асуудал гарч байх шиг байна. Тэгэхээр ямар ч байсан эхлээд Санал асуулгын тухай хуулиа батлаад дараа тогтоолын төслийг дэгээр Төрийн байгуулалтын байнгын хороо, Хууль зүйн байнгын хороо аль аль нь хэлэлцэх ёстой юм байна. Манай Байнгын хороо төрүүлж хэлэлцэж байгаа хэрэг. Тэгэхээр үүн дээрээ зарим гишүүд санал гаргалаа шүү дээ. Одоо хэлэлцүүлгийг түр хойшлуулаад зөвшилцье гэж горимын санал. Гэхдээ зөвшилцөх боломж байхгүй гээд зарим гишүүд хэлж байна. Тэгэхээр ямар ч байсан эхлээд Санал асуулгынхаа хуулийг баталъя. Тэгээд энэ хооронд Улсын Их Хурлын нам, эвслийн бүлгүүд зөвшилцөх гэж хүчин чармайлт гаргавал яасан юм бэ гэсэн бодол байна. Шаардлагатай гэвэл ажлын хэсэг бас байгуулж байна Байнгын хорооноос. Жишээ нь, манайд туршлага байна Сундуйн Батболд гишүүн, Батчимэг гишүүд асуудал шийдэж байсан ажлын хэсэг болж ийм маягаар. Яах вэ, дахиад энэ хоёрт дахин бололцоо олгоё. Энэ хоёр дахиад ажиллавал сайн ажиллаж мэднэ шүү дээ, гэх мэт боломжийг бид нар анхаарах хэрэгтэй. Ингээд яг саяын асуудлаар Батзандан гишүүн саналаа хэлье. Дараа нь горимын саналаа тайлбарлана Баярцогт гишүүн. Батзандан гишүүний микрофоныг өгье.


Ж.Батзандан: -Тэгэхээр Үндсэн хуульд нэмэлт, өөрчлөлт оруулна гэдэг бол тоглоом биш. Хэн нэгэн хүний сэтгэлийн хөөрлөөр гэдэг юм уу, өөрийнхөө хувийн PR, нэр хүндийг өсгөх гэж хийдэг ажил биш. Энэ бол ойлгомжтой. 1924 он, 1940, 1960, 1992 онд Монгол Улс Үндсэн хуулиа баталж байсан. Түүнээс өмнө Халх, Ойрдын хууль  гээд Үндсэн хуулийн дайтай хуульч Монгол Улсад үйлчилж байсан. Тэгэхээр том хуулийг олуулаа хэлэлцэж, олон талаасаа ярьж баталж гаргаж чаддаг түүхэн уламжлалтай ард түмэн гэдгийг бид бүгдээрээ мэдэж байгаа. Одоо санал хураалт явуулах юм бол яг энэ хуулийн төсөл оруулж ирсэн байдлаараа унана. Үндсэн хуулийн нэмэлт, өөрчлөлтийн тухай хуульд байгаа. Нэг асуудлыг унагаах юм бол тэр асуудлаа 8 жил дахиж хэлэлцэхгүй гэж. 8 жил Үндсэн хуулийн өөрчлөлтийг хэлэлцэхгүйгээр хойшлуулах гэж битгий  хорлоосой билээ гэж би та бүхнээс хүсэх байна. Тийм учраас бүх улс төрийн намууд дахин суугаад, дахин шинэ төсөл гаргаж Үндсэн хуулийнхаа нэмэлт, өөрчлөлтийг нухацтай яриад явах нь зүйтэй байх гэж хэлмээр байгаа юм. Яг ний нуугүй хэлэхэд бол Ардын намынхны гаргаад яриад байгаа үнэний ор байна. Энэ Фортуна сайдын оруулж ирсэн төсөл учир дутагдалтай юм их байгаа. Тийм учраас үүнийг сайжруулах чиглэлд том ажлын хэсэг гаргаад ажиллуулаач гэдэг хүсэлт байна. 

А.Бакей: -Баярцогт горимын санал гаргасан байгаа. Түүнийхээ үндэслэлийг тайлбарлая. 


С.Баярцогт: -Бид нар санал асуулгын тогтоолыг анх удаагаа санал асуулгын хуулиас хойш анх удаа хэрэглэх гэж байна. Тийм учраас ойлголтын зөрүүнүүд илүү байна. Улсын Их Хурлын дэгийн тухай хуулийн 27 дугаар зүйлийг нэгдүгээрт яаж ойлгох вэ, Үндсэн хуульд нэмэлт, өөрчлөлт оруулах журмын тухай хуулийн 17 дугаар зүйлийг Үндсэн хуулийн 68 дугаар зүйлийн 2 дугаар асуудлыг, тэгээд Улсын Их Хурлын 48 гишүүний өргөн барьсан Санал асуулгын тогтоолтой холбогдуулаад Санал асуулгын хуулиа эхэлж батлаад энэ хооронд санал асуулгын тогтоол гаргаж хэлэлцүүлж, ард нийтийн санал асуулга явуулах уу, үгүй юу гэдгээр ойлголцох хэрэгтэй.


Ардын намаас 4-5 сарын өмнө сонгуулийн системийн талаар ард нийтийн санал асуулга асууя гээд 26 хүний гарын үсэгтэй асуудлаа тавьчихсан байгаа. Ер  нь зүгээр консенсус хүрэх юм хоёр асуудлаар асуулга явуулдаг. Энэ асуудал дээр ойлголцолд хүрэх боломж байна. Тийм учраас тодорхой хугацаагаар хэлэлцүүлгээ нээлттэй үлдээе. Тэгээд ард нийтийн санал асуулгаа явуулсны дараагаар үргэлжлүүлэх нь зүйтэй, хуулиа баталсны дараагаар үргэлжлүүлэх нь зүйтэй гэсэн ийм саналтай байгаа. Үүнийг гишүүд хүлээж авах байх гэж найдаж байна. 

А.Бакей: -Үүн дээр төсөл санаачлагчийг төлөөлж Батбаяр гишүүн нээлттэй үлдээгээд, бас зөвшилцөлд хүрэх гээд үзье гэсэн санал гарч байна шүү дээ. Энэ тал дээр саналаа хэлье. 


Н.Батбаяр: -Энэ санал асуулгын тогтоол гарснаар хэрэгжих ёстой. Хэрэгжихийн тулд Ард нийтийн санал асуулгын тухай хууль маань үйлчилдэг хууль байх ёстой. Харамсалтай нь 1995 онд баталснаас хойш түүнээс Сонгуулийн хуульд өөрчлөлт оруулах үедээ Сонгуультай хуультай холбогдолтой эшлэл татсан заалтыг өөрчлөөгүйгээс болоод өнөөдрийн санал асуулгын хууль маань үйлчлэх чадваргүй болчихсон байгаа юм. Тийм учраас зөвхөн тогтоол батлах нь учир дутагдалтай байгаа учраас заавал ч үгүй санал асуулгынхаа хуулийнхаа техникийн чанартай өөрчлөлтөө хийж байж энэ санал асуулга явагдана. Түүнээс биш Энхболд гишүүний хэлж байгаагаар зориуд хууль өөрчилж байгаа юм биш. Энэ бол тэр техникийн чанартайгаар хоригдсон зүйлүүдийг нь тусгаж өгч, тэр хуулиа ажиллах чадвартай болох зорилгоор хийгдэж байгаа юм гэдгийг зориуд хэлж байгаа юм. Тийм учраас хүссэн ч, эс хүссэн ч тэр санал асуулгын хууль батлагдаж байж энэ санал асуулгын тогтоол маань хэрэгжих чадавхтай болох учраас саяын саналыг хүлээж авч байна.


А.Бакей: -Тэгвэл ерөнхийдөө Баярцогт гишүүний гаргасан горимын саналыг төсөл санаачлагчид хүлээж авъя, эхний ээлжид ямар ч байсан Ард нийтийн санал асуулгын тухай хуульд нэмэлт, өөрчлөлт оруулах тухай хуулийн төслөө хэлэлцэж батлах ажлаа хийе. Энэ хооронд Улсын Их Хурал дахь суудалтай нам, эвслийн бүлгүүд зөвшилцөх тал дээр анхаарч ажиллая. Тийм учраас энэ хэлэлцүүлгийг түр нээлттэй орхиод энэ ажлаа хийх нь зүйтэй гэсэн ийм санал дээр санал нийлж байх шиг байна. Тийм учраас Улсын Их Хурал гишүүн Баярцогт гишүүний саналаар санал хураалт явуулъя. Санал хураалт явуулах уу? Санал хураалтын томьёолол нь түр нээлттэй орхиё гэж байгаа юм зөвшилцөх чиглэлээр. Ард нийтийн санал асуулгын тухай хуульд нэмэлт, өөрчлөлт оруулах тухай хуулиа баталъя. Батлагдангуутаа залгаад энэ асуудлаа ярья. Тэр хүртэл зөвшилцөх асуудлаа намууд ярилцах ёстой гэсэн ийм чиглэлээр. Энэ саналыг дэмжье гэсэн саналаар санал хураалт явуулна. Санал хураалт явагдах гэж байна гишүүд саналаа өгөөрэй. 


16-аас 10, 62.5 хувийн саналаар горимын санал дэмжигдлээ. Ингээд энэ асуудлыг түр нээлттэй орхилоо. Тийм учраас чуулганд танилцуулах одоохондоо шаардлага байхгүй боллоо. Ингээд ажлын хэсэг, төсөл санаачлагчид баярлалаа. 


Дараагийн асуудалд оръё. Баярцогт гишүүн горимын санал хэлэх юм байна. 


С.Баярцогт: -Сонгуулийн хуулиар гурван хэсэг гишүүд бол санал гаргачихсан байгаа. Дөрөв дэх нь Тэмүүжин гишүүний гаргаж байгаа санал бол техникийн чанартай. Үндсэн хуулийн цэцийн их суудлаа өмнө зохицуулалт хийх ийм санал. Нөгөө гурван санал бол системтэй холбоотой, дээрээс нь үйл ажиллагааны процесстой холбоотой ийм  хууль байгаа юм. Тийм учраас би гурван илтгэлийг нь гурвууланг нь зэрэг сонсоод нэг асуудал байгаа учраас тэгээд хэлэлцэх эсэхийг нь асуулт саналгүйгээр шийдээд эндээс ажлын хэсэг байгуулъя. Энэ бол гурван бүлгээс гурвуулангаас нь оролцсон учраас их ажил хэрэгч болно гэж бодож байгаа юм. Тэгэхгүй бол одоо оруулж ирсэн санал болгоноо тайлбарлаад минийх сайн, чинийх сайн гээд хоорондоо яривал утгагүй зүйл рүү явна. Сонгуулийн хууль өндөр хэмжээний консенсус дээр гарах ёстой. Тийм учраас илтгэлээ сонсоод асуулт байхгүй, санал байхгүй ажлын хэсгээ байгуулаад дэмжээд явъя гэсэн ийм саналтай байна. Тэмүүжин гишүүнийхийг тусад нь хураагаад, ажлын хэсэг байгуулахгүйгээр шууд хурдан хэлэлцүүлэгт оруулах нь зүйтэй гэсэн ийм горимын санал гаргаж байгаа юм.

А.Бакей: -Ийм горимын санал байна. Дашдорж гишүүн.


Ц.Дашдорж: -Би Бурмаа гишүүнээс хууль санаачлагчийн хувьд нэг юм асуух бодолтой байна. Дөрвөн хууль өргөн баригдсан. Дөрвөн хуулийн гурав нь нэмэлт, өөрчлөлт оруулах хуулийн төсөл байж байгаа. Таных бол ерөнхийдөө орон нутгийн сонгууль, Улсын Их Хурлын сонгуулийг нэгтгэсэн байдлаар оруулж ирж байгаа ийм хуулийн төсөл байгаа тэгж ойлгож байгаа тийм ээ? Хуулийн төслийг өргөн барихдаа бол барьдаг нэг үндсэн зарчим байх ёстой. Одоо бол мөрдөгдөж байгаа хуулийн хүрээнд нь асуудлыг өргөн барих ёстой гэж би ойлгож явж байгаа шүү дээ. Хэрвээ одоо байгаа хуулийн хүрээндээ өргөн барих бололцоо байхгүй бол ямар хууль зөрчилдөөд байгаа юм бэ, тэрийгээ давхар өргөн барьж орж ирэх ёстой. Таныхаар бол яг үнэнийг хэлэхэд, Үндсэн хуульд өөрчлөлт орж байж асуудал шийдэгдэнэ гэж би ингэж ойлгож байгаа, тэр зөв үү? Хэрэв миний асуугаад байгаа зөв бол ийм асуудлыг хэлэлцүүлэх нь зөв юм уу гэж Байнгын хорооны даргаас асууя.

А.Бакей: -Уг нь хэлэлцэх дотоод асуудлаа бид нар тэртээ тэргүй хэлэлцэх эсэхээ шийдсэний дараа нарийн орж ярина. Тэгэхдээ Бурмаа гишүүн Дашдорж гишүүний асуултад хариулчих. Бурмаа гишүүний нэр.


Р.Бурмаа: -Одоогийн хүчин төгөлдөр байгаа Үндсэн хуульд нийцүүлэн хийсэн учраас үүн дээр заавал Үндсэн хууль өөрчлөгдөх эсэхийг хүлээх шаардлагагүй. Тийм болохоор энэ одоо байгаа хууль, ном дүрэм журмынхаа дагуу Үндсэн хуулийнхаа хүрээнд хийгдэж байгаа учраас үүнийг болно. Би Баярцогт гишүүний гаргасан горимын саналаар явбал болох юм  гэж бодоод байна л даа. Гурван бүлгээс ирсэн саналыг нь нэгтгээд нэг ажлын хэсэг байгуулагдаад аль аль хуулийн төслийг нь яриад явж болно шүү дээ. Нэгтгэсэн сонгуулийн хууль дээр илүү процедурыг нь нарийвчилж оруулсан байгаа шүү дээ. 

А.Бакей: -Миеэгомбын Энхболд гишүүн.


М.Энхболд: -Баярцогт гишүүний саналыг би хувьдаа дэмжиж байна л даа. Ерөнхийдөө бид нар бүх материалтай танилцсан. Гурван хуулийн төслөө гурав гурван минутад багтааж танилцуулаад тэгээд хэлэлцье гээд ажлын хэсэг байгуулаад явах нь зөв байх гэж бодож байгаа юм. Гэхдээ энэ гурван хуулийн төсөл дээр Сонгуулийн ерөнхий хороо ямар саналтай байгааг Сонгуулийн ерөнхий хорооны хүмүүс өглөөнөөс хойш суулаа. Тус тус дээр Бурмаагийнх дээр ийм саналтай, Батболдынх дээр тийм саналтай, Баасанхүүгийнх дээр тийм саналтай, Тэмүүжиний Үндсэн хуулийн цэцийн дүгнэлттэй холбогдуулсан юм байж болно, болохгүй гэдэг юм уу. Энэ Сонгуулийн ерөнхий хороо чинь Сонгуулийн хууль байр сууриа илэрхийлэх, бид нар 76 мэднэ гээд байдаг бас биш шүү дээ. Тийм учраас энд байгаа дээр нь тус тусад нь асуугаад тэгээд ажлын хэсгийн ажилд оруулбал яасан юм бэ?


А.Бакей: -Тэгвэл ямар ч байсан энэ дөрвөн хуулийг дөрвүүлэнг нь хэлэлцэх эсэхийг нь дэмжихгүй байгаа гишүүн байхгүй байгаа юм байна. Тэгэхдээ дэгийн дагуу ямар ч байсан бид нар товч илтгэлийг нь сонсъё. Тэгээд Сонгуулийн ерөнхий хороо байр сууриа товчхон илэрхийлэх хэрэгтэй байх. Тэгээд тус тусад нь санал хураалт явуулаад яагаад вэ гэхээр дэг нь тийм байгаа дэмжих, дэмжихгүй асуудлаар. Тэгээд нэгдсэн чуулган дээр энэ хуулийг тус тусад нь танилцуулах ёстой. Ийм маягаар явж болох уу? Ойлголцоод. Тэгвэл эхлээд Тэмүүжин гишүүний Үндсэн хуулийн цэц дээр бас дүгнэлт гарчихсан байгаа. Их суудлын хуралдаан хуралдахаас өмнө хууль хоорондын зөрчил арилгах үүднээс энэ хуульд санаачлагдсан байгаа. Ингээд Тэмүүжин гишүүн хууль санаачлагч Сонгуулийн тухай хуульд нэмэлт, өөрчлөлт оруулах тухай хуулийнхаа төслийг товч танилцуулъя. 


Гурав. Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Х.Тэмүүжин нарын 5 гишүүн 2015.11.06-ны өдөр өргөн мэдүүлсэн, хэлэлцэх эсэх/

Х.Тэмүүжин: -Улсын Их Хурлын сонгуулийн тухай хуульд нэг зүйлээр 26 дугаар зүйлийн 6 дахь хэсэг дээр өөрчлөлт оруулахаар хууль санаачилсан байгаа. Би ганцаараа биш, энэ өөрөө Төрийн байгуулалтын байнгын хороон дээр хэлэлцэгдсэн Үндсэн хуулийн цэцийн дунд суудлын хуралдааны шийдвэртэй холбоотой. Үндсэн хуулийн цэцийн дунд суудлын хуралдааны шийдвэр юу гээд гарсан бэ гэхээр төрийн албан хаагчид 01 дүгээр сарын 01-нээс албан тушаалаа өгч байгаад сонгуульд өрсөлдөх гээд сонгуулийн өмнө шударга тэгш өрсөлдөх боломжийг хангах зорилготой байсан Сонгуулийн хуулийн энэ заалтыг Үндсэн хууль зөрчсөн гэдэг утгатай тийм дүгнэлт гарчихсан. Заалтыг Үндсэн хууль зөрчсөн гэж гаргахдаа заалтыг бүхэлд нь шийдсэн мөртлөө тайлбар дээрээ юу гэж дурдсан бэ гэхээр багш эмчийг 01 дүгээр сарын 01-нээс албан тушаалаас чөлөөлөх гэдэг ийм заалт оруулсан нь өөрөө зохимжгүй байна гэсэн утгатай. Гэтэл тухайлсан зүйл заалтыг бүхэлд нь хүчингүй болгохоор энэ зөвхөн багш, эмчид хамаатай биш, төрийн жинхэнэ албан хаагчид, захиргааны албан хаагчид, удирдах тушаалын албан хаагчдад шууд хамааралтай заал болж хувирч байгаа. Мөн төрийн өмчит компаниудын удирдлагуудтай шууд хамааралтай заалт болж хувирч байгаа. Тийм учраас бидний зүгээс яасан бэ гэхээр уг нь Сонгуулийн тухай хууль хийх, Төрийн албаны тухай хуулийг хийхдээ бид энэ бол төрийн жинхэнэ албан тушаалтнуудтай холбоотой заалт гэж хийсэн боловч Улсын Их Хурлын сонгуулийн тухай хуулийн энэ заалт дээрээ хууль тогтоогчид хийхдээ найруулгыг нь гүйцэд хараагүйгээсээ болоод улс төрийн албан тушаалтнаас бусад төрийн албан хаагч гээд хийчихсэн юм байна лээ. Тэгэхээр шүүх, прокурор гээд тусгай албан хаагчдаас гадна захиргааны албан хаагчид төдийгүй, дээр нь нэмэгдээд төрийн үйлчилгээний буюу багш, эмч нар хүртэл бүгдээрээ орчихсон ийм заалт байгаад байдаг. Гэтэл Төрийн албаны тухай хууль дээр багш, эмч нь гарчихсан байгаад байдаг. Тэгэхээр хоёр хууль дээр хоёр өөр байдлаар заагдчихсан. Хууль тогтоогч Улсын Их Хурлын гишүүдийн хувьд багш, эмчийг энэ заалт оруулахгүй гэсэн бодлого барьсан боловч яг бичвэр дээрээ томьёолсон томьёоллоосоо шалтгаалаад багш эмч нар нь хамт ороод ирчихсэн юм байна лээ. Тийм учраас 26 дугаар зүйлийн 6 дахь хэсгийг улс төрийн албан  хаагчаас бусад гэснийг бид  нар төрийн жинхэнэ албан хаагч болон төрийн үйлчилгээний албаны удирдах албан тушаалтан орохгүй гээд багш, эмчээ чөлөөлөх байдлаар оруулъя гэдэг зохицуулалт байгаа юм. 

А.Бакей: -Товчхондоо ийм байна. Хууль хоорондын зохицуулалтыг хооронд нь нийцүүлж байгаа. Төрийн үйлчилгээний албан хаагч багш, эмч нар ажлаа хийж байгаад сонгуульд оролцох боломжийг нь нээж байгаа. Төрийн жинхэнэ албан хаагч болоод төрийн үйлчилгээний албаны удирдах албан тушаалтан ажлаасаа чөлөөлөгдөж байж орох ийм зохицуулалт байгаа. Ингээд үүн дээр тодорхой байгаа учраас Тэмүүжин гишүүн нарын санаачилсан хуулийг дэмжье гэдэг саналаар санал хураалт явуулна. Асуулт асуух, санал хэлэх гишүүд байх уу үүн дээр? Байхгүй биз дээ. Байхгүй байна. Санал хураалтын томьёоллыг явуулъя. 

Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийг чуулганы хуралдаанаар хэлэлцүүлэхийг дэмжье гэсэн томьёоллоор санал  хураалт явуулна. Санал хураалт явагдана. Гишүүд саналаа өгөөрэй. 

16-аас 15, 93.8 хувийн саналаар энэ санал дэмжигдлээ. Байнгын хорооны санал, дүгнэлтийг  хэн танилцуулах вэ? Батболд гишүүн танилцуулах уу? Сундуйн Батболд гишүүн чуулган дээр Байнгын хорооны санал, дүгнэлтийг танилцуулна. 

Нөгөө гурван хуулийн хувьд бол яг дэгийн зохицуулалтаар хууль санаачлагчийн илтгэлийг заавал сонсоно гэсэн юм байдаггүй юм байна лээ Байнгын хороон дээр. Нэгдсэн чуулган дээр хууль санаачлагчийн илтгэлийг сонсож байж асуулт, хариулт явдаг шүү дээ, Байнгын хорооны дүгнэлт. Тэгэхээр нэгэнт дэг дээр байхгүй асуудлаар санал гарсан учраас горимын санал явуулах шаардлага бий юу? Нөгөө гурав дээр. Миний бодлоор ажлын хэсэг чуулганаар  хэлэлцэгдсэний дараа байгуулах нь зөв байх тийм ээ? Хэлэлцэх эсэхийг нь шийдсэний дараа. Тэгвэл асуулт хариулт. Яах вэ, сонсъё тэгвэл. Ингээд хэлэлцүүлэг эхэллээ. Тийм учраас Сонгуулийн ерөнхий хорооны дарга Содномцэрэн энэ гурван хуулийн төсөл дээр товчхон саналаа хэлчих. 

Ч.Содномцэрэн: -Улсын Их Хурлын сонгуулийн тухай хуулийн ажлын  хэсэг, мөн хууль санаачлагчдаас ирсэн хуулийн төсөлд Сонгуулийн ерөнхий хороо удаа дараа саналаа хүргүүлж байсан. Энэ гурван хуулийн төсөлтэй Сонгуулийн ерөнхий хороо танилцаж, мөн саналаа хүргүүлсэн. Ажлын хэсэг байгуулагдаад Сонгуулийн хуулийг хэлэлцэх эсэх асуудал нь шийдэгдсэний дараа бол Сонгуулийн ерөнхий хороо Төрийн байгуулалтын байнгын хороо болон ажлын хэсэгт албан ёсоор саналаа хүргүүлнэ. 

Дөрөв. Сонгуулийн тухай болон холбогдох бусад хуулийн төслүүд /Улсын Их Хурлын гишүүн Р.Бурмаа нарын 8 гишүүн 2015.11.06-ны өдөр өргөн мэдүүлсэн, хэлэлцэх эсэх/, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Сундуйн Батболд нарын 6 гишүүн 2015.11.06-ны өдөр өргөн мэдүүлсэн, хэлэлцэх эсэх/, Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн О.Баасанхүү нарын 8 гишүүн 2015.11.13-ны өдөр өргөн мэдүүлсэн, хэлэлцэх эсэх/

А.Бакей: -Сонгуулийн ерөнхий хорооны саналыг сонслоо. Одоо сая хоёр ч гишүүний горимын санал гарсан. Энэ гурван хууль хоорондоо уялдаа холбоотой. Учраас ингээд хэлэлцэх эсэхийг нь хамтатгаад явъя. Санал хураалтаа тус тусад нь хураалгая гэсэн горимын саналыг дэмжих саналаар санал хураалт явуулна. Горимын саналаар санал хураалт явуулж байна. Гишүүд саналаа өгөөрэй. 

15-аас 14, 93.3 хувиар горимын санал дэмжигдлээ. 

Одоо эдгээр хуулийн төсөлтэй холбоотой асуулттай гишүүд байна уу? Байхгүй байна. Саналтай гишүүд байна уу? Байхгүй байна. Тэгвэл тус бүрд нь санал хураалт явуулна. Эхний санал уг нь Баасанхүү гишүүн төсөл санаачлагч байх аа? Баасанхүү гишүүн.

О.Баасанхүү: -Баярлалаа. Энэ төсөл дээр тараагдсан материал, миний гар дээр байгаа материал хоёр зөрөөд байх юм. 6 дугаар зүйлийн 46 дугаар зүйл дээр бид нар автомат машины программ хангамжийн хянан баталгаажуулалтыг хараат бус хөндлөнгийн байгууллагаар хийлгэнэ гэсэн байсан. Яг одоо үүн дээр Ардын намынхны үгтэй холбосон юм шиг юм яваад байна л даа. Тэр нь юу вэ гэхээр гар аргаар тоолъё гээд. 

А.Бакей: -Аль төслөөс асууж байна вэ? 

О.Баасанхүү: -Тараагдсанаас өөр байгаад байна л даа. 

А.Бакей: -Аль төсөл?

О.Баасанхүү: -Сонгуулийн хууль.

А.Бакей: -Өөрийнхөө төслөөс асууж байгаа юм уу?

О.Баасанхүү: -Миний төслийг Тамгын газар дээр алдаа гарчихсан юм биш үү гэж өөрөө биш, Тамгын газраас асуугаад байна л даа. Тамгын газар тараах үүрэгтэй гэж ойлгоод байгаа. Би ажил хийдэг бол яг үүнийгээ хийчих гээд байна л даа. 47 гэж хаана байгаа юм бэ?

А.Бакей: -Баасанхүү гишүүний санаачилсан төслийн 6 дээр 46 дугаар зүйл дээр автомат машины программ хангамж гээд..

О.Баасанхүү: -Тамгын газрын хүн зөв гээд байж байна. Тэгсэн Бурмаа гишүүн дээр буруу юм яваад байдаг. Ойлгомжгүй юм яваад надад үзүүлээд зөв биз дээ?

А.Бакей: -Тамгын газрынхан зөв тараасан гэж байна шүү. Санаа зоволтгүй зөв тараасан байна. Ингээд эхний санал.

Сонгуулийн тухай болон холбогдох бусад хуулийн төслүүд Улсын Их Хурлын гишүүн Бурмаа нарын санаачилсан Сонгуулийн тухай болон холбогдох бусад хуулийн төслүүдийг чуулганы хуралдаанаар хэлэлцүүлэхийг дэмжье гэсэн томьёоллоор санал хураалт явуулна. Гишүүд санал хураалт явагдах гэж байна. Саналаа өгөөрэй.

14-өөс 14, 100 хувь дэмжигдлээ. 

Хоёр дахь хууль.

Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хууль Улсын Их Хурлын гишүүн Су.Батболд нарын 6 гишүүний санаачилсан төслийг чуулганы хуралдаанаар хэлэлцүүлэхийг дэмжье гэсэн саналаар санал хураалт явуулна. Энэ саналаар санал өгье гишүүд. Санал хураалт явагдах гэж байна. 

14-өөс 13, 92.9 хувиар энэ санал дэмжигдлээ. Түрүүний Бурмаа гишүүн нарын санаачилсан хуулийн төслийн Байнгын хорооны санал, дүгнэлтийг нэгдсэн чуулганд танилцуулах гишүүн Тэмүүжин гишүүнийг томилъё. Сундуйн Батболд нарын санаачилсан хуулийн төслийн Байнгын хорооны санал, дүгнэлтийг Батчимэг гишүүнийг томилъё. Аль аль нь дэмжигдэж байгаа. 

Гурав дахь хууль байна.

Монгол Улсын Их Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл Улсын Их Хурлын гишүүн О.Баасанхүү нарын 10 гишүүний хуулийн төслийг чуулганы хуралдаанаар хэлэлцүүлэхийг  дэмжье гэсэн саналаар санал хураалт явуулна. Санал хураалт явагдах гэж байна. Санал өгөөрэй гишүүд. Энэ санал, дүгнэлтийг 14-өөс 10, 100 хувь дэмжигдлээ. Ер нь бол сүүл рүүгээ 100 хувь болоод байна шүү дээ.  Баасанхүү нарын гишүүний хуулийн төслийн Байнгын хорооны санал, дүгнэлтийг нэгдсэн чуулганд хэн байх вэ? Сүхбаатар Батболд гишүүнийг томиллоо. Тэгэхээр ер нь энэ дээр ажлын хэсэг мөн адилхан удаан хугацаанд ажилласан шүү дээ. Эдгээр төслийн санал нийлж байгаа, давхцаж байгаа асуудал нь маш олон байгаа. Тийм учраас гишүүд нэлээд ойлголцож байх шиг байна. Тэгэхдээ бид нэгдсэн чуулганаар хэлэлцэх эсэхийг нь шийдэгдсэний дараа нэлээд том ажлын хэсэг байгуулаад зөвшилцөөд богино хугацаанд батлах боломж байгаа гэж үзэж байгаа. Ингээд өнөөдрийн хуралдаан өндөрлөлөө. Эрхэм гишүүдэд баярлалаа. Сүхбаатарын Батболд гишүүн. 

Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 
                                                      М.НОМИНДУЛАМ

